
 Twasàkidila, Mwanèètù Shakarian. Tùshaalààyikù
ànu biimàne kuulu bwà katancì kakesè cyanàànà. Ndi

mutwìshììbwe nè, mu batèèleji bûngì nùnku, kùdi malòmba
àbûngì, bantu bàdì bàsaamà, bàdì mu lukèngelu, nè pa nànku
twìnyikààyikù ànu mitù yètù bwà katancì kakesè cyanàànà bwà
mwâkù wà disambila. Malomba àbûngì ngôwò aa matèèka apa,
kàbìdì, nè mìshwâlà.
2 Taatù wetù wa mu Dyulu, nyěwù tulwa mpindyewu mu
Dînà dyà Mukalenge Yesù, bamanyè nùnku nè, Wêwè wâkalaya
nè Neùteelejè nè newàndamunè masambila ètù. Nènku ndi
nKulòmba bwà wìkalèku neetù luse, bwà kutùfwìla luse ku
mpèkaatù yètù. Nènku tudi bayiile, mu Mifùndu, nè: “Wêwè
udi ufwà luse ku mpèkaatù yètù yônsò, nè wòndopa màsaamà
ètù ônsò.” Nènku tudi tulòmba, Taatù wa mu Dyulu, bwà cyôcì
eci cyènjiibwèku mu mapingaja emu mpindyewu, bwalu tudi
tulòmba nùnku mu Dînà dyà Mukalenge Yesù.
3 Pa mìshwâlà eyi nè malòmba aa, tudi bayiile mu Mifùndu,
mùshindù ùvwàbi nè: “Bàvwa bàngata mìshwâlà nè tulùlù ku
mubidi wà Pôlò, nè nyumà mibì yìvwa yìpàtuka munda mwà
bantu, nè bôbò bàvwa bondopiibwa.” Mpindyewu, Wêwè udi
Yesù umweumwe awu leelù ewu. Nènku tudi biimàne, bààbûngì,
tulòmba bwà Wêwè kwenza bintu ebi.
4 Kùdi, kakùyìmpatà to, malòmba àbûngìmu nzùbu emu leelù
ewu, à bantu bààbûngì bàdì mu lukèngelu mu dîbà edi. Kùmbaja
majinga àbò, Mukalenge, nè mu mubidi nè mu nyumà, bwalu
tudi tulòmba nùnku mu Dînà dyà Yesù. Amen.

Èyo. Twasàkidila, mwanèètù.
5 Tuvwa nè ciibidilu cyà kwimba kaamusambu kakesè,
kùkaadi bidimu nè: “Muyiikì Mukesè Nè Yesù Ùdi
ÙCìvwija Cijaalàme.” [Katùpà kàà mukàbà wà mêyì munda
mutupù—Muf.]
6 Mpindyewu, ngèèla meeji nè Mwanèètù Williams wǎfùmu
ku dyamba nè kùdi didyà dyà dìndà mààlaba mu dìndà. Nènku
mpindyewu, ncyêna ngèèla meeji nè nkààdikù muumvwè nè
cidimu cìlwalwà eci nedììkalè penyì to. [Mwanèètù wa balùme
kampàndà ùdi wàmba nè: “Ànu apa mene.”—Muf.] Ànu—
ànu mwab’ewu cyàkàbìdì. Ànu—ànu mwab’ewu cyàkàbìdì. Èè,
mwaba wùmwèwùmwè awu. Mwaba wùmwèwùmwè awu, abi’s
mbilenga byà dikèma. Èyowà. Abi’s mbilenga byà dikèma…
7 Bìvwa bìkèngela bwà bantu kukuukwilabò ku Yèlusàlèmà,
aci’s n’Tucson, kî—kî ng’apa to. Nwamònu anyì? Mpindyewu,
nwênù nudi kwînshì kwà kakùnà. Yelèkò ùdi kwînshì kwà

kakùnà, paùdì ufùmina ku Yèlusàlèmà, nudi bamanyè’s.
Pa nànku, awu’s n’Yèlusàlèmà kuntwaku. Nwamònu anyì?
[Mwanèètù wa balùme kampàndà ùdi wàmba nè: “Tudi
tutèkemena cishìmà cinène kuntwaku.”—Muf.] Nuvwa bûmvwe
aci anyì?
8 Pa nànku: “Bìvwa bìkèngela bwà bantu kukuukwilabò
Nzambì, myaba yônsò,” mwàkambà Yesù, nudi bamanyè’s. “Kî
nku Yèlusàlèmà to, anyì apa anyì ku mukùnà ewu to, kàdi
kuMukuukwila mu Nyumà nè mu Bulelèlà.” Ke cintu cyà
mushinga ncyôcì aci: “Mu Nyumà nè mu Bulelèlà.”
9 Mpindyewu, mêmè, pa ciibidilu, pândì ngààkula, ndi ànu
nè lujòòkò lwà kacya. Mvwa—mvwa munkacì mwà kukàcila
Mwanèètù Velmer Gardner, dilòòlò adi, ùvwa mwà kubànda
mwab’ewu kàdi kwamba byàbûngì munda mwà tusunsa dikùmi
nè tùtaanu kutàmba bîndì mêmè mwà kwamba munda mwà
mêbà àsàtù. Ekèlekèle!
10 Ncyêna—ncyêna mumanyè ní nkààdikù munwǎmbìle cyôcì
eci anyì to. Pâncìvwà m—mwânà, ndi…papa wanyì ùvwa
mubàndi wa pa kàbalù, nudi bamanyè’s. Nènku yêyè ùvwa nè
ciibidilu cyà kunyeemena pa tùbalù nè kutùlongesha, ùlonda
rodeo, wenda ùtuuta bingoma, màsashì à bindundu. Nènku
yêyè…Mêmè kudyàmbidila, nudi bamanyè’s, pangààkapetà
bidimu bitwè ku dikùmi nè bìbìdì, nè bìvwa bìkèngela bwà
mêmè kwenza pàànyì cìvwà papa wènza aci. Pa nànku
pàvwàbo bàdima nè kàbalù kàà kale aku, mu Indiana amu,
nudi bamanyè’s, mu mùshindù wà nè kàvwa kàcyòka bikolè
kàmba kupanga nè mwà kunyunga. Mvwa—mvwa mufwànyìne
kwangata papa wanyì, pàvwàye wènda unyùnguluka nè
ditempu, nudi bamanyè’s, lwà mu ndekeelu mwà budimi amu.
Nè mvwa mwà kupweka kuntwaku kùvwàbo nè cinwìnyì cyà
kale cyà mâyì cyenzela mu citùpà cyà mucì.
11 Mbanganyì bàkààdikù kacya bàmòne cìmwè cyà ku binwìnyì
byà mâyì byà kale abi? Balùmyànà, tàngilààyi beena Kentucky
bàdì mwaba ewu’s!
12 Pa nànku, kaa, kale wàwa mvwa mpìcila mu cikondo
cyà dicyònkomoka, mpweka nè ngèèla myôsà yà kàbalù mu
mâyì, nudi bamanyè’s, ntàngila mùdìyi yìnyùnguluka, citùvwà
tubììkila nè: “nyòka wa myôsà yà kàbalù.” Mmikesè ayi
yìdì…Nudi bamanyè, paùdì uyìlenga, dîbà adi mmifwànyìne
kunyunga. Nè mbùlùbùlù…
13 Mvwamwàkwangata baakùnyì bàànyì bàà balùme nè bônsò,
kubàsòmbesha kuntwaku. Nè kwangata kàbalù kàà kale kàà
kudima naakù aku, nudi bamanyè’s, nè kuumusha cikòkedi
nè lùkàsà lwônsò, nè kwangata cisèbà cyà papa, nè dyanza
dijimà dyà mpopù kàdi kuyìtèèka mwînshì mwà cisèba cyà
cisòmbedi, kàdi kupwekesha cibwikilu. Mvwamwà—mvwamwà
kutùpikilapù. Kàbalù kakwàte nè byà luse, kàà kale nè kacyòke,

kàdi kakàvwa mwà kujuula makàsà àkù panshì to. Kàvwa
ànu kàsàma, nudi bamanyè’s. Mvwa mwà kukùpa cifulu aci.
Ekèlekèle! Mvwa ndyàmbidila nè mvwa mwendeshi wa tùbalù.
14 Ke mêmè kwela meeji nè nuvwa naanyì dijinga mwab’ewu,
muArizona emu, bwà kulongesha tùbalù twènù, nudi bamanyè’s.
Pa nànku, kwipacila ku bidimu dikùmi nè mwandamutekète,
anyì dikùmi nè mwandamukùlù, mêmè kunyeema, kulwa
mwab’ewu lwà kùvwàbo nè—nè rodeo. Èè, mêmè kudyàmbidila
nè: “Mwabìlaayi, bumêmè ànumwà kubwelakùmu rodèowàwa,
nêmbendèshìlè tùbalù. Nêmpetèku ndambù wa mfrangà.”
15 Pa nànku, ndi mvùluka nè, mubàndi wa pa kàbalù
wa kumpàlà awu wàkapàtuka. Ùvwa mubànde pa kàbalù
kàvwàbo bàbììkila nè…Ngèèla meeji nè bàvwa bàkàbììkila
nè: “Mùyàpàndì wa mu Kansas.” Kôkù nkàbalù katàmba
bunène, kalùmyànà kanène kafììke kììpacila ku metèlè nè
citùpà mu butùmbùke. Nkàbalù kàà bujitu menemene, kàà
dikàndà. Mêmè kudyàmbidila nè: “Èè, pììkalà mulùmyànàwàwa
mwà kukèndesha, ndi mwà kukèndesha pàànyì.” Nènku ke
mwendeshi wa kàbalù mupilùlùke ewu kupàtukayè muntu amu.
16 Nènku mvwa musòmbe mu nyùngulukilu wà lupangu lwà
tùbalù alu, nudi bamanyè’s, nè cikùmbì mwaba wùvwà babàndì
bwônsò bàà pa tùbalù banyangùke kwîsù abu, nudi bamanyè’s.
Kwîsù kwànyì kakùvwa kutàmbe kunyanguka bu kwàbò to, kàdi
mvwa ndyàmbidila nè mvwa mwendeshi mwîmpè wa kàbalù
ànu bu bôbò. Pa nànku bôbò…Mvwa mwendèshe kàbalù kàà
kale kàà kudima naakù aku, kàdi mmunyì mûmvwà ncìyì mwà
kwendesha aka nùnku?
17 Nànku pààkapàtukàye mu ciinà amu, balùmyànà, kàbalù
aku kàvwa mwà kwela bikònu byônsò bìnaayi mu mpanù.
Kwelakù bidya bileebìle kadìtùnye nè kunyùnguluka bu mvùnde
mwaba awu, misangu mikesè. Ke cisèba aci kuyacì ku
lwàcì luseke, nè mwendeshi ku lukwàbò. Nè tùshinyi twà
pìkepà kupetatù kàbalù aku, nè màshinyì à cyambula-babèèdì
kwambulawù mwendeshi wa kàbalù awu. Mêmè kàdi kumanya
nè aci kacìvwa kàbalù kàà kale kàà didima naakù aku kâmvwà
nè ciibidilu cyà kwendesha aku to.
18 Mubììkidi kupwekayè, kwamba nè: “Nêmpeeshè muntu
kanà yônsò ewu,” yêyè nè, “ndola makùmi àtaanu.” Aci’s
cìvwa mfranga yàbûngì dîbà adi. “Ndola makùmi àtaanu, udi
mwà kukèndesha awu, mubàndepu munda mwà tusùnsukilà
twà kasunsa bûngì kampànda.” Nè yêyè…Mvwa—mvwa ànu
munkacì mwà kukanka. Kulwayè kûndì aku wàmba nè: “Udi
mwendeshi wa kàbalù anyì?”

Mêmè nè: “To, mukalenge.”
19 Pangààkasùngidiibwà dyàmbedi nè kujidiibwa, mu
èkèleezìyà wa ba-Baptistes wa ba-Missionnaires, ngaakàdi
nè ciibidilu cyà kunyùnguluka mwambùle Bible eku nè eku,

nudi bamanyè’s, nè mvwa muswè bwà muntu kampàndà
ànkonkèku ní mvwa muyiishi, nudi bamanyè’s. Kàdi musangu
wônsò, wùvwàmuntu kampàndàwàmba nè: “Wêwè udi muyiishi
anyì?”

Mvwa mwà kwamba nè: “Bushùwà’s.”
20 Dîngà ditùkù mvwa nsanganyiibwa ku St. Louis. Mvwa
mumanyàngàne ànu nè bânà bèètù ba-Baptistes, nè mvwa
nsanganyiibwa ku St. Louis. Ke mêmè kuumvwa muntu
kampàndà dînà dyèndè Robert Daugherty. Bààbûngì bàà kunùdì
mbafwànyìne kumumanya. Nènku ùvwa ùsanganyiibwa mu
disangisha dyà mu ntentà. Ùvwa mwanèètù mwena Mpenta.
Ekèlekèle! Muntu awu kuyiishayè too nè mwà kashààlà kwîsù
kwèndè bleu. Nè yêyè—yêyè—yêyè kuyiisha kupwekelela nè
panshì. Nuvwa mwà kumuumvwa nè mùvwàye wangatulula
mweyelu mu ntàntà wa masangu àsàtu kàyì nè cikòlokolo
nànsha, yêyè mwinè. Nènku wàngatulula ànu mweyelu, nè
ùbànduluka kàbìdì, mwikàle ànu ùyiisha.

Kubangila ànu apu, muntu wàmba nè: “Wêwè udi muyiishi
anyì?”
21 Mêmè nè: “To. Ntu—ntu ànu nsambidila babèèdì.”
22 Mìshindù yànyì yà kale, yà cyenda bitekète yà ba-
Baptistes ayi kayenà yèla meeji lùkàsà nànku to, pa nànku
nwântwàlaayikù, nudi bamanyè’s. Nènku nudi bamanyè nè
m’Mufùndu, udi mwâmbè bwà “kutwàla bàdì nè butekètè,” pa
nànku awu’s kemêmè. Pa nànku ndi nè kusàkidila kwà nè nwênù
bônsò nukaadi batêtè kwenza cyôcì aci mu lumingu elu, nè benzè
mudimu mwîmpè mutàmbe. Dîbà dikùmi jaajaaja wa dilòòlò,
pâmvwà nè cyà kwikala kumbèlu nè mu bulààlù, kàdi mwikàle
nnùlama mwaba ewu.
23 Kàdi, mu bushùwà bwà bwalu, mu mapingaja emu,
nêndìtàcìshè bwà kulwijakaja bwà kupàtuka buludi. Ncìcìdi
nè cyà kwendesha màshinyì bikolè mu mapingaja emu, bwà
ngaamòna mwà kwalukila mwab’ewu mu dìndà.
24 Nè, pa nànku, ndi—ndi nnwànyisha, nànsha nànku. Nènku
mêmè ncìyì mupetè mpùngà wa kwamba cyôcì eci pa dîbà
dikwàbò to, ndi nnùsàkidila, bikolèmenemene,muntu nèmuntu,
nwênù bambi bônsò, nè nwênù beena Kilistò bàà kantu-ku-
byanza. Edi, ndisànkà bulelèlà, bwà munùdì bambììkìle, nè
bandekèle ndwa mwab’ewu nnùtwìsha mabòko pàmwè neenù
bânà bèètù. Mwanèètù Shakarian, Mwanèètù Williams, nè ba—
bantu bônsò. Ncyà bushùwà nè ndi nè kusàkidila.
25 Kàdi bwà cinyì kùvwakù mutwè “amen” katancì aka, Tony,
pâmvwà mwakùle bwà Tucson? Ncìvwa nànsha mumutèèlèje
to. Yêyè’s ke cilembi wa katèèlàtèèlà mu Arizona pândì
nsanganyiibwa mu Indiana, nwamònu’s, kàdi aci mpaanyimà
pàà mêmè mumanè kuya mu Indiana. Nudi bamòne fòtô wendè

mu cibèjibeji ditùkù adi anyì? Mwaba…Bìkèngela tùshintululè
aci, Tony.
26 Pa nànku mpindyewu, nwavùlukaayi nè, mààlabà dilòòlò,
didyà dinène dyà mikùkûku ku…nè Mwanèètù Oral Roberts.
27 Nènku, mpindyewu, kumpàlà kwà twêtù kulenga Dîyì,
mvwa—mvwa muswè kwakula mu mapingaja emu pa Dibala
DyàKwendaKupingana Cyànyimà. Kemêmè kudyàmbidila nè—
bwà aci mvwa mwà kubwela mwab’ewu, nuvwa bafwànyìne
ànu kwikala basòmbe mwab’ewu pa dîbà mwanda mutekète
jaajaaja. Kaa, kaa, bwà cìdì maalu à mamanya makòòkèshe bwà
kwenza, nè pashììshe cìdì Nzambì mukùmbàne bwà kwenza,
nudi numòna’s. Nè pa nànku tudi nè mwoyi mu cikondo
cishììlàngàne nè citùvwà nè mwoyi kale, nè mu mubidi nè
mu nyumà. Pa nànku tudi—tudi nè kusàkidila bwà byenzedi
byètù byà bulòbo mu bipaapu byà nyumà, byà mwomùmwè
nè mùdì maalu à mamanya mu byàbò—mu byàbò bipaapu byà
bintu byà mubidi, bipaapu byà maalu à mamanya. Mpindyewu
twanjààyibì, byôbì kabìyì bìnùtàcisha, cyàkàbìdì…
28 Nudi bamanyè’s, udimufwànyìne kwimba kupìcisha.Ncyênà
mmòna nè mmunyì mûdìku mwà kwenza nànku to, bu
wêwè wimba bu kòralè wa Mwanèètù Outlaw awu, wafùmu
kudimba katancì aka, pâmvwà mwimàne mwaba awu munkacì
mwà kumutèèleja, bàdi bàya “Kuulu, kuulu kuulu, kuulu.”
Nènku, kàdi, nènku kàbìdì, udi mufwànyìne kudyà kupìcisha.
Udi mufwànyìne kunwà kupìcisha. Udi mufwànyìne kukwàta
mudimu kupìcisha. Kàdi ncyêna ngèèla meeji nè udi mwà
kusambila kupìcisha to. Bible mmwambè nè: “Ndi muswè bwà
bantu bàsambilè myaba yônsò, bělè byanza byà cijila muulu.”
Nwamònu anyì?

Pa nànku twìnyikààyi cyàkàbìdì mitù yètù, bwà katancì
kakesè cyanàànà.
29 Taatù wa mu Dyulu, tudi—tudi banangè kuyiikila Neebè.
Nènku ndi mvùluka bantu, mùshindù mwinè wûndì munangè,
bwà kumanya nè bàdi mu cimenga, ànu bwà kubàlabula
ku cyanza nè kuyiikila naabò. Tudi bônsò nè njiyà ayi.
Kàdi mùshindù mwinè wùdìci citàmbe bunène bwà dyêsè dyà
kwakula Neebè, Mukalenge wetù nè Musùngidi wetù’s wè!
Nè myoyi yètù yìtuuta, bwà kwikala mu bwikadi bwà muntu
nè mukwèndè, nè pashììshe nebìtambè kwikala bìshi patùdì
bamanyè nè tudi mu Bwikadi Bwèbè bwà Bunzambì!
30 Nè tudi bamanyè nè Wêwè udi kaaba aka, bwalu Wêwè
wakamba nè: “Mwaba wônsò.” Pììkalàbi nè mpa buloba bujimà,
anyì mu nyùngulukilu wa buloba, anyì ní mpenyì pwônsò
pàdìbi mwà kwikala apu: “Mwaba wùdì bàbìdì anyì bapìte
apu badìsangìshe mu Dînà Dyànyì Mêmè nêngììkalè munkacì
mwàbò.” Nè tudi bamanyè nè Mufùndu awu kawèna mwà
kupangilakù to. Mulayì awu ngwà Nzambì. Mmufùmìne ku

mishìkù yà Musùngidi. Nènku ki bwà cinyì, pàmwǎpa tudi…
kondò kèètù kàà mwoyi nè wetù…Mpèèkaatù wa bupidyà
bwètù mmutùtàpùlùle, mu ntàntà mule be, mu mùshindù wà
katùyìku bafwànyìne kwikala bakùmbàne mwà kujingulula nè
Wêwè udi mwab’ewu nànsha. Kàdi Wêwè udi ànu kaaba aka
nànsha nànku, bwalu Wêwè udi mukwàte ku mulayì Wèbè.
31 Nènku mpindyewu, Wêwè wakamba nè: “Bôbò balòmbe
cintu kanà cyônsò, cìdì cìtàngila bwalu kampànda, nènku
nebàbàpèèshèci.” Nènku, Taatù, ci—cintu cyà citàmbe bunène
cîndì mwà kwelela meeji, ànu pa dîbà edi mene nè bwà batèèleji
aba cìdi nè, tùdììshèku, Mukalenge, nè Manà à nyumà àdì
àfùminà kùdì Nzambì, mu Dyulu. Enzàku nànku, Mukalenge.
Tùdììshèku nè Dîyì Dyèbè. “Dîyì Dyèbè dìdi Bulelèlà.” “Nè
muntu kààkwikala nè mwoyi ànu ku dyâmpà nkààyaadì to, kàdi
ku Dîyì dyônsò dìdì dìpàtukà mukana mwà Nzambì.” Nènku
patùdì tuDìbala apa, swâkù bwà Nyumà Mwîmpè àDìfikìshèku
mu mwoyi wônsò, nè àDyàbanya munkacì mwètù leelù ewu ànu
mutùdì nè dijinga amu, bwalu tudi tulòmba nùnku mu Dînà dyà
Yesù, Mwan’Èbè. Amen.
32 Mpindyewu, misangu yàbûngì, ànu mûnkaadì mwambàmbe
amu, bambi nè bantu, tudi tutèèlejangana muntu nè mukwèndè
patùdì twakula. Nènku tudi tufùnda byena-bwalu byà mu
Mifùndu bìdì mwambi kampàndà mukwàbò mwakùlepù, anyì
muntu kampàndà. Nè—nè ntu ngènzenza nànku ku musangu
nè ku musangu, pândì ngènda mpweka nè njila. Ndi nè kabèji
kakesè kàà mukàndà, kakàndà kakesè, katèèka lwà ku…luseke
lwànyì. Nènku Mufùndu wùdi mwà kundwila mu meeji, mêmè
è kuwùfùnda. Nènku katancì aka anyì…Mpindyewu, nwênù
bônsò nudi bapììle bwà cyôcì aci, kî mmwômò anyì? Tudi twenza
nànku’s. Nè pashììshe, paanyimà pàà katancì, Nyumà Mwîmpè
neàfuulululè cyôcì aci kutùdì. Nènku tudi tupeta dyeji dikwàbò,
dîbà adi bìdi bìkèngela ànu bwà mêmè kwimanyika màshinyì ku
mpengà kwà njila nè kufùnda bìmwè bintu.
33 Nènku—nènku’s ke mùshindù ngwôwò awu, dîbà adi,
pândì mfikà pa dîbà dyà kwakula, nêngààlukilè mu bintu
abi. Nêndìtwè mu kwela meeji pa bintu abi, nè ngènda
ntàngilula Mifùndu mikwàbò yà kwosha dîsù, nè pashììshe
kufùnda Mifùndu ayi bwà kwoshakù dîsù. Nè pashììshe pândì
ngùbuulula, ndi mvùluka cìdì Mufùndu awu wàmba, nè
pashììshe ndi ntwàdija kwakwilapù. Twêtù pàmwè nè bônsò tutu
twenza mùshindù awu.
34 Mpindyewu nêmbalè ànu bu mvensà wumwe nànku awu,
mu mukàndà wà Filìpòòyì cyàkàbìdì. Mvwa mbala mu Filìpòòyì
dilòòlò adi, lwà ku…mu diisâtù dilòòlò nè Mwanèètù Shores
ku Assemblée de Dieu, pangààkaakulà pa cyena-bwalu cyà
Bafwànyìkìjììbwe Nendè. Nènku mpindyewu ndi muswè kubala
mu nshapìtà wakumpàla wa Filìpòòyì, bwà mu mapingaja emu,

lwà ku mvensà wa 20. Nènku mpindyewu tùtèèlejààyi mu lwìdì
lwà disambila patùdì tubala apa.

Bilondèshìle dindila dyànyì dyà mwoyi kuulukuulu
nè ditèkemena dyànyì, nè ncyàkufwà bundù nànsha
mu kantu kàmwè, kàdi cyôcì cìdì dikima aci, dikima
dyônsò,…misangu yônsò, Bwà nè mpindyewu Kilistò
ìkale mumwènèshììbwe mu mubidi wànyì, nànsha
mwikale nè mwoyi, anyì ku lufù.

Bwalu bwà bwànyì mêmè kwikala nè mwoyi n’Kilistò,
nè kufwà ndifutu.

Kàdi pangììkalà nè mwoyi mu mubidi emu, eci
mmamuma à mudimu wànyì mukolè: nànsha nànku
cingààsungulà ncyèna mucìmanyè to.

35 Mvwa ngèèla meeji ku cyôcì eci, nè ndyambidila nè mvwa
mufwànyìne kukwàta mudimu nè meeji makesè à ciibidilu, ànu
mwâkù wùmwè cyanàànà.
36 Wêwè udi wamba nè: “Mwanèètù Branham, mwâkù wùmwè
bwàmwab’ewu, pàmwǎpa nè bantu cinunu basòmbe kaaba aka?
Ànumwâkùwùmwè cyanàànà anyì?” Èè, pììkalàwummwâkùwà
mùshindù mujaalàme. Nwamònu anyì?
37 Nènku ndi muswè kuteeta, bu Nyumà Mwîmpè, Yêyè
Udi utùsonsola awu, bwà kwibaka ndambù, kupeta ndambù
wa dyumvwija mu nyungulukilu wa cyena-bwalu cyànyì. Ndi
muswè kucìbììkila nè: Cyeyemenu.
38 Cyeyemenu. Mpindyewu, mvwa ntàngila mu nkòngamyakù,
bwà kujandula. Pâmvwà ntàngila mwâkù awu, mujaadìkììbwe,
mêmè kudìtwa mu mwâkù ewu nè: cyeyemenu. Nènku
cyeyemenu, bilondèshìle nkòngamyakù wa Webster, cìdi nè,
ùdi wàmba nè cìdi “cipwàngàne mu cyôcì ciinè; kacìyì nè
ndekeelu wa bukolè to; nkàmisha dyàmbedi.”
39 Cyeyemenu, bàdi bàkwàta naacì mudimu misangu yàbûngì,
cìdi “mmwâkù wa ndekeelu,” cìdi “amen.” Nutu nuumvwa
bantu bàmba nè: “Kakùyì mpatà to, ke cyôcì aci.” Ke “cintu
cyà ndekeelu’s.” Cìdi—cìdi “kacìyì nè ndekeelu wa bukolè
to.” Nwamònu anyì? Aci, cìdi cyàngata “kuumukila ànu apa.”
Kakwèna “cintu cikwàbò nànsha cìmwèmu njila wacì to.” Cìdi—
cìdi “cyà kumutù kwà byônsò.” Cìdi “nkàmisha.” Nè nkàmisha
ùdi, dîbà adi, dyàmbedi cìdi nkàmisha, bwalu udi “mufikè ku
ndekeelu.” Cìdi “amen.” Kwàjikì.
40 Mpindyewu, mu byônsò, nè, ku cyenzedi cyônsò cinène
cyà bulòbo eci nkuswìkììbwe ncyeyemenu. Kùdì muntu yônsò,
nè cintu cyônsò cìtù cyenjììbwe, anyì cyenza’s, èyowà’s wè,
kùvwa cyeyemenu cilamàkàne naacì. Kùdi nè cyà kwikala cintu
kampàndà, bwalu cìdi dikunji dyà ndekeelu dyà kuswìkiibwakù.
Nè muntu, mu mìshindù yônsò, kênà mwà kukùmbaja cintu

kampàndà to too nè pàdìye ùlwa mwaba kampàndà wùdìye
ùjingulula nè kùdi cyeyemenu kampàndà.
41 Musangu kampàndà, mu—mu bìrô byà ngàngàbukà
kampàndà, mvwa ngààkula nè ngàngàbukà kampàndà. Ke
yêyè nè: “Èè, ndi—ndi nkwambila’s, Billy.” Yêyè nè: “Ncyà
bushùwà nè—nè ndi ngììtabuuja nè muntu mmufwànyìnekù
kupeta diitabuuja dikùmbàne, mu mùshindù wà nè ùdi mwà
kupàtuka mwaba ewu nè kulenga mucì ewu nè kwondopiibwa.”
42 Mêmè nè: “Kàdi, ngàngàbukà, mmunyì mùdì muntu
mwà kupeta diitabuuja dikùmbàne bwà kulenga mucì nè
kwikala mwondòpììbwe? Nwamònu anyì? Bwalu, kakwèna
pàà kushìndamijila cyôcì aci to. Kakwèna—kakwèna kaaba
nànsha kàmwè kaùdì mwà kuswìkilakù cyôcì aci, bwalu
kacyèna—kacyèna—kacyèna, bilondèshìle mifùndu, cishìmikidi
kampàndà to.”
43 Kàdi bìkèngela wìkale nè cintu kampàndà cyûdì mwà
kuswìkakana naacì, bwà kumanya nè Eci ke cyôcì. Aci’s ke…
Tuntu tukesè twàbûngì ntufwànyìne kulombola too nè ku cyôcì
aci, kàdi Aci’s ke Dîyì dyà ndekeelu, cintu cyà ndekeelu. Ke bwà
cinyì ntu misangu yônsò ànu mwitàbùùje mu—mu Dîyì.
44 Nènku ndimumanyè nè, pàmwǎpa kaabujaadiki kakesè kàdì
kàndwila pa mwoyi wànyì mpindyewu mene ewu, nkafwànyìne
kwikala kakàyì kakùmbànyìne to, kàdi ndi—ndi ntèkemena nè
kakàà—kakààkutàcisha muntu nànsha. Nènku mukàjàànyì udi
musòmbe mwaba awu, nè, kaa, bààbûngì kaaba aka, mbamanyè
nè aci ncilelèlà. Kùvwa…
45 Mvwa nè ciibidilu cyà kuya nè—nè—nè inǎbànzà mutekète
ùvwa ku…wa mu èkèleezìyà wa ba-Baptistes mu Milltown, mu
Indiana, mûmvwà nè ciibidilu cyà kwikala mpaasàtà. Nènku
inǎbànzà mutekète awu ùvwa mu masangisha nè mumòne
cyàkenzà Nzambì. Nènku, kaa, tuvwa ànu balundà, ànu balundà
bîmpè cyanàànà. Ke ndekeelu wa byônsò twêtù bônsò…
Yêyè kusèdiibwa kùdì nsongààlùmè wa maalu mîmpè. Nè—
nè pashììshe, paanyimà, mêmè kusèlangana. Nènku katwèna
bamònàngàne muntu nè mukwèndè to, kùkaadi bidimu.
46 Tatwěndè ùvwa mulundà wanyì wa katàpùlà-katèèkà. Dînà
dyèndè ùvwa Lee, Marion Lee. Nènku ndi mvùluka, dilòòlò
kampàndà, Mufùndu kampàndà, kàvwakù mwà—kàvwakù mwà
kuWùjaadika bîmpè to. Yêyè nè: “Mwanèètù Branham, ncyêna—
ncyêna nkwela mpatà to. Kàdi,” yêyè nè, “udi mumanyè’s,
mêmè’s ntu misangu yônsò ànu mulongèshììbwe cyôcì eci.”
Yêyè ùvwa—yêyè ùvwa Nazaréen. Ke yêyè nè: “Ndi—ndi
mulongèshììbwe cyôcì eci. Kàdi ncyênà ànu mwà kuCyùmvwa
to.” Nènku yêyè ùvwa mukoonyi wa mabaya.
47 Mêmè kwalukila nendè kumbèlu, dilòòlò kampàndà, nè
kwambayè nè: “Ndi nkwambila’s. Pàdì Norma nè bakwàbò
bàbànda kuulu kwà nzùbù,” yêyè nè: “tù—tùbakulààyikù ànu

kantu kakesè kàà kudyà. Tudi nè dyâmpà dyà bukula bwàmatalà
nè mabèèlè à ku màntekà.” Abi’s mbîmpè menemene. Nè nànku
tudi…Ndi mwà kusànka naabì ànu bîmpè byà menemene ebi
mpindyewu.
48 Ncyêna mudyè to munda mwà mbingu mitwè ku yìsàtù
kaaba aka, ànu kantu kakesè, ku musangu, bwà ngaamòna mwà
kwikalamu ngiikàdìlùmutàmbe bwîmpè bwàMukalengewanyì.
49 Nènku mpindyewu, twêtù kwangata ngalaasa munène wa
mabèle à mashìka à ku màntekà mapàtula mu nzùbu wa
mashìka, nè citùpà cinène cyà dyâmpà dyà bukula bwà matalà.
Ke twêtù kusòmbela panshì, nè kusùnsulula dyâmpà dyà matalà
edi muntwamu, tuvwa munkacì mwà kudyà. Ke yêyè nè: “Billy,
ncyêna ànu ngùùmvwa Aci cyûdì wamba aci to.”
50 Pa nànku, twêtù—twêtù kuya kalààla. Pàkaavwa, dîbà
dimanè kupìta bikolè bufùku, yêyè…Tuvwa baakùle too nè pa
dîbà ùmwè jaajaaja. Mêmè kuya mu tulù kumushìya mutàbàle.
Nènku pàà—pààkabìkàye, ke kwambayè nè: “Ndi—ndi mulòòte
nè mvwa munkacì mwà kwibaka nzùbu mu—mu New Albany,
nè muntu awu ùvwa munshìla dizòla adi. Wàkaya ku Floride.
Nè ùvwa nè, pa dizòla edi, ùvwa nè dìdìdiishì dyà dilònzòmòke.
Ke yêyè nè: ‘Muntu awu kêna ùkèngela dìdìdiishì dilònzòmòke
mwab’awu to,’ pa nànku mêmè è kubènga kudyènza. Ke yêyè
nè: “Pààkaalukilà muntu awu, wàkamba nè: ‘Ncyàkukufuta
bwà nzùbu ewu paùdì kùyì mumushimbùle nè mumwibàkùlùle
bilondèshìle dizòla edi to.’”
51 Mêmè nè: “Kùdi kasùlù mwab’ewu mene lwà kwînshì eku.
Kakèèna kule menemene to. Pa nànku, kî mbîmpè bwà wêwè
kuya kuupula cintu kampàndà ku ndekeelu kwà njila to. Udi
mufwànyìne kwikala kùyì nè dîbà to.”

Yêyè nè: “Mbyǎkàne nè pììjàmâ wanyì ewu pambìdi anyì?”
Mêmè nè: “Nè wanyì mêmè, pàànyì. Tùyaaku.” Ke twêtù

kupweka.
52 Nènku mwanèndè wa bakàjì kulwayè kumanyika bikolè,
bikolè byà menemene, nè biikùlù bèndè, mu diimba dyà
misambu.
53 Nènku bôbò—bôbò bàvwa bàà mu Bânà bèètù Basanga.
Mwanèndè wa bakàjì mmusèdììbwe, kùdì mwambi wa mu
Bânà bèètù Basanga, anyì mwânà wa balùme wa mwambi.
Nènku nsongààlùmè ewu, muntu mwîmpè, ùvwa mwendeshi wa
màzuwà ku midimu yà màzuwà à mâyì. Nè mwânà wa bakàjì
mutekète ewu ùdi ùteeta bwà kwikala nè mwoyi bwà Kilistò.
Cìvwa nè dicìncimikiibwa dyàbûngì pa bôbò aba.
54 Bàvwa bânà bàà batàmbe kwikala bàà meeji matwè
ngwengwengwe. Umwe wa kùdìbo, nè bidimu dikùmi nè
mwandamutekète, ùvwa ùlongesha mìjikì. Ùvwa mupilùlùke, nè
ùvwa mwânà wa bakàjì wa meeji matwè.

55 Nènku ke bwalu kaayì kalùmyànà aka kakàvwa mwà
kutwàla dicìncimikiibwa edi dyà kwikala muyòbòdììbwe, nè
bàvwa mwà kumwambila nè ùvwa wa cìkùlùkulù, nè bikwàbò.
Kàdi paanyimà pàà katancì, mwânà awu kupetayè dìsaamà dyà
mpàla.
56 Bôbò—bôbò kumwangata kuya nendè, ku cìdìbo bàbììkila nè,
Inǎbànzà Wetù wa Ditalala aci, ndupìtaadì lwà Kàtòlikè lwà mu
Louisville, lùdì lwòndapa mitù. Nènku bààkamupèèsha…
57 Mu bushùwà bwà bwalu, aci’s ndibwe dikùpa mu mîdimà.
Kwôkò kwikàle ngàngàbukà kaaba aka, ndi ntèkemena nè
ncyêna nnùtàpa ku mwoyi mu dyamba nànku to. Kàdi mîngà
misangu bìdi bìtàmba kubàsaamisha kupìtamùvwàbi dyàmbedi.
58 Ke nànku kumupèèshabò manga à babùlùke, kàdi
kutàmbawù kusaamisha mwânà awu bibì menemene.
Nànku ke kumwalujabò kumbèlu kwàbò. Mbingu mikesè,
byàkakèngela bwà kumwalujabò cyàkàbìdì, nènku ùvwa
bulelèlà mu mùshindù wà wènza bwôwà menemene dîbà adi. Ki
kumulamabò, nè kuteetabò bwà kumwondopa kuntwaku, bwà
cipòòlù cile, kàdi kutàmbayè kuumvwa bibì bikolè.
59 Nè nànku matùkù àsàtù kuumukila pôpù apu, bàvwa
nè cyà kuya nendè ku Madison. Aci ncyondopedi cyà
babùlùke kùvwàbo—kùvwàbo bàbeela mu cibambalu cìvwàbo
bàbàkàngilamù, kwambwila ku dîbà adi.
60 Ki maamù awu kwamba nè: “Katwèna bacìmùnyììbwe to.”
Ke yêyè nè: “Netùmonè ní tudikù mwà kufikisha Mwanèètù
Branham bwà kulwayè kumusambidila, pììkalàye kumbèlu.”
61 Nànku ke kubìkilabò, nè kwenzekabì nè ngììkalè kumbèlu.
Ki kulwayè bwà kummòna, kwambayè nè: “Mwanèètù Branham,
udikù mwà kuyakù, bwà kumusambidila anyì?”

Mêmè nè: “Bushùwà.”
62 Ki kubììkilayè ngàngàbukà. Ke ngàngàbukà kwamba nè:
“Ulwàlwa awu nganyì?” Ki kumwambilayè nè ùvwa mmêmè.
Ke yêyè nè: “Èè, imànà nkwambìlè, anjì indìlàbi tǔng.” Yêyè nè:
“Netù—netù…Wêwè neùmbììkìlè, mu mapingaja emu.”
63 Èè, kubììkilayè, kutùngunuka ànu nànku too nè pa dîbà
ùmwèwa dìndà.Mukàjèndè ùvwa ànumutùngùnùke nè kwamba
nè: “Kênamù to.” Dìndà dyàkalondà kubììkilayè. “Kênamù to.”
Nènku mu ditùkù diisâtù bàvwa nè cyà kuumusha mwânà awu.
64 Pa nànku, ndi—ndi ngùmvwa bibì bwà kwamba eci, kàdi
ndi nè mùshindù wà kumanya. Ngàngàbukà ùvwa ànu munkacì
mwà kwepela cilumbù aci. Nwamònu anyì? Nànku dîbà adi
taatù ùvwa mubìndùlùke bikolè. Bìvwa bìkèngela bwà mêmè
kuumuka ditùkù dìvwà dìlondà adi, bwà kuumuka. Ditùkù adi
ke dyônsò ditùvwà naadì.

65 Pa nànku maamù nè taatù, nè bânà bèètù bakwàbò bàà
bakàjì bàbìdì abu, kulwabò mwaba awu, bàdila myadi, bàmba
nè: “Yêyè, ùdi ànu munkacì mwà kwèpela.”
66 Mêmè nè: “Ncyà bushùwà, ùdi munkacì mwà kwepela. Kàdi
nênnwambìlè cìdì bwalu. Kanwàmbi nè ndi mwambi nànsha.
Lekèlaayi nye ànu bu mulundà, nye ànu neenù cyanàànà.”
67 Ki twêtù kubwela mu lùpìtaadì amu. Nudi bamanyè’s, bàdi
bàkànga biibi paanyimà pèèbè, nè bàkubàndishila ku cibàndilu
cyà nzembu aku, dîbà adi bàkànga cibàndilu cyà nzembu aci.
Pa nànku…Nènku mwanèètù wa bakàjì awu nguvwa ubànda
neetù.
68 Ke twêtù kubwelamu cibambalu amu, nè kusòmba ku luseke
lwà bulààlù aku. Nè kôkù aku inǎbànzà mutekète mulenga, wa
bidimu bìpacila ku dikùmi nè bìsambòmbò, musòmbe mwaba
awu, muyè yônsò. Wêwè…Yêyè, kacya ànu wàlèngama. Uvwa
mwà kunyungisha byanza byèbè, kàdì yêyè kàyì nànsha mwà
kumòna cyôcì aci to.
69 Ke mêmè kumwambila nè: “Ruthie, udi—udi mumvùlùke
anyì?” Mêmè nè: “Ndi—ndi—ndi Mwanèètù Branham.” Mêmè
nè: “Kale wàwa uvwa umbììkila nè Mwanèètù Bill.” Mêmè nè:
“Mêmè—mêmè ngwakakulàmbula kùdì Kilistò, pa cilàmbà cyà
mu kalààlu kàà bânà. Kwênà mumvùlùke anyì?”
70 Kwimanayè ànu kuulu nè kutàngila. Kaa, nsongààkàjì
mulenga kumòna; nè bôbò bàsàtù abu, bàvwa kasùmbu kàà
bimbi kàà bàsàtù, bânà bàà bakàjì bàà muntu bàsàtù. Ke mêmè
kuteeta bwà kukòka ntèèmà yèndè, kàdi ncìvwa—ncìvwa mwà
kucyènza to. Ùvwa munkacì mwà kulèngama. Ùkaavwa ànu
muyè.
71 Ke mêmè kusòmba mwaba awu. Ke mêmè…Kabàvwa nè
dikunji pa bulààlù mu myaba ayi to, nudi bamanyè’s, bwà
kabàdyěnzèdì bibì to. Ke mêmè kusòmbela mu dyàmwàmwà,
ku mikòlò yà bulààlu aku. Maamù musòmbèle, ku luseke
lukwàbò lwà kalààlu kakesè, kàà kakesè, kàà muntu umwe
mu kaacibambalu kakesè emu. Nè nsongààkàjì awu ùvwa
musòmbèle pa kaa nkwasa kakesè, kenzè bu kaa nkwasa kakesè
kiibakila mu cimanu. Nè mwanààbò wa bakàjì awu mwimàne
kuulu, nè taatù ùvwa mwimàne ku luseke lwà mwânà wa bakàjì
awu.
72 Nènku maamù ùvwa mwimàne mwaba awu, nè binsònjì
bìmupulumukila pa matàma. Yêyè nè: “Udi umòna anyì’s, Billy?
Citùdì—citùdì mwà kwenza ncinyì?”

Mêmè nè: “Èè, tèèlejà, Norma. Kilistò ùcìdi ànu Kilistò.”
Nwamònu anyì?
73 Yêyè nè: “Ewu nguvwa wetù mpùngà wa ndekeelu.” Yêyè
nè: “Bôbò bayè nendè kuntwaku, s’udi mumanyè cììkalà mwà
kwenzeka.” Yêyè nè: “Katwàdyàkumumòna kàbìdì nànsha,

mmûndì ncinka, kàbìdì. Twêtù bamumòne, s’udi bamanyè
mùdìbi, mu—mùshindù wà dyondapa ùdìbo naawù kuntwaku.”
74 Ke mêmè nè: “Èè, Norma, katùsaluku to.” Mêmè nè: “Tudi
ànu—ànu twindila ndambù wa tusunsa cyanàànà.” Nè pashììshe,
ànu ngàmba nànku ntùùla, s’ki mwânà wa bakàjì awu mwimàne
kumpàlà kwànyì, mu cìkèènà-kumòna, bîmpè ànu mwèndè
nè kale, ùfùkisha mimwemwe. Nènku ùvwa mutàngìle kùdì
nsongààlùmè kampàndà. Ke mêmè kutàngila nsongààlùmè awu.
75 Mêmè kwela mêsù paanyimà. Cìkèènà-kumònà
kunguumukacì. Mêmè nè: “Norma, ùdi nè mulundà wendè
wa balùme, mwênzè bu mule mùshindù ewu wa nsukì mifììke
anyì?”

“Èyowà.”
Mêmè nè: “Ùdi wenza naabò cintu kampàndà mu kwimba

kwà misambu anyì?”
Yêyè nè: “Èyowà. Ncyà bushùwà.”

76 Mêmè nè: “Kùdìtàcishi to. Ndi nè EMU MMÙDÌ
MUKALENGE WÀMBA. Yêyè neàpatukèmu.”
77 Norma kwelayè byanza nè kunkwàtayèmu cinù, kutàngilayè
kùvwà bàyendè, wàmba nè: “Munanga wanyì, kacìtukù cyânjì
kwikala cyà mafi nànsha.” Yêyè nè: “Kacìtukù cyàmafi nànsha.”
78 Kakùvwakù dishintuluka mu mwânà wa bakàjì awu nànsha
dikesè. Mêmè nè: “Èyo, Norma. S’nudi bamanyè nè ncìvwa
mwà kwikala munwǎmbìle cyôcì aci mpindyewu to bu ncìyì
mucìmòne. Nè Nzambì kêna mwà kushimakù to.” Nwamònu
anyì? Mêmè kupàtuka mu lùpìtaadì nè kubwela mu kàshinyì
kàànyì sungasunga. Kushààlabò.
79 Kàdi mu mêbà matwè ku àbìdì kuumukila piinè apu,
tèlèfonè ùvwa munkacì mwà kudila, pangààkafùmina lwà kwà
Mukalenge Wood, kwînshì aku. Kàdi’s ùvwa ntatwěndè. Ùvwa
ku tèlèfonè. Yêyè kwamba nè: “Mwanèètù Branham, ndi nè cintu
kampàndà cyà kukwambila.” Yêyè nè: “Kùvwa mwânjì kwenza
tusunsa makùmi àbìdì mu dyumuka dyèbè to, yêyè kupingana
mu yêyè, mwèndè nè kale. Nè mbamukenkète kùdì musùmbà
mujimàwà bangàngàbukà. Tudi tuya nendè kumbèlumu dìndà.”
80 Nènku mpindyewu, nwamònu’s, mpindyewu ùdi wìmba ku
tabernacle eku mpindyewu. Mpindyewu, kùdi balùme nè bakàjì
kaaba aka, bàà—bàà ku Jeffersonville kwaka, bàdì bamanyè nè
bwalu abu mbulelèlà. Nwênù kaaba aka mu mapingaja emu,
elààyi byanza byènù muulu, mbanganyì bàdì bamanyè bwalu
abu? Èyowà. Nwamònu anyì? Mu nyùngulukilu mwônsò amu,
bàdì bamanyè nè ncilelèlà, cilelèlà kakùyì mpatà to.
81 Mpindyewu, cìvwa ncinyì? Inǎbànzà mutekète awu
wàkakwàta mudimu nè cìkèènà-kumòna aci bu—bu cyeyemenu,
nkàmisha kampàndà. Nwamònu anyì?

82 Nudi nè, mu cintu cyônsò, nudi nè cyà kwikala nè mwaba
kampàndà ùdì mwà kuswìkiibwakù. Nè ntu misangu yônsò ànu
ngènza mudimu nè Dîyì dyà Nzambì, bwalu kakwèna dikunji
dikwàbò dyà ciswìkidi dîndìku mumanyè to, bunène bu nànku,
bwalu “Maulu nè buloba byônsò bìbìdì nebìjiminè,” mwàkambà
Yesù, “kàdi Dîyì Dyànyì kadyàkupangilakù to.” Dikunji dyà
ciswìkidi kaayìpu’s wè!
83 Mpindyewu, Pôlò uvwa nè nsòmbelu mushìndàmèène pa
Kilistò. Yêyè…Cìvwa, Kilistò, ki uvwa cyeyemenu cyà Pôlò.
84 Yêyè ùvwa—yêyè ùvwa mulongeshi munène, Pôlò’s. Ùvwa
mulongèshììbwe kùdì Gàmaalìèlè. Nènku ùvwa mulongeshi
munène, wa, mu dìngumba dyà nshìndameenu wendè wa
Bùfaalèsà awu. Nènku ùvwa mulongeshììbwe, mulongesha
mupilùlùke, nè ùvwa nè nshìndameenu munène.
85 Ndi ngèèla meeji nè, pààkapetàye Nyumà Mwîmpè, nè
kupwekayè mu Èjiipìtù munda mwà bidimu bìsàtù, ndi
ngèèla meeji nè ke mwaba wàkangacilàye Mifùndu awu nè
kuYìpàlakaja nè dibuulula dyàkadìye mupetè, bwà kumòna ní
Cìvwa cilelèlà. Nènku’s nudi bamanyè mukàndà munène, wà
luumù, wà Ebèlù awu, kakùvwa muntu mukwàbò nànsha umwe
uvwa mwà kwikala muwùfùnde to ànu Pôlò, bwalu yêyè ùvwa
mumanyè mùshindù, wùvwà bifwànyikijilu abi nè mibidi yà
bwalu ayi. Dìleesònà bulenga kaayìpu’s wè!
86 Nènku mpindyewu, Pôlò wàkatwìlangana nè Yesù dîngà
ditùkù. Kutwìlanganà nè…Kutwìlangana Nendè, mpàla nè
mpàla, mu njila wa ku Damàsèkè pàvwàye ùya bwà kakèngesha
beena Kilistò apu.
87 Mwe—mwena cimvundù munène wènda ùjuula ndululu
minène, nè wènza bintu byà bìlwisha Èkèleezìyà wa Nzambì,
ùMunyangakaja, ùMukèngesha mene too nè ku lufù. Nè dîngà
ditùkù wènda ùpweka nè njila…
88 Cyàkenza nè yêyè ìkalè nè mwoyi mushìndàmèène pa
Kilistò ewu mbwalu yêyè, yêyè nkààyendè, mpindyewu mutèèke
dilongesha dyèndè ku luseke, yêyè nkààyendè wàkatuutakeena
nè Kilistò.
89 Nènku ke mùshindù wùmwèpelè wuwìkalàku mwà
kuMumanya, ngwà kutwìlangana Nendè. Nwamònu anyì?
Mpindyewu: “KuMumanya ke Mwoyi,” kabìyi nànsha kumanya
Dîyì Dyèndè to, nànsha Dyôdì mwà kwikala dîmpè bìshi.
Nànsha nànku, bìkèngela ùMumanyè. “KuMumanya ke Mwoyi.”
90 Nè Pôlò kàvwa mwânjì kwenza dilabula edi to. Ke
kwambayè, mwaba kampàndà kaaba aka nè: “Mwoyi
wûndì mpindyewu naawù ewu…” Bileeja nè yêyè ùvwa
nè nsòmbelu mushììlàngàne, musangu kampàndà. Nsòmbelu
wendè wàkashintuluka.

91 Nènku pàdì mwoyi wèbè wùshintuluka, wùdi wùkufikisha
ku dyenza bintu byûdì kùyìku mufwànyìne kwenza pa ciibidilu
to. Nènku, cìdi cìkufikisha ku dyamba bintu byûdì kùyì mwà
kwamba pa ciibidilu to, muntu udi nè nsòmbelumushìndàmèène
pa Kilistò.
92 Mòna’s, Pôlò wàkiimana ànu munkacì mwà bantu, beena
Yudà abu, nè bikwàbò. Yêyè ùvwa…katòba nànsha kakesè kàà
bwôwà bwà bwalu bwèndè. Yêyè ùvwa mumanyè ewu uvwayè
mwitàbuuje. Nè yêyè—yêyè ùvwa nè—nè nsòmbelu wa mùshindù
wà kàyikù mufwànyìne kwikala mucyěnzè to, bu yêyè kàyì
musangànè cintu kampàndà cìvwà cyelè lwongò mu mùshindù
mushùwashùwâle munda mwèndè.
93 Ndi ngèèla meeji nè, mwena Kilistò kanà yônsò ewu ùvwa
nè cyà kwikala mùshindù awu, mwena kwitabuuja yônsò.
Kabìvwakù bìkèngela bwà nwênù…Ndi ngèèla meeji nè, bambi
nangànangà, bìvwa bìkèngela bwà kabàteecikù kubwela mu
cyambilu nànsha too nè pììkalàbo batwìlàngàne nè Nzambì
pa lusenga lunsantu alu mùdì mwena nkindì nànsha umwe
kàyikù mwà kuCyùmusha ku dyumvwija to. Udi mutwìlàngàne
nè Nzambì, nè udi mucìmanyè, nè kakwèna cintu nànsha cìmwè
cìdì mwà kukusokokaCì to.
94 Mpindyewu, tudi nè bikondo bitùdì nè dilonga dinène dyà
dibàla, nè katwèna naadì cilumbù to. Abi’s mbîmpè. Nè, byônsò
abi bìdi bîmpè. Kàdi bìdi bìkèngela bwà wêwè, nkààyeebè,
ùtwilanganè nè Nzambì, mu mùshindù wà muntu nànsha umwe
kàyi mwà kukònyangajakù Mifùndu to. Wêwè uvwaku. Wêwè,
wêwè ke wâkatuutakeena Nendè. Wâkenza dilabula dyàcì. Udi
muMumanyè. Nwamònu anyì?
95 Ndi ngèèla meeji nè, mwambi yônsò, nangànangà, nè
mwena kwitabuuja yônsò, ùvwa nè cyà—ùvwa nè cyà kwangata
kaaba aka, ngiimànyìnù ewu, bwà kutuutakeena dyàmbedi nè
Kilistò, pàà nkààyendè. Nè cìdi cìkufikisha ku dyenza bintu,
ànu—ànu mûngǎmbì, byûvwà pa ciibidilu kùyì mufwànyìne
kwenza nànsha. Cìdi cìkufikisha ku dyamba bintu byûvwà pa
ciibidilu kùyì mufwànyìne kwamba nànsha. Nànsha nànku,
Ncintu kampàndà cyûdì mushìmikilapù, anyì muswìkilakù.
Ncintu kampàndà cyûdì mumanyè, bu Pôlò, nè wêwè—wêwè udi
mutuutàkèène nè cintu kampàndà cishììlàngàne nè cyûkaadìku
mumòne kacya bààkulela. Nwamònu anyì?
96 Ncyenzè ànu bu mùdì màzuwà à mâyì. Nwamònu anyì?
Màzuwà à mâyì àdi nè—àdi nè cyeyemenu, nè cyeyemenu cyà
màzuwà à mâyì awu n’lwongò.
97 Mpindyewu, dîbà dìdì màzuwà à mâyì awu matàcìshììbwe
kùdì mâyì, mwaba wùdìwu mwà kudìtuuta bipeepèle ku dibwe,
anyì—anyì kutaayika; anyì kudìtuuta mu buloba, mwaba wùdì
mâ—mâyì kaàyì nè ndòndò mule mukùmbàne to; nè mavwala
manène, àbànda, neàsakè màzuwà à mâyì, ààkùdimuna.

98 Àdi nè cyà kwikala nè mâyì à ndòndò bule bukùmbàne
bwà ôwò kulèlemapù, cyanàànà mavwala neààtònkòlè. Nènku—
nènku màzuwà àdì nè lwongò, cyamu cinène, cyà makàndà
cyà binunu byà kìlô yà—yà cyamù cìdìwu àpàtula, cyamu
cifììke cipeepèle. Nènku lùdi lùpweka, lùpweka, too nè mùdìlu
lùkafika ku lusongo lwà bulààlù bwà mbû, mwaba kampàndà
ku lusongo lwà mukùnà kampàndà. Nènku lwongò lunène alu
lùdi lùkòka, pàdì mavwala àtènkakaja màzuwà à mâyì, too
nè mùdìlu lùtuuta mafùmà àlù manène awu mu lubwebwe.
Nènku, mwaba awu, màzuwà à mâyì awu àdi nè cyeyemenu.
Mmeelè lwongò. Mavwala mmafwànyìne kuàtènkakaja, kàdi,
nànsha nànku, màzuwà à mâyì awu adi mwà kwimana ànu
tèndèè menemene, mwaba wùdìwu meelè lwongò awu bwalu ke
cyeyemenu cyàwù.
99 Nènku pììkalà Kilistò mwikàle Cyeyemenu cyèbè, udi
muswìkììbwe kùdìYe mùshindù awu, nànsha ní nganyì mwà
kwamba cinyì, mùshindù wùdì dikengeshiibwa dìlwa dikolè,
mùshindù wùdì cipeepèlè cikolè aci cìmwèka cibì’s wè,
mùshindù—mùshindùwùdìbi bìmwèka kabìyikùmwà kwenzeka
bwà cintu aci kwenzekacì. Cintu kampàndà cyôcì cyenzèke
munda mwèbè, cyà nè, Kilistò ùdi ùlwa Cyeyemenu cyèbè, anyì
mulayi kanà wônsò mu Bible ùdi ùshààla cyeyemenu cyèbè.
Wêwè usaama, nè—nè usambila bwà dyondopiibwa, nè cintu
kampàndà cìlwa ku cyôcì aci, cìlenga mulayì awu mu Bible
nè: “Ndi naacì,” kakwèna cintu nànsha cìmwè cììkalà mwà
kukunyùkusha nè kukuumushaKù to.
100 Nudi bavùlùke bwalu bulonda abu kùkaadi ndambù wa
tusunsa, bwà inǎbànzà mutekete awu anyì? Cìkèènà-kumòna
aci ke cìvwà cyèndè cyeyemenu. Ùvwa mumanyè nè kacìtukù
cipangìlè to, pa nànku cìvwa ncyeyemenu cyèndè. Bu yêyè mwà
kufikisha Nzambì ku dyandamuna nè kwamba nè “Kwàjikì,”
nànsha ngàngàbukà mwambè cinyì, cìvwa ncyeyemenu. Kakùyì
mpatà to cìvwa cyelè lwongò mwînshì.
101 Nènku mulùme anyì mukàjì, ànu mu nkindì anyì mu
dikashààla wa mu èkèleezìyà, anyì cintu kampàndà cyà
mùshindù awu, kwêna mwânjì kwela lwongò to. Wêwè,
udi mufwànyìne kwangata mukàndà wèbè mukufùndila awu
kuumukila ku èkèleezìyà kuya ku mukwàbò, kuumukila ku
mwaba kuya ku mukwàbò. Kàdi bu wêwè ànu mwà kwangata
Cyeyemenu cilelèlà, Kilistò, kwela wêwè mwinè lwongò mu
Cyôcì aci. Kabyèna bìshintulula cintu nànsha cìmwè to nànsha
bibànde nànsha bipwekà, wêwè udi ànu mwelè lwongò.
102 Nènku cìdì cìkèngela bwà mwena Kilistò leelù ewu, mu
cikondo cyà bômbè bwà mushìndà eci, nè cikondo cyà dilubidila
eci, bìdi bìkukèngela cintu kampàndà pa kuumusha dilabula dyà
diya kashààla ànu wamu èkèleezìyà cyanàànà. Bìdi bìkukèngela
lwongò kampàndà, cyeyemenu kampàndà, cyà umanya. Bwalu,
èkèleezìyà neyìpangilè, nè bantu nebàpangilè. Kàdi Kilistò kêna

mwà kupangila to. Yêyè, Yêyè’s—Yêyè’s ùdi Cyeyemenu kùdì
mwena kwitabuuja. Nènku Kilistò Yêyè mwikàle Cyeyemenu
cyèbè, udi muswìkììbwe kùdìYe. Nènku pììkalàYe Cyeyemenu
cyèbè, nè wêwè muswìkììbwe kùdìYe, dîbà adi udi muswìkììbwe
ku Dîyì.
103 Mpindyewu, mpindyewu, Eci cìdi cyàmba nè tudi nè
cyeyemenu cijaalàme anyì katwèna naacì. Nwamònu anyì?
104 Bu nwênù mwà kubala mu Mifùndu ayi cintu kampàndà
cìdì Kilistò mutùtùmìne dîyì anyì mutùtùme nè mudimu wà
kwenza, kàdi ànu bwà ndambu wa dikondakaja, bu muntu mwà
kukwambila nè Aci cìvwa bwà bayiidi anyì muntu kampàndà
mukwàbò, nè dîbà adi kùyi ushààla mukwàte ku Aci to, dîbà
adi Kilisto kêna cyèbè Cyeyemenu to. Muntu wâkulombòdì
kukuumusha mu Njila awu ke cyeyemenu cyèbè.
105 Kàdi pììkalà Dîyì adi, Kilisto, ànu kacya wàkwàta,
nwamònu’s, dîbà adi Yêyè’s ke cyebè Cyeyemenu. Katwèna
nè cyà kulekela cintu nànsha cìmwè cìtùsalula cìtùùmusha mu
njila wa Dîyì to. Nwamònu anyì?
106 Bàmwè bàà kùdìbo, leelù ewu, nebììkalè mwà kutàmba nè
kwônsò eku, pàdìmatùkù ènda àpìta apa, bwà nè netwìkalèmwà
kumòna bantu nè eci, bu mwàkambà Yesù nè: “Cimwènekelu
cyà difwànà dyà Nzambì.” Nènku ànu m—mmwènekelu wudicì
cìbwelamù awu. Tuvwa naacì mu ba-Méthodistes nè ba-
Baptistes, nè bikwàbò, munda mwà bidimu, nè mpindyewu
ncilambè cibwele mu beena Mpenta. Nè kakesè…
107 Pààkapèèshà Nzambì muntu Nyumà Mwîmpè,
Wàkamutèèka nè mpàla wendè mutàngìle ku Kàlvarìyò, nè
Dîyì kumpàlà kwèndè.
108 Mpindyewu, miji mikesè neyìpatukè yùùmukila mu cibeeba
aci, yìbwela nè yìjìngila mucì awu, nè nudi nwela meeji
nè kayenà nè bubì bwènzàyi to. Kàdi, katancì aka anyì,
ncitàmbe kukujìngila too nè mùdìci cìkusendamija, cìkufikisha
ku disendama mùshindù mubì.
109 Nènku ke mùdì nkindì nè bikwàbò bibwelè munkacì mwètù,
too nè mùdìbi bibangè kutùpulumwina ku maalu à pa buloba.
Nwênù angàtaayi mwelè musàkisha nseke yìbìdì wà Nzambì
nùkosè nùdìsùùlùle ku cintu cyônsò, nè shààlaayi ànu pa Dîyì
adi, bwalu Dyôdì adi ke Nkàmisha. Ke Cyeyemenu ncyôcì aci,
bwà mwena kwitabuuja yônsò.
110 Nènku mulùme anyì mukàjì yêyè mûle tèntè nè Nyumà
Mwîmpè, mwoyi wèbè munda mwèbè amu newùtwe ku mulayì
wônsò wà Nzambì “amen.” Ncyà bushùwà.
111 Mpindyewu, pàdì muntu kampàndà ùkwambila nè: “Matùkù
à bishìmà àkaadi mamanè kupìta. Cintu pààcì nè ndyondopa dyà
kùdì Nzambì kacìtukù to. Dibàtiiza dyà Nyumà Mwîmpè dìvwa
bwà cikondo cikwàbò.”

112 Nè pashììshe udi ubuulula mu Bible nè ubala mwaba
wàkamba Peetèlò, ku Ditùkù dyà Mpenta, pààkalubakanàbo
bônsò mu mwoyi wàbò. Ke kumwambilabò nè: “Balùmyànà nè
bânà bèètù, netwěnzè cinyì? Citùdì mwà kwenza ncinyì bwà
twêtù kusùngidiibwa?”
113 Mpindyewu, bu dikashààla dyà mu èkèleezìyà difwànyìne
kwikala cìvwàye mwambè, ùvwa mufwànyìne kwamba nè:
“Nudi nè cyà kupeta mu—mubidi nè—nè kushààla bàà mu
èkèleezìyà.” Èè, nudi numòna’s, kùvwa cintu bu nànku…
kakùvwa cintu bu nànku mu ditùkù adi to.
114 Pa nànku wàkabàpèèsha dibèji dijaalàme difùnda dyà cìvwà
cìkèngela. Wàkabàmbila cìvwàbo nè cyà kwenza, nè ntàntà
ùvwàci mwà kushààla. Yêyè nè: “Nyingàlàlaayi, muntu yônsò
wa kunùdì, nùbatiijiibwè mu Dînà dyà Yesù Kilistò bwà
dilekelediibwa dyàmpèkaatù, nènku nenùpetè kupà kwàNyumà
Mwîmpè. Bwalumulayì wùdi kunùdì, nè kùdì bânà bèènù balela,
nè kùdì aba bàdì kule, mu bûngì bwônsò bwàbììkilà Mukalenge
Nzambì wetù abu.”
115 Dîbà adi bìdi too nè penyì? Yesù wàkamba, mu Maakò 16
nè: “Ndààyi pa buloba bujimà nùkayiishè cifùkììbwà cyônsò
Èvànjeelìyò. Bimanyinu ebi nebìfilè aba bàdì bììtabuujà.”
Nwamònu anyì? Too nè penyì? “Buloba bujimà, kùdì cifùkììbwà
cyônsò,” ke cìdì Èvànjeelìyò. “Nè bimanyinu ebi nebìfilè
ewu yônsò udi witabuuja: mu Dînà Dyànyì bôbò nebììpatè
baadémons; nebààkulè myakulu mipyamìpyà; anyì nebàkwatè
nyòka nè byanza anyì bànwe bintu bìdì bìshebeyangana,
kî mbifwànyìne kubènzela bwalu to; nebàtentekelè babèèdì
byanza, babèèdì nebàsangalè.”
116 Mpindyewu, nudi numòna’s, udi nè cyà kupeta cyeyemenu
aci, cintu kampàndà cìdì cilelèlà aci, cìdì cìkufwànyikija wêwè
nè Kilistò nè Dîyì Dyèndè. Èyowà’s. Dîyì dìdi Kilistò. Nè udi nè
cyà kwikala mutwìshììbwe nè udi mwà kwamba “amen” ku Dîyì
adi, cyanàànà cyeyemenu cyèbè ncyà mashimi.
117 Udi muciibàkìle pa twìtabààyi kampàndà. Wêwè udi wamba
nè: “Kaa, mêmè ndi ngììtabuuja Kilistò, kàdi ncyêna ngììtabuuja
Bintàkanyì abi to. Ndi—ndi ngììtabuuja Kilistò, kàdi ncyêna
ngììtabuuja Eci to.” Dîbà adi cyeyemenu cyèbè ncyà mafi.
Cyeyemenu cyèbè cìdi mu twìtabààyi kampàndà, nè kî mmu
Kilistò to, bwalu Kilistò ùdi Dîyì.

Yêyè ùdi kàbìdì bumùtootòwà ku nord, ki cìdìYe, bwàmuntu
udi mujìmìne.
118 Mpindyewu, ntu nzomba nyama buloba bujimà. Nènku
mvwa nsanganyiibwa mu—mu cipèèlà. Nè mîngà misangu,
ùmwè wà ku mìshindù mitàmbe bwîmpè…Bu wêwè mwà
kutàngila muulu nè kumanya njila wa mùtootò wà ku nord,
wôwò ùdi ùkulombola bwà kupàtuka. Nènku mu—mu—muntu
pa mbû, nènku pàdìye—pàdìye mujìmìne, bu yêyè ànu mwà



18 DÎYÌ DYAKULA

kupeta mùtootò wà ku nord, ùdi mwà kudìlombola dîbà
adi mùshindù wùyaayàye awu. Mpindyewu, apu mpàdìye
mujìmìne, ùdi ùkèba mùtootò wà ku nord. Mpindyewu, mìtootò
mikwàbò yìtu yìtentemuka, kàdi mùtootò wà ku nord awu wùdi
wùsanganyiibwa ànu munkàcìnkacì menemene mwà buloba.
Buloba nànsha bôbò bunyùngùlùke penyì, mùtootò wà ku nord
awu wùdi wùshààla ànu mwàwù nè kale. Ùdi ùfunkuna ku
nord. Ke mùtooto wùmwèpelè mulelèlà, mûndì ngùùmvwa,
wutùdì naawù, ngwôwù mùtootò wà ku nord menemene awu.
Mpindyewu, wùdi—wùdi wùkupèèsha njila webè.
119 Nènku’s ke cìdì Kilistò bwèbè wêwè ncyôcì aci. Wêwèmuswè
kuya mu Dyulu, pawìkalà muswè kusùngidiibwa, pawìkalà
muswè kuujiibwa tèntè nè Nyumà, pawìkalà muswè kwikala bu
Kilistò, Kilistò ke wèbè Mùtootò wà ku Nord. Wêwè mujìmìne,
kùteeci kwangata twìtabààyi kampàndà to. Yêyè ke Mùtootò
wèbè wà ku Nord. Yêyè ke webè Njila. Yêyè ke webè Njila wa
kulonda.
120 Dîbà adi, wêwè—wêwè muMwangàte bu Mùtootò wèbè wà
ku Nord, dîbà adi kakùyì mpatà to aci cìdi cìtèèka Nyumà
MwîmpèKaleeji-nord kèèbè. Amen. NyumàMwîmpè keKaleeji-
nord kèèbè, nè Kaleeji-nord nekàfunkunè ànu kuMùtootò wà ku
Nord. Nènku wêwè nè dibàtiiza dyà Nyumà Mwîmpè, dìdi mwà
kufunkuna ànu Kilistò, nè Kilistò ùdi Dîyì. Ke njila wa wêwè
kwalukidila nyêyè awu. Nwamònu anyì?
121 Kwêna mwà kutàngila muulu emu kwamba nè: “Eci cìdi
cìkenka. Mùtootò ewu wùdi wùkenka apa.” Kadi paanyimà
pàà katancì ùdì mwaba mukwàbò. Nwamònu anyì? Udi nè cyà
kubwela mwaba kampàndà ùdìci cijaadìkììbwe menemene.
122 Mpindyewu, bu mùdì Kilistò mwikàle Mùtootò wà ku
Nord, nè Kaleeji-nord kàdi misangu yônsò kàfunkuna ànu
luseke alu. Nènku wêwè musùngìdììbwe cyà bushùwà, mu
bushùwà, mùshindù wùmwèpelè wûdìku mwà kusùngidiibwa
nku Kilistò. Nènku Nyumà Mwîmpè, mwikàle Kaleeji-nord
kèèbè, neàkulombole buludi ku Dîyì. Nudi bumvwè cîndì
muswè kwamba aci anyì? Mpindyewu, abi’s mbilenga byà
dikèmà’s! Nè Dîyì nè Kilistò bàdi Umwe. Bônsò bàbìdì bàdi
mùmwè, bàmwèbàmwè abu. “Ku cibangidilu,” Yone Munsantu
1, “kwàkadi Dîyì, Dîyì dyàkadi nè Nzambì, nè Dîyì dyàkadi
Nzambì. Nè Dîyì dyàkavwijiibwa mubidi nè dyàkasòmbela
munkacì mwètù.” PììkalàYe Mùtootò wèbè wa ku Nord, dîbà adi
Yêyè udi ùlwa Cyeyemenu cyèbè.
123 Ewu nnjila mule, bwà kufika ku cîndì muswè kwamba. Kàdi
nenùcyǔmvwè, pàmwǎpa, cîndì nteeta kufikisha kunùdì aci.
124 Kùdi nè cyà kwikala cyeyemenu mu nsòmbelu webè. Udi nè
cyà kwikala naacì mwaba kampàndà, nè yônsò wa kunùdì ùdi
naacì. Kwênamwà kutùngunuka kùyì naacì to. Bìkèngela wìkalè
nè cyeyemenu.

125 Kùvwa cikondo kampàndà cìvwà mukàjì kampàndà—
kampàndà, mwâkù wèndè—wèndè pa bìvwà bìtàngila ngenzèlù
wa maalu wa ku mèèsà, cìvwa cyeyemenu mu Àmèrikè. Ngèèla
meeji dînà dyèndè ùvwa Emily Post, mêmè ncìyì mutùpàkàne
to. Cyônsò cìvwàye wàmba bwà ngenzèlù wa maalu ku mèèsà,
yêyèmwambè nè bìvwa bìkèngelawêwè kudyà nèwebè…kudyà
nkùndè yèbè yà myongodi ayi nè—nè keelè, aci, aci ke cìvwà—
ke cìvwàci. Ke cìvwàci. Kàdi mbwà cinyì? Kàdi yêyè mwambè
bwà kudyà nzòòlo, uvwa ànu umwambula mu—mu byanza byèbè
nè umudyà, nànsha muntu mwà kukutàngìla mùshindù kaayì,
wêwè uvwa ànu mu njila menemene, nwamònu’s, bwalu aci
cìvwa ncyeyemenu. Yêyè uvwa cyeyemenu cyà ngenzèlù wa
maalu à ku meesà. Ncyà bushùwà. Cyônsò cìvwà mukàjì awu
mwambè aci, ke cìvwàci.
126 Kùvwa cikondo cìvwà, Allemagne, pàvwà Adolf Hitler
mwikàle cyeyemenu mu Allemagne. Nànsha ní nganyì mwambè
cinyì, Hitler ùvwa dîyì dyà ndekeelu. Cìvwà Hitler mwambè,
cìvwa nè cyà kwenjiibwa. Ke cìvwà wèndè mùshindù wà
dicyenza’s. Nènku nànsha bûngì kaayì bwàbò beelè meeji kaayì
pa bwalu abu, Hitler ke uvwa dîyì dyà ndekeelu. Yêyè ke uvwa
cyeyemenu.

Kùvwa cikondo kampàndà cìvwà Mussolini mwikàle
cyeyemenu bwà Loomo.
127 Kùvwa cikondo cìvwà Pâlò mwikàle cyeyemenu bwà
Èjiipìtù. Cyônsò cìvwà Pâlò mwambè aci, bìvwà bìkèngela bwà
kwenjiibwacì.
128 Kàdi, nudi numòna’s, byônsò abi bìvwa byeyemenu byà
mùshindù wà mubì. Byàkapangila, cyônsò cyà kùdìbi. Pâmvwà
mwimàne mu Èjiipìtù, ànu àbìdì àdì panshì aa, mvwa ngèèla
meeji ku cikondo cìvwà baaPâlò musòmbe pa nkwasa yàbò yà
butùmbi. Nènku, nudi bamanyè’s, bìkèngela ùmbulè mwînshì
mu metèlè àsambòmbò mu buloba bwà kujandula mwaba
wùvwà nkwasa yà butùmbi ayi yìsanganyiibwa. Nwamònu anyì?
Kaa, cìvwa nè cyà kwikala cyeyemenu cyà mùshindù kaayì!
Cyàkabùtuka nè kuya. Nè bantu bàvwà beeyèmène cyeyemenu
cyà mùshindù awu abu, bààkabùtuka pàmwè naacì, nè bààkaya.
Bwà cinyì? Cìvwa cyenza kùdì bantu, nè cintu kanà cyônsò cìdì
cikwàtakaja kùdì bantu necìbutukè nè muntu.
129 Kàdi kùdi cyeyemenu cìdì kacìyì mwà kubùtuka to. Cyôcì aci
n’Dîyì dyà Cyendèlèèlè dyà Nzambì. KaDyènakù mwà kubùtuka
to. Wêwè udi nè cyà kushààla naaDì.
130 Mpindyewu, mpindyewu, tudi tufika ku dyumvwa nè—nè
tudi nè cyeyemenu kampàndà mwaba ewu. Tudi tupàtuka
mwab’ewu nè tuya nè cilumbù ku tubàdi. Nènku udi ubwela mu
lutàtu mwab’ewu, nè udi ulumbulula mwab’ewu mu cimenga
emu. Bàdi mwà kuya naacì ku tubàdì tukwàbò, nè bikwàbò.
Ndekeelu wa byônsòmbifwànyìne kulwa ku Tubàdì Tutùmbùke.

Kàdi dipàngadika dyà Tubàdì Tutùmbùke’s ke cyeyemenu. Ke
ndekeelu wa bilumbù nyêyè awu. Ke ntàntà yônsò unùdi mwà
kuya nyêyè awu. Ke tubàdì twà ndekeelu, n’Tubàdì Tutùmbùke,
nè tôtù atu ke cyeyemenu.
131 Mpindyewu, mîngà misangu katwèna tupetangana naabò
to, nè—nè, anyì katwèna baswè mapàngadika àbò to. Kàdi,
nànsha nànku, ncyeyemenu, bwalu ditùnga ndiswìkììbwe ku
cyôcì aci, nwamònu’s, cìdi Tubàdì Tutùmbùke twàmba aci.
Nànsha mêmè mwambè nè mbapìle; aci kacyèna cibàvwija
bapììle to. Mu ditùnga edi, mbabinge. Cyônsò cìdì dipàngadika
dyàbò aci, ncijaalàme. Cyeyemenu, bìkèngela twìkalè naacì. Bu
nè kacìvwakù to, mwaba kampàndà, nùnku cilumbu nànsha
cìmwè kacìvwakù cifwànyìne kwikala nè ndekeelu to. Kàdi kùdi
nè cyà kwikala mwaba kampàndà wùdì cilumbù aci cìtwa ku
ndekeelu kwàcì, nè aci nku Tubàdì Tutùmbùke. Muntu kanà
yônsò ewu mmùmanyè cyôcìcì aci. Cilumbù cìdi cìjika pàdìci
cìpìcila ku Tubàdì Tutùmbùke. Bàdi bàngata dipàngadika, aci’s
ncikòse bwalu. Kwàjikì. Kakwèna mwaba mukwàbò wûdì mwà
kuya to bwalu aci ke tubàdì twàbò tutàmbe kutùmbuka atu.
Kùdi…Bìkèngela bììkalè nè cyeyemenu kampàndà, bìkèngela
bììkalè nè cyeyemenu kampàndà ku tubàdì aku.
132 Bìkèngela twìkalè nè cyeyemenu mu manàyi à ndundu.
Nuvwakù bamanyè cyôcì aci anyì? Dinàyà dyà ndundu
kadyèna mwà kwenzeka bîmpè kakùyì cyeyemenu to, nè
mwinè awu mmwedi wa kashìbà. Mpindyewu, misangu
mikwàbò twêtù—katùtu baswè mapàngadika èndè to, kàdi
cìtu—cìtu—cìtu ncyeyemenu. Yêyè ke cyeyemenu, nànsha
bibànde nànsha bipwekè. Pììkalàbi nè…Nànsha byôbì nè,
twêtù baswè kwamba, nè bakwàbò bàmba, nè—nè cìvwa
ndituuta dyà ndundu, anyì nè cìvwa nndundu mùbwelè; kàdì
yêyè wàmba nè ndituuta dyà ndundu, ke cìdìku ncyôcì aci.
Kanùkòkyanganyi nendè to. Yêyè ùdipù. Yêyè ke cyeyemenu
mu dinaya dyà ndundu adi. Bwalu, yêyè mwambè nè: “Tuutà
ndundu,” udi mwà kukòkangana, udi mwà kutùùla cifulu
cyèbè kwimansha kuntwaku, nè kucìtontolola, kàdi’s ndituuta
dyà ndundu’s, nànsha bìshi. Amen. Mpindyewu twǎnjààyibì
kwela meeji kakesè. Ambààyibì tǔng bu nè kakùvwa mwedi
wa kashiba mu dinaya adi? Ndikòkangana dyà mùshindù kaayì
dìvwà difwànyìne kwikala? Cìvwa cifwànyìne kwikala cyônsò
cimvundù cinène. Kwêna—kwêna mufwànyìne kwenza dinàya
dyà ndundu paùdì kùyì nè cyeyemenu mu dyôdì to. Bìkèngela
manàyi yìkalè nè cyeyemenu kampàndà.
133 Nènku pììkalàbi nè manàyi àdi nè cyà kwikala nè
cyeyemenu, twambè bìshi bwà mwoyi? Ùdi nè cyà kwikala
nè mwaba wà ciikishilu. Nè muntu nè muntu wa cifwàkà
mwab’ewu, mu mapingaja emu, udi nè cyeyemenu cyèbè mwaba
kampàndà, nkàmisha webè awu, ke dîyì dyà ndekeelu ndyôdì
adi.

134 Mònaayi, nkufwànyine kwikala makòkyanganyi nè bintu
byônsò mu dinaya dyà ndundu edi. Ndifwànyìne dyônsò adi
kujikila mu cimvundù cinène.
135 Nudi bamanyè’s, mudilu mukùnze’s ncyeyemenu bwà
dibànda dipweka dyà mu njila. Kàdi ambaayibì tǔng bu mudilu
mukùnze kawùyì ùkwàta mudimu? Ambààyibì tǔng bu mudilu
mukùnze wôwù mujìme paùdì ufika mwaba awu? Umwe wàmba
nè: “Ndi—ndi—ndi mufikè kaaba aka kumpàlà.” Mukwàbò
pèndè wàmba nè: “Ndi ndwijakaja bwà kuya ku mudimu.”
Nwênù bàdì bàmba bwà dipàtakana dyà bantu nè màshinyì mu
njila’s!
136 Aci’s ke lutàtu ludìku mu maèkèleezìyà ètù nè bikwàbò.
Ndipàtakana dyà mùshindù awu’s! Mudilu mukùnze ùdi nè cyà
kwikala munyangùke, mwaba kampàndà.
137 Kaa, wêwè’s udi ukòkangana nè ukòkangana, mòna’s, kwêna
mufwànyìnekù kupìta nànsha. Kùdi nè cyà kwikala cintu
kampàndà mwaba awu, bwà kwamba nè: “Wêwè ndààku, nè
wêwè indìla,” nè bikwàbò, cyanàànà tuvwa bafwànyìne kwikala
bônsò mu cibwejàkàjì.
138 Èè, mpindyewu, mu miitabuuja ètù, mu màngumba ètù
nkàmà yìsambòmbò nè byà mu njila mashììlèshììlàngàne,
èyowà, ngèèla meeji nè kùdi nkàmà citèèmà mpindyewu, yà—
yà malongolodi mashììlèshììlàngàne, kùdi nè cyà kwikala
cyeyemenu mwaba kampàndà. Pììkalà beena Kàtòlikè
mbabingè, beena Misshòònyì mbapììle. Pììkalà ba-Methodistes
mbabingè, ba-Baptistes mbapììle. Pììkalàbi nè Mpenta
mmubîngè, nànku’s bakwàbò abu mbapììle. Nènku—nènku
kùdi nè cyà kwikala cintu kampàndà mwaba kampàndà. Nènku
mmunyì muwàcìshìndika, pawìkalà kùyì mwangàte Cyeyemenu
cyà Nzambì? Cìdì Kilistò.
139 NèYesùwàkamba, mu Yone 14.12 nè: “Ewu udi ungiitabuuja
Mêmè, byenzedi bîNdì ngènza yêyè neàbyěnzè pèndè.” Mbwalu
bwà kabùyi dyela mpata to nè Kilistò mulayè aci. Ke Dîyì
Dyèndè ndyôdì adi. Bìkèngela twìtabuujè aci. Wàkamba nè:
“Ewu…”
140 Mu Yone Munsantu, nshapìtà mwi5, mvensà wa 24 nè:
“Ewu udi umvwa Mêyì Àànyì, Mêyì Àànyì, nè wìtabuuja
Ewu udi muNtùme ùdi nè Mwoyi wà kashidi, nè kààkupìcila
ku Cilumbulwidi to, kàdi wàmanyì kuumuka ku lufù wàyi
ku Mwoyi.” Aci’s ncyeyemenu. Ki cyôcì aci. Mpindyewu, kî
ng’ewu udi witabuuja byà budìngìbudìngì to, kàdi nè: “Ewu udi
witabuuja.” Nwamònu anyì?
141 Mpindyewu, bìkèngela twìkalè nè cyeyemenu kampàndà,
nè Yêyè ke Cyeyemenu aci. Nè Yêyè nè Dîyì Dyèndè bàdi
mwomùmwè. Katwèna mwà kubàtàpulula to. Èyowà.
142 Bu nè mudilu mukùnze ùvwa mujìme, tuvwa bafwànyìne
kupeta dipàtakana dyà dibànda dipweka dyà mabùmbù à bantu

mu njila, kaa, ekèlekèle, kàbìdì byà bibì ebi’s. Kùdi nè cyà
kwikala cyeyemenu kampàndà.
143 Nè pa nànku, nudi bamanyè’s, mbitàmbe kwikala nànku
leelù ewu, nànsha nànku, lutàtù lwà cintu aci ndwà nè, nè cìdì
cibwelè mu dipàtakana dyà mabùmbù manène à bantu àpweka
àbànda mu njila atùdì babwelèmu. Ncyenze bu mùshindù
muumàkàne wà kucyàmba, kàdi nànsha nànku nudi bamanyè
cîndì nteeta kwamba aci.
144 Mònaayi’s. Citùdì tubwelelamù mbwalu yônsò wa kutùdì
tudi tudyènzela cyeyemenu cyètù twêtù sungasunga. Nwamònu
anyì? Tudi nè cyeyemenu cyètù twêtù sungasunga. Èkèleezìyà
nè èkèleezìyà yônsò ùdi nè cyèndè cyeyemenu. Kasùmbu kônsò
kàdi nè cyàkù cyeyemenu. Nè bàdi bàmba nè, yônsò wa
kùdìbo, mwambè nè: “Twêtù tudi Bulelèlà, njila. Tudi naaBù
bwônsò. Nwênù kanwèna nè cyà dyenzaMu to. Nwênù nudi mu
banyààbanyà. Twêtù, twêtù ke cisùmbù cyà citàmbe bunène.” Nè
bantu bàdi bènza nànku. Aci’s cìdi…Kabìvwa bìkèngela bwà
wêwè kwenza nànku to.
145 Mu mùshindù wà nè, bìdi ànu bu mùvwàbi, mu matùkù
à Balumbulwishi, mùvwàbi nè: “muntu yônsò ùdi wenza cìdì
cyakàne ku mêsù kwèndè.” Nwamònu anyì? Ùdi wèla meeji, ku
dyèndè dimòna sungasunga, nkùdìye wènza maalu. Kàdi, bôbò,
kwêna mwà kwenza aci to. Kùdi mìshindù mishììlàngàne mipìte
bûngì. Nwamònu anyì? Nènku ncyà bushùwà nè kùdi Njila ànu
umwèpelè, nè Kilistò ùdi Njila awu. Nè Kilistò nè Dîyì Dyèndè
bàdi cintu cìmwècìmwè aci. Mpindyewu, nwamònu’s, bìkèngela
wìkalè nè Cintu kampàndà citùdì mwà kufikakù nè kwamba nè:
“Eci ke Cyôcì,” nè Cìdi mwà kujaadikiibwa nè Cìdi, ke cìdìCi,
nwamònu’s, Yêyè.
146 Mu matùkù à balumbulwishi, kabingìlà kàvwà kènza nè
muntu nè muntu ìkalè wènza cìvwàye ùdyèlela meeji nè ke cìvwà
cijaalàme ku mêsù kwèndè yêyè mwinè aci, mbwalu, mu matùkù
awu: “Dîyì dyà Nzambì dìvwa dyà ku mpùùkàpùùkà. Kabàvwa
naaDì to.” Nènku, bapròfetà abu, kakùvwa nànsha umwe to.
Kakùvwa bapròfetà mu matùkù awu to, bwà kwimana ku Dîyì
nè kuludika Izàlèèlà. Pa nànku, Dîyì kadìvwa dìlwa to, pa nànku
muntu nè muntu ùvwa wènza cìvwà cîmpè ku mêsù kwèndè.
147 Nènku ke mwaba wutùdì bafikè cyàkàbìdì leelù ewu
ngwôwò awu, bânà bèètù. Nwamònu anyì? Muntu nè muntu
ku mêsù kwèndè, wàmba nè: “Èè, mpindyewu, mêmè muswè
kwangata kanungu kàà ngôlò aku’s! Mêmè muswè kwenza
cikampàndà, anyì ntèndeleelu kampàndà’s! Ndi—ndi—ndi
ngììtabuuja nè, ntèndeleelu wanyì, ùdi wènza cikansanga.”
Nènku nudi—nudi nusangana aci’s. Muntu yônsò ùdi ùsangana
aci.
148 Bàdi bèèla meeji nè: “Èè, mêmè—mêmè ntu nya mu kàlaasà
kàà Dyàlumingu mu dìndà dyà dyàlumingu. S’ndi mwîmpè ànu

mùdì muntu mukwàbò kanà yônsò ewu.” Èè, aci, ncîmpè. Udi
mwà kutùngunuka nè kuya, kuya mu kàlaasà kàà Dyàlumingu
nè—nè kwikala mwîmpè, bìdi ànu bîmpè. Kàdi pawìkalà kùyikù
nè cintu kampàndà cikwàbò citàmbekù kuya mu kàlaasà kàà
Dyàlumingu to!
149 Muntu kampàndà wàkamba nè: “Mêmè ndi mulamè mikenji
dikùmi.” Umwe ùdi ùneemekela ditùkù dyà nsabatu. Mukwàbò
ùdi wènza cintu kampàndà cikwàbò. Nènku, mu mùshindù wà
nè, tudi ànu bafikè pa mwaba mu mùshindù wà nè bantu bônsò
bàdi bèèla meeji nè, èè, bàdi bènza ànu cìdìbo bôbò bèèla meeji
nè ncyà bushùwà aci. Kàdi aci kacyèna cìcìvwija cijaalàme
to. Nànsha wêwè mucyǎngàte mu mùshindù kaayì, kacyèna
cìcìvwija cijaalàme to. Netùjandule aci mu tusunsa tukesè emu,
nwamònu’s, bwà nè kacyèna cìcìwija cijaalàme to.

Nzambì ùdi nè njila kampàndà.
150 Bible mmwambè nè: “Kùdi njila udi umwèka bu mululàme
bwà muntu, kàdi ndekeelu wendè nnjila yà lufù.” Nènku
kakwèna muntu nànsha umwe udi muswè kufwà to. Aci’s
nditàpuluka. Katwèna baswè kutàpuluka nè Nzambì to. Nè
katwèna baswè…
151 Tudi baswè kwikala nè mwoyi. Mwoyi mbubanji butàmbe
bunène bùdì—bùdì muntu mwà kwikala naabù. Nènku
mpindyewu bìkèngela tùjandulè cìdì Mwoyi. Nè Yêyè wàkamba
nè: “Dîyì Dyànyì dìdi Mwoyi.” Ke Mwoyi wùvwà wùkèngelà
bwà wêwè kwikala naawù ngwôwò awu, Dîyì diikàle nè mwoyi
munda mwèbè.
152 Mpindyewu tàngilààyi. Mvwa mumòne eci mu dikùdimuna
dyànyì dyà mucìmà dyà ku cibangidilu, pâncìvwà ànu mwânà
mutekète. Ngâkamòna cyôcì aci. Nè mvwa mumanyè nè bìvwa
bìnkèngela cyeyemenu. Pa nànku mêmè kubala Dîyì dyà
Nzambì, nè kumòna nè Dîyì edi dìvwa n’Kilistò. Nènku mêmè—
mêmè mvwa muswè Aci bu Cyeyemenu cyànyì. Pa nànku mêmè
kuMukwàcila ku Dîyì Dyèndè. Ke mêmè kuMuumvwa wàmba,
mwômù Amu nè: “Nwênù bashààle munda Mwànyì, nè Mêyì
Àànyì mashààle munda mwènù, nudi mwà kulòmba cinùdì
baswè nè necìnùpèèbwè.” Mpindyewu, mmulayì kaayìpu’s wè!
153 Mpindyewu, tudi penyì leelù ewu, bânà bèètù? Tudi
penyì? “Nwênù bashààle munda Mwànyì, nè Mêyì Àànyì
munda mwènù, dîbà adi nudi mwà kulòmba cinùdì baswè
nè nebànwěnzèlèci.” Mpindyewu, Aci, aci’s n’Dîyì Sungasunga
dyà Kilistò. Kàdi, ncinyì? Dîyì dìdi nè cyà kushààla munda
mwènù. “Nwênù bashààle munda Mwànyì, mu Kilistò, nè Dîyì
Dyànyì munda mwènù.” Kàdi, mmunyì mutùdì tubwela mu
Kilistò? Ku dibàtiiza dyà Nyumà Mwîmpè. Dîbà adi, aci ncitùpà
cìmwè. Kàdi, dîbà adi: “Nwênù bashààle munda Mwànyì, nè
pashììshe Mêyì Àànyì mashààle munda mwènù, dîbà adi nudi
mwàkulòmba cinùdì baswè aci.”Kàdi bìdi bìkèngela bwà nwênù

kwikala nè byônsò bìbìdì, Kilistò nè Dîyì. Nènku mu bulelèlà
kwênà mwà kupeta Cìmwè kakùyì Cikwàbò to, ncyà bushùwà,
bwalu Ncintu cìmwècìmwè.
154 Kwêna mwà kwikala nè Taatù kùyì nè Mwânà to. Kwêna
mwà kwikala nè Mwânà kùyì nè Nyumà Mwîmpè to. N’Nyumà
Umweumwe awu.
155 Pa nànku, dîbà adi, nudi numòna’s, kwêna—kwêna mwà—
kwêna mwà kucyènza mùshindù mukwàbò nànsha wùmwè
to ànu kwangata Cyeyemenu cilongolola cyà Nzambì bwà
nsòmbelu yètù. Mpindyewu ndi muswìkììbwe kùdìYe, ku Dîyì
Dyèndè. Yêyè ke cyànyì Cyeyemenu. Nè ndi musangàne nè
mbwalu bunène nè bwà mushinga mukolè bwà kwikala nè
mwoyi ku—ku Yêyè.
156 Mpindyewu, èkèleezìyà yàbûngì…Ndekèlaayi ngààkulè
ànu bwà cyeyemenu kampàndà. Kùdì èkèleezìyà wa Kàtòlikè,
paapà ke cyàbò cyeyemenu. Nènku nànsha bibànde, nànsha
bipwekè, cìdìmuntumukwàbòwàmba, cìdì Biblewàmba nànsha
ciikàle cinyì, aci kacyèna nè cìdìci cyùmvwija to.
157 Mvwa nè muyiikì wà dikòkangana ànu àbìdì àdì panshì aa
nè nsaserdòsè kampàndà. Ùvwa mulwè kunkonka bwà…Mvwa
mubàtììze nsongààkàjì kampàndà. Nènku ùvwa musèdììbwe
kùdì nsongààlùmemwenaKàtòlikè, ùvwa ùlwamwenaKàtòlikè.
Ke kunkonkayè mùshindù wûngààkamubàtiizà, ke mêmè
kumwambila. Ke twêtù kudìtwa mu muyiikì pa bwalu abu.
Ke yêyè nè: “Udi mumanyè’s, èkèleezìyà wa Kàtòlikè ùvwa
kale nè ciibidilu cyà kubàtiiza mu diinyijangana dyà mu mâyì,
mùshindù awu.”

Mêmè nè: “Dîbà kaayì?”
Ke yêyè nè: “Kale wàwa mu cikondo cyà Bible.”

158 Mêmè nè: “Udi uswa kwamba nè udi witabuuja nè beena
Kilistò bàà ku cibangidilu abu, bu mùvwà Peetèlò, Yakòbò, nè
Yone, nè bakwàbò abu, bàvwa beena kàtòlikè anyì?”

Yêyè nè: “S’ke cìvwàbo.”
159 Mêmè nè: “Dîbà adi mêmè’s ndi mwena kàtòlikè kunùtàmba
nwênù.” Mêmè nè: “Mêmè ndi mwena kàtòlikè wa cyena-
kale, nwamònu’s, kî ng’ewu udi—udi wangata mmwènenu
mupyamùpyà wa cintu cìdìbo bènza leelù ewu eci, kàdi
kucìbììkila nè ntèndeleelu to.”
160 “Èè,” mwàkambàye, “nudi numòna’s, Nzambì wàkapèèsha
Peetèlò bukolè Bwèndè, nènku—nènku ke èkèleezìyà nyêyè awu.
Nè…Nzambì ùdi mu èkèleezìyà Wendè.”
161 Mêmè nè: “Kakwèna Mufùndu nànsha wùmwè mu Bible,
bwà kwamba nànku to. Kakwèna mulayì nànsha wùmwè wùdì
wùcyàmba to. Bible mmwambè nè: ‘Nzambì ùdi mu Dîyì.’ Cyà
bushùwà.

162 Nzambì ùdi mu Dîyì. Dîyì ndilelèlà. Nè ndi mumòne mu
Bible mwaba wùdìDi dyambè, nè: “Ewu yônsò wadìdìnga
kusàkidilaKù dîyì dìmwè, anyì kuumushilaKù Dîyì dìmwè
awu, cintu cìmwècìmwè aci necyùmushiibwè, cyèndè citùpà, ku
Mukàndà wàMwoyi.” Mpindyewu, mvwa mumanyè nè aci cìvwa
n’Cyeyemenu cyà nè, Dîyì adi kadìvwa mwà kushintuluka to,
pa nànku mêmè ndi mwitàbe Cyôcì aci. Mêmè nè: “Mpindyewu,
Mukalenge, swâkù nCìsokòkè munda mwà mwoyi wànyì, bwà
ngâCìlama nè ngîkala naaCì kaneemu. Nènku nànsha Cyôcì
ciikàle cinyì, mêmè nengěndè, nè Wêwè ndombòlè.” Nènku ke
Cìkaadì cyànyì Cyeyemenu.
163 Mpindyewu, bwà èkèleezìyà wa Mishòònyì, misangu
yàbûngì, mu dyòseezè, ndîyì dyà mwèpiskòpò, nànsha dyôdì
dìbèngangana nè Dîyì dyà Nzambì, dìdi dìlwa cyeyemenu kùdì
musùmbà wa beena Kilistò awu. Cìdì Dîyì dyàmba nànsha
ciikàle cinyì, pììkalà mwèpiskòpò wàmba nànku, aci ncikòse
bwalu, mwèpiskòpò mutàmbìdìle wa ku Canterbury awu.
Nànsha byôbì nè, bantu bàà—bàà mu Angleterre bàtù bàya
mu èkèleezìyà wa ba-Anglicans ewu, nànsha bôbò bafwànyìne
kwela meeji munyì, pììkalà mwèpiskòpò mutàmbìdìle wàmba
cintu kampàndà, ki cyôcì aci.

“Aa,” mûdì wamba, “aci’s ncibì be.”
164 Kàdi, nudi bamanyè’s, mpindyewu, anjì indìlaayi kakesè.
Tudi mwà kupweka buludì ku Mpenta bu nwênù mwà kuswà.
Bushùwà udi mwà kwenza nànku. Kàdi ndi—ndi ànu ntèkemena
nè nenwìkalè mwà kudìtuuta ku myelelu nè kumòna cîndì nswa
kwamba aci. Nwamònu anyì?
165 Wêwè udi wamba nè: “Mwanèètù wa balùme nyêyè ewumûle
tèntè nè NyumàMwîmpè, nè, yêyè, Mukalenge ùdi munkacì mwà
kukwàta nendè mudimu.”
166 “Èè, ndààku ùkakonke mukùlu mutàmbidile ní tudi mwà
kwenza nànku, dyàmbedi, ní tudi mwà kumwangata. Yêyè ùdi
nè kartà kàà mùshindù kaayì?” Nudi numòna’s, ke cyeyemenu
ncyôcì aci dîbà adi bwà èkèleezìyà awu. Ncyà bushùwà. Tudi
bafwànyìne kwamba “amen” pa bìdì bìtàngilà beena Kàtòlikè
nè bwà ba—ba—ba-Presbytériens, nè bikwàbò, kàdi twǎmbè
bìshi bwà—bwà bwalu abu pàkaadìbi bìkafika kwètù kumbèlu?
Nwamònu anyì? Tudi nè…tudi nè cyeyemenu cyà mashimi.
167 Kakwèna cintu nànsha cìmwè cyà citàmbe kutùmbuka
mu Bible, mu èkèleezìyà, citàmbe mukùlù wa èkèleezìyà awu
to. Ng’èkèleezìyà mudìshikàmìne, nè Nyumà Mwîmpè ùdi
ùkwàta mudimu mu mùshindù wônsò wùdìYe muswè awu. Yêyè
mmusòmbèle munkacì mwà bantu Bèndè.
168 Kàdi twêtù tudi nè cyeyemenu cikwàbò, mutàngidi
kampàndà wa ku mutù mwaba kampàndà, ùdi ùtwàmbila citùdì
nè cyà kwenza. Nènku cyôcì kacìyì cìpetangana ànu nè cìdìye
wèla meeji aci, anyì cintu kampàndà cyà mùshindù awu to,

dîbà adi: “Aci’s nciimansha. Aci kî ncyà kùdì Nzambì to.” Kaa,
ekèlekèle! Ncintu kaayì cyà cyenza bwôwà’s wè! Ndikònyangaja
kaayipù ditùdì babwelemù’s wè! Kabyèna bìkèmesha to mutùdì
pambèlu apa twela mbìlà bwà ditàbuluja. Nè dyulu ndyûle tèntè
nè bukolè bwà Mpenta, kàdi katwèna mwà kukùfika to. Ncyà
bushùwà. Mbwalu tudi babènge Cyeyemenu cyà Nzambì. Cyà
bushùwà.
169 Dibuulula dyà Kilistò: “Pa lubwebwe elu Nêngììbakilèpu
Èkèleezìyà Wanyì, nè biibi byà ìfernò kabyèna mwà kuMutàmba
bukolè to.” Ke Cyeyemenu. Nè Dîyì dyà Nzambì ke Cyeyemenu
Cyèndè. “Kî mmunyììnyi nè mashi bìdì bikubuulwìle eci to,
kàdi Taatù Wanyì udi mu Dyulu ngudi mukubuulwìlecì. Nènku
pa lubwebwe elu Nêngììbakilèpu Èkèleezìyà Wanyì.” Nwamònu
anyì? Cyeyemenu cilelèlà!
170 Kàdi, nudi numòna’s, tudi twangata cintu kampàndà
cikwàbò bu cyeyemenu. Dìngumba dyètù dyôdì dyàkula
bìbèngangana nè Dîyì, dîbà adi udi wangata dîyì dyà dìngumba
pa bwalu abu. Kùvwa nè cyà kwenza nànku to. Ndi nteeta
bwà kutòòkesha bîndì ngàmba, pa bîndì mutwìshììbwe nè
mbyôbì abi. Nènku ndi…Dyoya dyà disangisha edi, ndi nteeta
bwà kunwàmbila kabingìlà kândì mwenzèle nè mwambìle
bintu bîndì mwambè ebi, bwalu kukaadi ntàntà mule ûmvwà
mwangàte Kilistò bu Cyeyemenu cyànyì.
171 Èkèleezìyà wa ntwàdijilu ungààkadìswìkàkù ùvwa
ng’èkèleezìyà wa ba-Baptistes, nè mêmè ntu munangè bânà
bèètù abu. Bàvwa bîmpè. Kàdi, pààkafikàbi pa kaaba kàà nè
mvwa nè cyà kwenza cintu kampàndà cìvwà cìbèngangana nè
Mufùndu ewu, Dîyì dyà Nzambì dìvwa kumpàlà, bwalu mvwa
muswìkììbwe ku Dîyì adi. Cyà bushùwà. Ncyêna cilumbù nè…
Pààkalwà Docteur Davis kûndì nè kujinga bwà mêmè kwenza
cintu kampàndà mwaba awu cìvwà kacìyì cyà mu Mifùndu to,
ke mêmè kumutwàdilacì, yêyè nè: “Aci cìvwa mbwà cikondo
cikwàbò, kî mbwà eci nùnku ewu to.”
172 Mêmè nè: “Ndi muswìkììbwe ku Dîyì. ‘Dîyì dyà muntu yônsò
dììkalè mashimi, kàdi Dyànyì dììkalè Bulelèlà.’”
173 Ke cìvwà cyànyì Cyeyemenu ncyôcì aci. Nènku kubangila
ku…Kùkaadi bidimu makùmi àsàtù, anyì bipìte apu, kàdi
nyěwù ndi ànu pa Dîyì dìmwèdìmwè adi. Nè mwômò amu ndi
muswè kwikala nè mwoyi nè kufwìlamù, Aci ciikàle Cyeyemenu
cyànyì. Mu ngiikàdìlù awu ke mûndì ngììtabila Kilistò.
174 Nènku mpindyewu, kî mbwalu udi muswè kwikala
mushììlàngàne to. Kî mbwalu…Bwalu, lumingu elu, mvwa
mwambè bintu kampàndà byà bìtwàngana bikolè. Nènku
pììkalàbi nè ndi mwenzè aci ànu bwà kupangakanangana,
dîbà adi’s bìdi bìkèngela nye ku Cyeyemenu, Ndi…[Katùpà
kàà mukàbà wà mêyì munda mutupù—Muf.] Bìdi bìnkèngela
ka—kanyinganyinga ku cyoshelu. Kàdi mmunyì munùdìku

bafwànyìne kumbììkila bwà kunyingalala, pàànyì munwǎmbìle
Bulelèlà? Ncyà bushùwà. Nè Nzambì mmucìtwe nyama ku
mikòlò nè muleejè nè cìvwa Bulelèlà, ku Dîyì, nè Dîyì dìdì nè
mwoyi. Nwamònu anyì? Aci’s ncilelèlà menemene.
175 Mpindyewu, ke bwà cinyì ndi mwambe, nè nmwenze
bintu bîndì ngènza ebi. Mbifwànyìne kwikala bìbèngangana nè
malongolodi ètù mashììlèshììlàngàne nè ndongolwelu yètù. Kî
mbwalu ndi muswè kwangata luseke lwà umwe, anyì luseke lwà
mukwàbò to. Bwalu, ngâkalekela byônsò bwà cintu cìmwè.
176 Pangààkasùngìdiibwa, anyì pààkabanga Kilistò kukwàta
mudimu mu mwoyi wànyì, Mêmè kuya ku èkèleezìyà wa
Kàtòlikè, bwalu bantu bàà kwètù, mbeena Irlande nè beena
Kàtòlikè. Ke mêmè kumòna mùshindù wàkambàye cyôcì aci;
kacìvwa cyùmvwika cijaalàme to. Nènku mvwa mwà kuumuka
pa kaaba kuya ku kakwàbò. Ke ndekeelu wa byônsò, kwambayè
nè: “Nzambì ùdi mu èkèleezìyà Wendè.”
177 Èè, pììkalàbi nè Nzambì ùdi mu èkèleezìyà Wendè,
ng’èkèleezìyà kaayì mwinè awu? S’ki…Èè, bàdi bàmba
nè: “Ke—ke èkèleezìyà wetù’s.” Èè, ngwěpì wa ku èkèleezìyà
yà Kàtòlikè ayi? Nudi bavùlùke, yôyì yônsò mmikòsòlola,
yôyì pààyì. Èyowà, mukalenge, yônsò mmishììlàngàne. Bàmwè
bàsèlangana, kàdi bàmwè kabàyì bàsèlangana to, nè beena
Ngelìkà kampàndà, ba-Orthodoxes, nè, èè, kùdi ànu mìshindù
mishììlèshììlàngàne, yà cyena Loomò. Bàmwè bììtaba paapà,
kàdi bakwàbò kabàyì bàmwitaba to. Nwamònu’s, mbakòsòlòke,
bôbò pààbò. Ngwěpì wa ku èkèleezìyà ayi, dîbà adi, udi wa
bushùwà? Mpenyì paùdì mwà kutèèka diitabuuja? Pawìkalà
mwenaKàtòlikè, nèwitabuuja èkèleezìyà, dîbà adi ng’èkèleezìyà
kaayì mwinè awu? Ngwěpì wa ku èkèleezìyà yènù yà Kàtòlikè
ayi?
178 Wêwè mwikàle mwena Mishòònyì, udi wamba nè: “Èè, èè,
ngwěpì—ngwěpì wa ku yôyì udi mwakàne? Wa ba-Méthodistes,
wa ba-Baptistes, wa ba-Luthériens, wa ba-Presbytériens, èè, udi
wa cyà bushùwà ngwěpì?”
179 Nzambì ngǔdi wa cyà bushùwà. Dîyì Dyèndè ndìdì dyà cyà
bushùwà. Bakwàbò kî mbabîngè to. Pììkalàbi nè bìdi…Ncyà
bushùwà pàdìbo ànu bàshààla nè Dîyì. Kàdi paùdì uumuka ku
Dîyì, dîbà adi udi ushìya Nzambì. Bwalu, Nzambì ùdi ùtàbaleela
Dîyì Dyèndè, bwà kuDìshìndika. Bìkèngela àDìvwijè dilelèlà.
Bìkèngela àDìfikìshè ku dikwata mudimu. Ke bwà cinyì nwênù
aba nudi nè nzala yà ditàbuluja. Dîbà dyǎkànyì bwà bintu ebi
kwikalabì kaaba aka. Pììkalàbi nè nutukù bangiitàbùùje nè ndi
mumanye cîmvwà ngàmba aci, nudi itàbaayi cyôcì aci. Dîbà
dyǎkànyì mpindyewu.
180 Kàdi, lutàtu lùdìku ndwà nè, tudi nè byeyemenu bûngì
cyanàànà, katwèna bamanyè nè tudi baswìkììbwe penyì to.
Amen.



28 DÎYÌ DYAKULA

181 Mpindyewu ndi ndyùmvwa mutèndeleedi wa dikèmà’s.
Nwamònu anyì? Cyà bushùwà. Ndi muswè kuumusha aci mu
ndongolwelu wanyì. Cyà bushùwà.
182 Tudi nè biswìkidi byàbûngì be, eci cìkòkela elu luseke,
nè cikwàbò lwàlwa luseke, nè eci cìbèngangana nè cikwàbò,
mmunyì mùdì bantu bàmanya cyà kwenza? Nè dicìncimikiibwa
dyà Nyumà Mwîmpè ùpweka, ùteeta bwà kupeta mwaba wà
kuDìbwejamù, bwà Wàmòna mwà kukwàta mudimu, ku Dîyì nè
ku Dîyì, ku Dîyì nè ku Dîyì.
183 Mpindyewu, nwênù beena Mpenta nudi nwitabuuja,
pààkabangà mapà kwalujuludiibwa kùdì èkèleezìyà, bwà
dibàtiiza dyà Nyumà Mwîmpè, nè dyakula dyà mu myakulu,
nè nwênù nwâkashààla ànu nè cyôcì aci. Nuvwa biitàbùùje
aci. Mpindyewu, aci’s ncîmpè. Kàdi bwà cinyì nudi biimànyìne
mwaba awu? Nwamònu anyì? Bwà cinyì nudi biimànyìne mwaba
awu?
184 Pàvwà Izàlèèlà mu lwendu mutàngìle ku buloba bulaya, nè
pààkiimanàbo mu cipèèlà, bààkashààlamù munda mwà bidimu
makùmi ànaayi; pààbì ànu lwendu lwà ditùkù dìmwè pambèlu
pàà mulayi wônsò, mu kaabujimà, bulaba bulaya bujimà.
185 Nènku beena Mpenta abu, pààkasabukàbo, bàja maja nè
bèèla mbìlà bu Milìyàmà nè bakwàbò abu, pààkafikàbo mu
cipèèlà, bààkenza cintu cìmwècìmwè cyàkenzà Môsà aci…
anyì to…cyàkenzà Izàlèèlà aci. Bàvwa bàjinga mukenji. Ngâsà
ùkaavwa mumanè kulongolola bintu byônsò. Bàvwa baswè
cintu kampàndà mu mùshindù wà nè bàvwa mwà kwikala nè
bàà docteurs, nè màpòlomè à Ph.D, nè à LL.D, bààkabàpeta.
Bààkenza lwendu muntwamu too nè mwà kafwà yônsò wâ
kùdìbo. Mmwômò.
186 Ke Nzambì kwangata bantu bàbìdì nè kubàtùma kuntwaku:
Kaalèbà nè Yoshùwà. Mòna’s, bàvwa ànu mu ntàntà wa—wa
kìlòmèètà mitwè ku makùmi àsambòmbò nè yìnaayi cyanàànà
yà lwendu, ke yônsò yìvwàbo nè cyà kwenda ayi. Mòna’s, bàvwa
ànu mu ntàntà wa ditùkù dìmwè anyì àbìdì nè kwôkù aku.
Kàdi bààkindila paanyimà apa bidimu makùmi ànaayi, too nè
mwàkapàtulàbo bintu byônsò abi, too nèmwàkafwà bantu bônsò
abu.
187 Èè, dîbà dìkaadi dyàmba kukùmbana bwà dishintuluka
mpindyewu. Twêtù—twêtù kubanga kudìvwija bulongolodi,
twenza cintu ànu cìmwècìmwè citùdì bapàtùkemù aci, nè
kucyàluja buludì, nè tuvwija cikampàndà dikunji dyà ciswìkidi,
nè cikampàndà cyeyemenu. “Nènku bôbò kabàyì baCììtabuuja
ànu menemene mùshindù ewu to, Nzambì àbèneshiibwè,
kabèèna nànsha mene munda Mwàcì to nànsha kakesè.” Pa
nànku cinùdì bênzè ncinyì? Bashààle bapùwe nè bavwije
bidimba.

188 Kàdi ncinyì cìdì bidimba abi bimanyè? Babuulula mu Dîyì
dyà Nzambì, nè bàmòna cintu kampàndà cyènzeka, ciikàle ànu
menemene Dîyì dyà Nzambì, mòna’s, kî mbamanyè njila wa
kukùdimukila to. Bàdi bàya kakonka mwèpiskòpò kampàndà
anyì mukulu mutàngidi kampàndà nè: “Ncinyì eci, nè cyàcya
ncinyì?”
189 Mòna’s, s’cìdi cìmvùlwija musùmbà wà nzòòlò mitooyishila
mu cyamù. Mvwa misangu yônsò ànu ngumvwila nzòòlò
mutooyishila mu cyamù luse. Yêyè, ùdi mwà “kudila cyokò,
cyokò,” kàdi kayèna nè mamwǎyì kùdìyi mwà kuya to. Ùvwa
mutooyishila mu cyamù.
190 Mùshindù awu ke wùdì bayiishi bààbûngì aba mu ditùkù
edi: batooyìsha kùdì màshinyì manène. Bèèla mbìlà mikolè bwà
Nzambì, kàdi kabàyì nànsha bamanyè nè Cintu ciine aci ncinyì
to. [Katùpà kàà mukàbà wà mêyì munda mutupù—Muf.]
191 Kakùyì mpatà to ke cìvwàye. Yêyè ùvwa muswìkììbwe kùdì
Nzambì, nè Nzambì ùvwa Dîyì, nè Nzambì wàkacìjaadikila
kùdìYe. Nwamònu anyì? Kàdi’s ke twêtù abu leelù ewu.
Nwamònu anyì? Tudi nè byeyemenu bipìtèpìtè bûngì, kàdi
kakùyì cyeyemenu cyà bushùwà to. Nwamònu anyì? Kùdi Njila
ànu umwèpelè, nè mwinè awu n’Yesù. Yesù wàkamba nè: “Mêmè
ndi Njila awu.” Nè Yesù nè Dîyì bàdi cintu cìmwècìmwè aci.
192 NènkumpindyewuNzambì mmwambè cipròfetà mumatùkù
à ndekeelu aa, cyà cììkalà mwà kwenzeka. Yêyè wàkalaya
bintu ebi mu matùkù à ndekeelu. Yesù wàkabàlaya nè: “Ànu
mwàkadìbi mumatùkù à Sodomà, kemwìkalàbi kàbìdì ku dilwa
dyà Mwânà wa muntu.” Mifùndu yônsò yìvwàYe mulayè bwà
matùkù à ndekeelu ayi, nè tudi nè mwoyi mu ciinè cikondo
aci mene. Nènku Nzambì, Nyumà Mwîmpè, ùdi munkacì mwà
kukwàta mudimu pa bantu.
193 Nènku cintu cìmwèpelè cinùdì baswè kwenza nkujà maja
mu Nyumà nè kwakula mu myakulu. Ke cyônsò cinùdì bamanye
ncyôcì aci. Kwàjikì, dimiinu, ndikùnyììbwe. Cìdì cìtùkèngela
ng’Èvànjeelìyò mu kaabujimà mukùnyììbwe mu mwoyi mu
kaabujimà, mwikàle nè bukolè mu kaabujimà, bwà kutwàla
cyeyemenu mu kaabujimà. Mbwalu kaayì abu?
194 Nukààdikù beele meeji bwà cyàkenzà Izàlèèlà mu cipèèlà
mwàmwa anyì? Bààkasèla bakàjì. Bààkakolesha bânà, nè byà
pa madimi, nè bikwàbò, kuupukilabò bânà bàà mu mabòko,
nè kujiikabò bafwè, nè kusèlesha bansonga abu. Nzambì
wàkabàbènesha nè bààkatanta, kàdi bôbò bàcìvwa ànu pambèlù
pàà buloba bulaya.
195 Nènku mùshindù awu ke wùdi Mpenta leelù ewu. Kùkaadi
bidimu makùmi ànaayi, kùvwa mwà kwikala mwêlè meeji
bwà wêwè…Mamwěbè nè tatwěbè bàvwa bafwànyìne kwikala
bapetè dìsaama dyà katombòtombò bu bôbò beelè meeji nè uvwa

mwà kwikala mubwelè mu ngiikàdìlù wa mùshindù ewu. Ncyà
bushùwà menemene.
196 Bantu bàà kale abu bàvwa baswìkila ku Cyeyemenu aci,
nè bashààla bakwàte ku Dîyì adi, nànsha nè cìvwa cinyì.
Kakwènaku dìngumba nànsha dìmwè, nzùbu yà badyambìke,
bantu bàà distrikì, anyì bèèpiskòpò, bììkalà mwà kubàmbilakù
cintu kampàndà pa bwalu abu to. Bààkendela mu Nyumà, nè
bààkapàtuka nè bààkenza bishìmà nè bààkenza bintu. Bàvwa
nè masangisha à mu Mùsèèsù wà Azuza àya mu myaba yônsò,
masangisha à mu tuumicì amu.
197 Nènku, èè, kwêna nànshamwà kupeta bantumu disangu dyà
mùsèèsù kàbìdì bwà kufìla bujaadiki to. Kaa! Nwamònu anyì?
Citùdì bapetè ncinyì? Cintu cìmwècìmwè cìvwà naacì Izàlèèlà
aci.
198 Mpindyewu, kwàkajuuka muntu kampàndà ku cikondo cyà
nshììkidilu, nè kubangayè kufunkuna, paanyimà pàà bidimu
makùmi ànaayi, “Kùdi buloba bujimà bûle tèntè nè mabènesha
kuntwaku. Nè bônsò…” Bwalu, dîbà dìkaavwa dikùmbàne,
dìvwà Nzambì nè cyà kubàsabwisha.
199 Dîbà dyàfikì mpindyewu, dìdìYe muswè kulongolola
Èkèleezìyà. Nengambè cyôcì eci nè dîyì dyà cipròfetà, ngèèla
meeji. Ncyêna ncyàmba mu Dînà dyà Mukalenge to, kàdi
ndi ngììtabuuja nè eci ncilelèlà. Dyambwibwa, nenwàkulè
bwà Dyambwibwa, pààbì Dyambwibwa dimanè kuya, kùkaadi
ntàntàmule. Èyowà.Wêwè newǎmbè nè: “Nzambì àbèneshiibwè,
Dyambwibwa dyàfikì.” Dìkaadi dimanè kupìta.

Yesù kààkambakù cintu kampàndà bwà Yone anyì?
200 “Bwà cinyì bafùndi bàdi bàmba nè Yone, dyàmbedi? Anyì,
mmunyì mwàkambàye nè Elìyà ùdi nè cyà kulwa?”
201 Yêyè kwamba nè: “Ùkaadi mumanè kulwa kàdi nwênù
kanùvwa bacìmanyè to. Kàdi nwênù’s nuvwa benzè ànu
menemene cinwǎmbì nè neěnzè aci.”
202 Dîngà ditùkù nekùlwe cilumbulwidi pa buloba. Nènku
katancì aka, nenùpete bantu kaaba aka bindìle Dyambwibwa,
nè bàkaavwa bayè kùkaadi ntàntà mule. Nebììkalè banyààbanyà
bàà menemene. Wàkamba nè: “Ànu mwàkadìbi mu matùkù à
Noà, ke mwìkalàbi kàbìdì ku dilwa dyà Mwânà wa muntu. Ànu
mwàkadìbi mu matùkù à Lotà!”
203 Tudi twela meeji nè mushikì munène wà musenga wà
cingoma ewu, butù bwà bômbè, nè bàyaaya. Newùye ànu
pììkalàwu nè Mwoyi wà Kilistò munda mwàwù, bwalu Nzambì
neàwùjuulè. Ncyà bushùwà.
204 Nekwìkalè Dyambwibwa. Nudi nwela meeji nè, bantu
bàbìdì anyì bàsàtù mwab’ewu, nè umwe lwà apa. Nè mwaba
kampàndà mukwàbò, muntu kampàndà kupangikayè, kwelabò
meeji nè ùvwa munyeemè kumbèlu. Bôbò, mbîmpè kudìmuka,

mbafwànyìne kwikala bayè. Bindìle Dyambwibwa, pààdì
dimanè kupìta. Mpindyewu, aci kî ncibèngàngàne nè Dîyì to. To,
kî nnànku to. Yêyè ùdi ùlwa bu mwîbì butùku. Nwamònu anyì?
Mbafwànyìne kwikala bayè kumpàlà kwà nwênù kucìmanya.
205 Nzambì ùdi ùtèèka bukolè Bwèndè—Bwèndè bunène abu mu
Èkèleezìyà, nè kêna ùbwejamù cisùmbù cinène menemene to.
Cìdi cyàngata banyààbanyà. “Kanùcììnyi to, nwênù kasùmbù
kakesè kàà mìkòòkò. Ndiswa dîmpè dyà Taatù wenù…”Nwênù
bàdì bashààla bakwàte ku Cyeyemenu abu, ncyà bushùwà, nè
dishìndika dyà Nzambì diikàle munkacì mwà kukwàta mudimu
munda mwàcì.
206 Pa nànku, nudi numòna’s, tudi nè mwoyi mu cikondo cyà
cìkwàcisha bwôwà, nènku ke cìdì, dicìncimikiibwa adi dìdi pa
èkèleezìyà. Èè, udi muswè kumòna cintu kampàndà. Udi muswè
kumòna cintu kampàndà. Kàdi, mpindyewu, mmunyì mùdìku
Nzambì mwà kutàngila pa Dîyì Dyèndè, bwà kuDìshìndika,
nè muntu udi ubènga kwitabuuja Dîyì adi nè kàyì muswè
kuDyàkidila mu mwoyi wèndè? Mmunyì mùdì dîbà mwà
kukenkesha pa dimiinu nè kudìfikisha ku mwoyi, pàdìdi
kadìyì nè mwoyi munda mwàdì? Bìdi bìkèngela cììkalè dimiinu
ditòlwesha. Pa nànku, twìtabààyi mmutòlwesha bwà kupeta
bidimba byàbûngì.
207 Kàdi Dîyì nditòlwesha bwà kuvwija bansantu, kuvwija
beena kwitabuuja. Ncyà bushùwà. Nzambì ùdi ùkwàta mudimu
bwà kukùmbaja Mêyì Èndè. Yêyè—Yêyè ùdi ùDìtàbaleela, bwà
kuDìshìndika. Èyowà’s, mukalenge.
208 Mpindyewu, mpindyewu, cyà bushùwà, èkèleezìyà wa
Kàtòlikè ùdi wàngata lwongò lwèndè, mùtootò wèndè wà ku
nord awu, nè bwà byenzedi byàbò byà bulòbo abi. Nènku ncìdì
paapà wàmba, cìdì kacìyì mwà kupangila to kùdì èkèleezìyà
wa Kàtòlikè wa cyena Loomò. Beena Mishòònyì, mwèpiskòpò,
twìtabààyi kampàndà. “Aci’s ncibèngàngàne nè twìtabààyi
wetù.” Nè bàmwè bàà kùdìbo bàdi bàbèngangana nè bintu
bishììlèshììlàngàne, miitabuuja àbò à cyena-màngumba awu, nè
bikwàbò.
209 Nudi bamanyè’s, ndi ndyùmvwa ànu bu mwàkambà Pôlò
kaaba aka. Ndi mutàngìle Mufùndu mu Byenzedi 20.24. Yêyè
nè: “Nànsha cìmwè cyà ku bintu ebi kacyèna cinnyungishakù
to.” Amen. Bwà cinyì? Bwalu ùvwa mwele lwongò. Ùvwa
nè cyeyemenu. “Kacya ànu ngâtuutakeena Nendè, mu njila
wa ku Damàsèkè,” bu mêmè mwà kwakula nè Pôlò’s, “Yêyè
wàkankùdimuna, è kungalujayè mu njila mwakàne. Mvwa
mupàtùke mu Dîyì. Yêyè kungaaluja ku Dîyì.” Èyowà’s,
mukalenge.
210 Tèèlejààyi. Ndi ndyùmvwa mùshindù awu, mêmè pàànyì.
Ndi ndyùmvwa nè muntu kanà yônsò udi muledììbwe kùdì
Nyumà wa Nzambì, udi munangè Nzambì nè munangè Dîyì

Dyèndè ewu, Nzambì ùdi nè kiipàcìlà mu yêyè awu. Nzambì
ùvwa nè kiipàcìlà mu kukudimuna kwà Pôlò. Yêyè kààkambaku
nè: “Nêndeejè munda mwèndè amu” butùmbì Bwèndè anyì?

211 Nzambì ùvwa nè kiipàcìlà pàvwàYe munsùngìle. Ndi
mupàngàdìke bwà kwenza diswa Dyèndè nè: “Kî nkùsàkididiKù
anyì kuumushilaKù to.” Bwàkabuulwibwà 22.19 mmwambè nè:
“Ewu yônsò wacyenza, ke wîkala cyèndè citùpà cyumùshììbwe
ku Mukàndà wà Mwoyi.”

212 Ndi mupàngàdìke bwà kubènga kusàkidilakù kantu nànsha
kàmwè kàà ku wanyì mmwènenu sungasunga ku Dîyì adi. Ndi
mupàngàdìke bwà kuDìbala ànu mùdìDi amu, nè—nè kulòmba
Nzambì bwà Mêmè kunzulula mu mwoyi wànyì nè kuDyàkidila.
“Dìkwàcìlè mudimu mu mêmè emu, Mukalenge, bwà bakwàbò
bààmònakù. Swâkù bwàDìlwe ditwèmukèlè nè cintu kampàndà
cyà cilelèlà, bwà bakwàbò bààfwànyinakù kumòna.” Èyowà’s,
mukalenge.

213 Mpindyewu, pììkalàYe Cyeyemenu cyètù, kakwèna mwà
kwikala cyeyemenu cikwàbò to. Wêwè kwênà mwà kwikala nè,
wamba nè: “Èè, wanyì—wanyì èkèleezìyà ke cyeyemenu cyànyì.
Twìtabààyi wanyì ke cyànyì cyeyemenu” to. Pììkalà Kilistò
mwikàle Cyeyemenu cyèbè, udi witabuuja Dîyì dyà Kilistò.
Kakwèna mùshindù mukwàbò wà kucyènzakù to.

214 Nudi bamanyè’s, ndi ngèèla meeji ku cikondo
cyàkansùngilàYe. Nênnwǎmbìlè bwà cinyì ndi mwimàne
mùshindù wûndì ngììmanyina awu; kabìyì bwà
kupangakanangana to. Ndi mutòòkèshe mêyì àànyì pa cyôcì aci;
ndi ntèkemena nànku. Kàdi ndi…Pàvwà Kilistò munsùngìle,
kùvwa mìlìyô yà bantu munkacì mwà kudìvwànda mu
mpèkaatù. PààkansùngilàYe, Ùvwa nè kiipàcìlà mu dicyènza.
Ùvwa nè kiipàcìlà mu kunsùngila. Yêyè wàkamòna ànu cinyònga
bu mêmè ewu, nè—nè, mu mùshindù kampàndà anyì kansanga,
pàvwàku bantu bàà meeji matwè ngwengwengwe, bantu
bàà dikùmbanyina dyàbûngì, bantu bàvwà mwà kucyènza.
Mêmè ewu, ncìyì nànsha mulongè kàlaasà kààciikadilu kiinè,
pàvwàku bantu balonge mu tùlaasà nè bapetè màpòlomè, nè
balongeshi bàà—bàà bunzambì nè beena nkindì, nè bikwàbò.
Kàdi pààkansùngilà Kilistò, Ùvwa nè kiipàcìlà mu dicyènza,
cyanàànà Kàvwa mufwànyìne kwikala munsùngìlekù to.

215 Tèèlejààyi, bânà bèètù. Ndi munùnangè, nè nudi bamanyè
nànku. Kàdi ndi mupàngàdìke munda mwà mwoyi wànyì
bwà nè ncyàdyàkwalukilakù kushìya Dîyì adi to. Nênshaalè
ànu mwaba awu. Ke cyànyì Cyeyemenu ncyôcì aci, cîndì
muswìkììbwekù, bidimu byônsò ebi. Mpindyewu, Yêyè ùvwa
nè kiipàcìlà kampàndà mu dicyènza. Ncyà bushùwà. Nènku
ndi mupàngàdìke bwà kumòna kiipàcìlà aku kàkùmbana, bwà
kushààla nè Dîyì adi; kabìyì bwà kupangakanangana to, kabìyì

bwà kwikala nè lwonji to, kàdi bwà kwikala nèmwoyimukezùke
nè meeji matòòke kumpàlà kwà Nzambì. Ncyà bushùwà.
216 Mpindyewu, nudi bamanyè’s, lufù lwà Kilistò lùvwa nè
cyeyemenu mu lwôlù. Bantu bônsò bàvwa nè bwôwà bwà lufù,
nànsha mene mupròfetà munène Yobo. Bantu bààbûngì bàvwa
nè bwôwà bwà lufù, bwôwà’s. Nè bantu bàvwa misangu yônsò
ànu bàlùcììna. Kàdi pààkalwà Kilistò kwambula lufù pambidi
Pèndè, Wàkalwa Cyeyemenu kùdì aba bàvwà nè bwôwà bwà
lufù. Mu Ebèlù 2.14-15: “Yêyè wàkangata mmwènekelu wa
muntu,” bwà kufwà bu muntu, bwà kufùta cibawu aci. Kàdi,
dyà Paasàkà, Yêyè wàkapàtuka nè nsapì yà lufù nè yà ìfernò.
Wàkalùcìmuna. Wàkalwa, Wàkamba nè: “Kanùcììnyi to. Ndi
Ewu uvwa mufwè, nè udi nè mwoyi bwà kashidi nè kashidi.”
217 Nè cyeyemenu cyètù cìdi pa Yêyè, ncyà bushùwà, mu
Yêyè. Nè Yêyè ùvwa Dîyì dipwàngàne dyà Nzambì. Yêyè
ùvwa mupwàngàne mu mùshindù wà nè, pààkaakulàYe Dîyì
Dyèndè, dyàkafùka. Dyàkiimanyika mpeepèlè. Dyà—dyàkenza
mâmpà, nè kulàmba mishipa, ànu ku Dîyì Dyèndè cyanàànà.
Nwamònu anyì? Kakùvwa cipùmbishi nànsha cìmwè to. Yêyè
ùvwa mupwàngàne ànu menemene. Wàkamba nè Dîyì nè Yêyè
bàvwa Umwe.
218 Yêyè ùvwa dinanga dyà Nzambì, mu Yone 3.16. Yêyè
wàkapàtula mubidi, kawùyì mulela ku disangila dyà mulùme
nè mukàjì, ku cibùlà to. Kàdi wàkalediibwa ku bukolè bufùki
bwà Nzambì, mùmwà nè Nzambì Yêyè mwinè musòmbèle mu
mubidi ewu nèmupàtùle Dîyì Dyèndè. “NèNzambì ùvwamunda
mwà Kilistò ùpungisha bàà pa buloba nè Yêyè mwinè,” wènza
cyeyemenu bwà mwena kwitabuuja kanà yônsò ewu. Ke kuyaYè
ku lukìtà Lwèndè, nè bujitu bwà mpèkaatù pambidi Pèndè, nè
kufutayè cibawu aci. Nè wàkajuuka mu dìndà dyà Paasàkà, nè
nsapì yà lufù nè yà ìfernò. Ncyeyemenu bwà muntu kanà yônsò
udi uciina lufù.
219 Lekèlaayi ngǎmbè nùnku’s. Ncyênamumanyè nèm’Mayiisha
makwàbò bûngì kaayì àdì àkèngelà bwàmêmè kuyiisha kumpàlà
kwà mêmè kuya to. Kàdi wêwè mwikàle mwena kwitabuuja
mulelèlà mu Nzambì, nè muledììbwe cyàkàbìdì, kùcììnyikù lufù
to. Ke cintu cìdì citàmbe bwîmpè cìdì mwà kukwenzekela, bu
nànku’s. Pôlò mmwambè nè: “Bwànyì mêmè kwikala nè mwoyi
n’Kilistò, nè kufwà ndupetu.” Cyà bushùwà. Cìdi…Kùcììnyikù
lufù to. Teesàlònìkà Mwibîdì: “Tudi bangàcììbwe muulu pàmwè
nè bananga bèètù, bwà kutwìlangana Nendè mu mpeepèlè.”
Mulayì kaayìpu’s wè! Ncyeyemenu kaayì aci’s, bwà kwitabuuja
Kilistò, bwà kwikala nè mwoyi wànyì wàmba nè “amen” ku Dîyì
dyônsò dìdì mu Mukàndà Wèndè!
220 CìdìYe wàmba aci, mêmè ndi nCììtabuuja, pàànyì. Aci
ndi mumanyè nè, Nyumà Mwîmpè ke Kaleeji-nord kàànyì,
bwalu Yêyè ùdi ùndombola ku Cyeyemenu Cyèndè, nwamònu’s,

Mùtootò Wèndè wa ku Nord; kùdìYe, Mùtooto wà ku Nord.
Yêyè ke cyànyì Cyeyemenu, dyànyì Dîbà, dyànyì Dikunji, wànyì
Mùtooto wà ku Nord. Kaa, èkèlekèle!
221 Yêyè mmushììlàngàne bikolè be nè bakwàbò bândì mmòna,
misangu yônsò kùdi ànu cintu kampàndà munkacì mwà
kukòka, nshinga kampàndà ûdì nè cyà kukòka. Kàdi, mu Eci
nùnku, kwêna ukòka cintu nànsha cìmwè to. Cintu cìmwèpelè,
ncikupwekèle pambidi pèèbè. Ke Cyeyemenu ncyôcì aci. Kilistò
ke Cyeyemenu cyètù.
222 Tàngilààyi nùmonè mùdì Dîyì Dyèndè dishììlàngàne’s. Dîyì
adi ndifùmìne ku kale. Dipungila Dipyadìpyà nè Dikùlukulu
bìdi bìpetangana edi nè dikwàbò, ànu mùdì kantu nè kantu kàà
ku màshinyì kàtwàngana pàmwè. Kakwèna cintu nànsha cìmwè
cìdì kacìyì mu bulongàme to. Bantu bààbûngì mbàtù bafùnde
Mukàndà awu, mikàndà makùmi àsambòmbò nè yìsambòmbò
yà Bible ayi. Bààkawùfùnda mu cipòòlù cyà nkàmà nè nkàmà
yà bidimu bitàpùlùke, ewu kàyì mumanyè mukwàbò to. Kàdi
cyàkenzekà ncinyì? Kwêna mwà kwenza nè Dîyì kampàndà
dìbènganganè nè dikwàbò to. Cyà bushùwà. Ke kabingìlà aku.
223 Nkààdikù muumvwè bantu bàmba nè: “Bible ùdi wàmba
maalu àbènganganamu Yêyè.” Nênyiishè mu États-Unis mujimà
emu bwà cidimu cijimà, ncìyi ngìkisha, nè kulekela bambi
bàngatamilàmbùnè kuyìfìla yônsò kûdì, buwêwèmwàkundeeja
mwabawùdìDîyì dyàNzambì dìbèngangana nèDyôdì diinè. Cyà
bushùwà. Ntu mwitàbe bwà kwenza nànku awu munda mwà
bidimu. Muntu nànsha umwe kàtukù mwanji kwandamuna to.
To. Bwalu, Kêna ùbèngangana nè Yêyè mwine to. Nkaabwongò
kèèbè kakesè sungasunga kàdì bu kambela aku, kaùdì—kaùdì
uteeta naakù kuMufikisha ku dyamba cintu kampàndà cìdìYe
kàyi wàmba to. Cyà bushùwà. To. Dîyì dyà Nzambì kadyèna
dìbèngangana nè Dyôdì diinè to. Yêyè ùdi, cìdi…
224 Mpindyewu, màngumba neàbènganganè edi nè dikwàbò.
Àdi mùdì mìtootò mikwàbò eyi, nudi numòna’s. Neyìpaapalalè
eku nè eku, musangu wônsò, ànu mùdì bàà pa buloba amu.
Yìdi yìnyùnguluka pa buloba, nè mu nyùngulwilu wa buloba
bujimà. Nè buloba bùdi bùnyùnguluka nè buyìpàtula yônsò mu
bulongàme.
225 Kàdi kabwàkuumukakù ku Mùtootò wà ku Nord wà
Nzambì awu to, Dîyì Dyèndè, mwaba wùdì kaleeji-nord
kaDìfùnkuna. Dìdi misangu yônsò ànu dìmwèdìmwè adi: “Yesù
Kilistò umweumwe awu makèèlèlà, leelù, too nè kashidi.” Ke
Cyeyemenu ncyôcì aci. Ke mwaba ngwôwò awu.
226 Nudi mwà kutàngila eci nùnku. Cìdi apa leelù ewu, kàdi
mààlabà cìdi cììtabuuja cintu kampàndà cikwàbò. Ditùkù dìdì
dìlondà, cìdi kwàka, mwaba kampàndà mukwàbò. Ke mùshindù
ngwôwò awu. Cìdi cyàdìkùpa eku cyàdìkùpa eku, cyàbwela

cyàpàtuka, pambèlu nè pambèlu, nè munda nè munda, nè
bikwàbò.
227 Kàdi, wêwè teekakù mwoyi wèbè ànu pa Dîyì dyà Nzambì.
“Nè maulu nè buloba nebìjiminè, kàdi Aci kacyàdyàkujìminakù
to.” Ke Cyeyemenu ncyôcì aci. Ke Cishimikidi cishìndàme ncyôcì
aci. Ke—ke Kaleeji-nord kàànyì nkôkù aku, cyànyì Cilàmbà
cìdì cìkwàta lupeepà. Ke wanyì Mulombodi nyêyè awu. Ke
Bukênkè bwànyì mbwôbù abu, mpa Cyeyemenu cyà Dîyì dyà
Nzambì adi. Mêmè ndi muswìkììbwe mwaba awu, Cyendèlèèlè,
pàmwè Nendè. Amen. Bakwàbò bàdi mwà kwenza cìdìbo baswè
kwenza aci; aci ncibàtàngìle ànu bôbò. Kàdi, bwànyì mêmè,
nCyeyemenu eci. Ndi muswè aci cììkalè cyànyì Cyeyemenu.
Mbifwànyìne kutentulangana nè kukùdimuka, nè bikwàbò, kàdi
kî n’Dîyì Dyèndè to. Dyôdì nedìshaalè misangu yônsò ànu
dìmwèdìmwè adi. Yêyè ùdi ùshààla ànu nè lulamatu ku Dîyì
Dyèndè. Mpindyewu Muvwijè Cyeyemenu cyèbè.
228 Mu bikondo byà lutàtù lwànyì kale wàwa, pangààkajìmijà
fàmiyè wanyì, nè mwoyi wànyì kwamba kumpàtukawù munda.
Mwanàànyì mukesè wa bakàjì ùvwa mufwè, mêmè munkacì
mwà kumusambidila, nènku paanyimà pàà mêmè mumane
kuya mu mìsèèsù, munyà nè butùkù, nyiisha nè nsambila, nè
nteeta bwà kwenza cìvwà cyakàne. Nukààdi buumvwe bwalu
bulonda bwà mwoyi wànyì. Bààbûngì bàà kunùdì mbabùbalè.
Nènku, ekèlekèle, kufikabì mu mùshindù wà nè, mêmè—mêmè
kumòna mukàjàànyì ùfwa, cyà bushùwà…piinè apu mêmè
mumukwàte ku cyanza. Mêmè…Mwanàànyì mukesè wa mu
dibòko kusaamayè, ndambù wa mêbà paanyimà pàà cyôcì aci.
Ke mêmè kupweka kuntwaku è kusambila, nè byônsò bìvwà
munda mwànyì. Kumwèkabì ànu dràp mufììkè mupwekesha, nè
kubèngayè bwà kwandamuna disambila dyànyì.
229 Pashììshe Sàtaanà kulwa kûndì è kwamba nè: “Udi umòna’s,
wêwè’s udi ànu nè bidimu bitwè ku makùmi àbìdì cyanàànà.
Nènku mwab’ewu, wêwè, byônsò byûdì mwenzè abi! Nènku,
wêwè, udi mudìlèngùlùle wêwè mwinè. Kàdi pèèbè udi mwenzè
bintu byônsò ebi. Udi—udi ujìmija nsòmbelu webè wa bwânà
awu, wamba kumujimija yônsò, pàvwàbi bìkèngela bwà wêwè
kwikala mupàtùke mukacyònkòmòke bu baansongà bakwàbò
bônsò abu. Nè mwab’ewu s’uvwa mwimàne mu disangu, udila
mwadi nè usambila. S’kùvwa misangu yiwùvwà uya bufùku
bujimà, mu mpìtaadì, ku dîbà nè ku dîbà. Kàdi pàkaadì bwalu
butàngìle mashi èbè nè musunya wèbè sungasunga, Ùdi ùbènga
kukutèèleja.” Aci ke cìvwa musangu ùmwè ungàkatèyiibwà.
230 Kàdi kwenzekabì nè mvùlukè. “Ndi nè Cyeyemenu. Nànsha
Yêyè munshebèye, nànsha nànku nêmMweyèmene ànu. Nànsha
cinyì cilwè anyì ciyè.”
231 Mukùlumpè wa mpeesà nè mabàla wa mu Indiana, Sam
Isler, kulwayè pèndè. Wàkalwa ku tabernacle. Ùkaadi mufwè

mpindyewu, kùkaadi bidimu bitwè ku bìbìdì. Muntu wa maalu
malenga. Nè ùvwa nè ciibidilu cyà…Ùvwa wènda ùpweka nè
njila.
232 Mvwa ngènda mbànda, bwà kasambila, ku lukìtà kùvwà
mukàjàànyì nè mwânà basanganyiibwa aku. Civwa mpaanyimà
menemene pàà dipaasalala dyà mâyì dyà mu cidimu cyà 37.
Mvwa mulwàte bìkumbà ku makàsà, nè mvwa ngènda mbànda
nè njila, ngènda ndila mwadi.
233 Billy mutekète, mwanàànyì wa balùme awu, ùkaavwa
ànu wàmba kufwà, yêyè pèndè. Nè bangàngàbukà bàkaavwa
bamanè kwamba nè kakùvwa cintu cikwàbò nànsha cìmwè
cyà kumwenzela to. Kàbìdì—kàbìdì ùvwa nè dìsaamà dyà
munda mashi dìvwàbo kabàyì mwà kwimanyika nànsha, kîshì
kampàndà.
234 Nènku mvwa ndila mwadi, nsambila, ke mêmè
kudyàmbidila. Èè, mêmè’s mvwa ànu kacya ngaakwàta kùdì
Nzambì. Mvwa ngènda mbànda nè njila, ngènda ndila mwadi.
235 Mêmè kudyàmbidila nè nèmbandè bwà kutèèleja. Mvwa
nè ciibidilu cyà kusòmba kuntwaku, ku dilòòlò kampàndà, ku
lukìtà. Mvwa mwà kuumvwa nkuci wa kale ùpweka kuntwaku
ùdìtwa mu kwimba misambu. Mvwa ngùmvwa micì yàà pin
yìnyungakanà nè cipeepèlè, nè bi—bi—bipeepèlè bìpìcila mu—
bipeepèlè bìpìcila mu micì yà pin amu, èyowà’s wè. Nènku
byùmvwika bu nè yìvwa mifwànyìne kwamba nè:

Kùdi Buloba dyàmwàmwà dyà musùlu,
Bàdi bàbùbìkila nè kalolo kashidi,
Tudi tukafika ku Mwelelu ewu ànu ku cipidì
cyà diitabuuja;

Ku umwe ku umwe tudi tukafika ku ciibi aci,
Bwà kusòmbelamù pàmwè nè bàdì kabàyì
bàfwa,

Dîngà ditùkù bàdi bèèla tungonga twà ngôlò
bwèbè wêwè nè mêmè.

236 Mvwa mwà kwimana mwaba awu, kudila, nè kutàngila
muulu. Nènku mvwa mwà kwambila mukàjàànyì nè mwanàànyì
wamu dibòkò awu, ngàmba nè: “Ndi—ndi mumanyè nè kanwèna
balààla kaaba aka to. Ewu wùdi ànu mwaba wungàkakùnà
mibidi yîmvwà mukwàte mu mabòkò ànyì. Kàdi mwaba
kampàndà dyàmwàmwà dyà musùlù, ki munùdì.”
237 Pa nànku, kàdi, nudi numòna’s, mvwa—mvwa nya ku
mwaba awu, dîngà ditùkù, bwà kuya kasòmba ku lukìtà.
Mvwa muvwàle bìkumbà ku makàsà, ngènda nya. Kàshinyì
kampàndà kàà kale kulwakù paanyimà pàànyì apu, kwimanakù.
Ùvwa Mukalenge Isler, mukulumpe wa mpeesà nè mabàla wa
mu ditùnga. Kutùpikayè kupàtuka mu kàshinyì amu. Ùvwa
mumpìte mwimànyìke kàdi kwalukila. Kungeelayè mabòkò ku
nshìngù, kwambayè nè: “Billy, ndi nkuumvwila luse bushùwà.”

Mêmè nè: “Kakwenà bwalu to, Mwanèètù Isler.”
238 Ke yêyè nè: “Ncìvwa—ncìvwa nè cyà kwikala mwimànyìke
to.” Paamònuyè nè mvwa munkacì mwà kudila mwadi.

Mêmè nè: “Kakwenà bwalu to, Mukalenge Isler.”
Ke yêyè nè: “Ndi muswè nkukonkèku cintu kampàndà,

mwanàànyì wa balùme.”
Mêmè nè: “Èyo. Tùngunuka ùnkonkè.”

239 Yêyè nè: “S’nkààdikù mukumòne mwimàne mwaba awu mu
cyambilu amu too nè mungààkeelà meeji nè uvwa mufwànyìne
kufwa.” Yêyè nè: “Nkààdi mukumòne ujila byàkudyà too nè
mûvwà mwà kwikala mutàmbe kupùngila be mvwa nkumvwila
nè luse, nè,” mwàkambàye, “wâbwela wâpàtuka, wâbwela
wâpàtuka, muunyà nè bufùku.” Yêyè nè: “Nè dîbà adi mukàjèèbè
nè mwânà wa mu dibòko muntwamu, nwamònu’s, udi utàngìla
bintu abi.” Yêyè nè: “Kilistò ùdi nè mushinga kaayì bwèbè wêwè
mpindyewu?”

Mêmè nè:
Wêwè Musùlù wà busàmbi bwànyì bwônsò,
Mutàmbe nè mwoyi bwànyì mêmè,
Nganyì ûndìku nendè pa buloba apa pa
kuumusha Wêwè?

Anyì nganyì mu Dyulu pa kuumusha Wêwè’s?
240 Nwamònu’s, mvwa mupetè cyôcì Cyeyemenu aci, cyôcì Cintu
kampàndà aci cyàkankwàtà pàvwà cipeepèlè cikolè aci munkacì
mwà kutuuta.
241 Muntu kampàndà kungambilayè, wàmba nè: “Billy, uvwa
mulamè ntèndeleelu webè awu mu cikondo cyà lutàtù lwèbè aci
anyì?”

Mêmè nè: “To. Yêyè ngwâkandama.” Nwamònu anyì?
242 Ke cìvwàku ncyôcì aci. Mvwa muswìkììbwe kùdìYe mu
mêbà àvwà dikàndà dyànyì diyè, nè kakùyi cintu nànsha cìmwè
cîmvwà mwà kwenza to. Lwongò lwànyì lùvwa lukwàte munda
mwà cibwikilu cyà Dîyì Dyèndè mwàmwa.
243 Mùdì, misangu mikwàbò ncyêna ncyùmvwa to. Mîngà
misangu ntu ndyàmbidila nè: “Cìdì cìngenzejà bintu bîndì
ngenza ebi ncinyì?” Kùdi Cintu kampàndà munda mwànyì
emu, cìdì munkacì mwà kunsàka. Ncyênà mwà kudìkànda bwà
kucyènza to, mwanèètù.
244 Mvwa mulwè ku Phoenix, ditùkù adi, nè dipàngadika dyà
nè ncyàdyàkutuutakù kàbìdì bulongolodi nànsha bùmwè to.
Katancì aka, cìkèènà-kumòna kudìtuutacì kumpàlà kwànyì,
dilòòlò dyà kumpàlà, ke mêmè kudìmòna ngènda mpweka
mutàngìle mu cipèèlà. Cintu kampàndà kunkùdimunacì,
kundeejacì èkèleezìyà munène menemene, wa kale, mukwàte
mashìka, kwambacì nè: “Shààla mwaba awu, kumpàlà kwà

wêwè kuya kuntwaku.” Kaa, èkèlekèle! Kùdi cintu kampàndà
cîndì ncìyì mwà kubènga kwenza to. Ncyeyemenu cìdì munda
mwànyì. Ncitàmbe nè mwoyi wànyì, bwànyì mêmè. Èyowà.
Ncyêna mwà kucìshintululakù to ànu mûndì ncìyì mwà
kushintulula diikala dyàmêsù àànyì emu.Ncìvwamwàkucyènza
to.
245 Mpindyewu, ku ngâsà Wendè, ndi muswikila kùdìYe, Yêyè
wâkamba, mwàkambàYe mu matùkù à Môsà nè: “NDI” awu.
246 Môsà, nudi bamanyè’s, ùvwa nè cyeyemenu. Pàvwàye
kuntwaku, ùvwa nè tèòlòjî yônsò uvwa muntu mwà kwikala
nendè awu. Ke kuteetayè nè mwèndè mwônsò. Ùvwa mùsàlaayi.
Kutàngilayè pa màdìdiishì. Nènku ku diitabuuja…Tèèlejààyi.
Mpindyewu, vùlukààyi. “Ku diitabuuja, Môsà wàkabala bundù
bwà—bwà Kilistò bu mabanji manène kutàmba mabanji
à Èjiipìtù.” Ùvwa nè diitabuuja mu cìvwàye wènza aci.
Kakùyì mpatà to yêyè wàkacììtabuuja. Ùvwa mumanyè nè
wàkajuudiibwa bwà kiipàcìlà aku. Kàdi wàkapangila. Wàkaya
bwà kumuna mìkòòkò. Kàdi wàkapangila.
247 Kàdi dîngà ditùkù, lwà mu ndekeelu mwà cipèèlà mwàmwa,
kulwayè ku Cyeyemenu kampàndà. Wàkalwa mu mwaba
wàkatuutakeenàye nè Cintu kampàndà cìvwà cilelèlà. Kùvwa
cipuka cìlàkuka Kapyà. Kààkaswà bwà kwangata mabèji awu
kuya naawù mu nzùbu wa dìmpongù to, bwà kumòna bwà cinyì
kaàvwa wòshika. Yêyè kusòmba ànu ku luseke Lwàcì. “Kòpolà
bìsàbaatà byèbè, Môsà.”
248 “Nênye kakonka mpaasàtà wanyì nè: ‘Udi wamba bìshi bwà
Eci?’” Kàvwa nè dîbà dyà kwenza nànku to.
249 Ùdi nè cyà kukòpola bìsàbaatà byèndè. Nènku
pààkumvwàye Mwômò amu, kùvwa Dîyì dyà Nzambì udi
nè mwoyi, dìvwà mu kaacipuka aku adi. “NDI EWU ÛNDÌ.
Ndi mvùluka mulayì Wànyì wûNgààkenzà nè Abraham.
Ndi mvùluka cipungidi Cyànyì, nè Ndi mutùùlùke bwà
kubàsùngila.”
250 Mpindyewu, pa dîbà adi, yêyè ùvwa nè Cyeyemenu. Ùvwa
muswìkììbwe ku cyôcì aci matùkù èndè ônsò à mwoyi,
ke kumufikishaCì ku Dyulu. Yêyè ùvwa muswìkììbwe ku
Cyeyemenu aci, nànsha ní nganyì wa ku beena tèòlòjî mwambè
cinyì, kàvwa dijinga nè muntu kampàndà bwà kumuumvwijaCì
to, ùvwa muCìmanyè, ùvwa mutuutàkèène nè Nzambì. Nènku
Dîyì, Dikunji dyà Kapyà dinène dyàkamulombolà mu cipèèlà
amu, nènku too nè ku buloba bulaya, nè Dikunji dyà Kapyà adi
muntwamu, dìvwa nè Dîyì mundaMwàdì, nè Dîyì adi dìvwaDîyì
dyà Nzambì dyàkashìndika Dîyì adi. Amen.

Ndi ntèkemena nè kanwèna balààle tulù mpindyewu to.
Mònaayi.
251 Dikunji dyà Kapyà adi dyàkaakula Dîyì, nè kuDìshìndika,
bwà kuDìfikisha ku dileeja nè yêyè mmutèèle Mifùndu. “Mêmè

ndi Nzambì wâkafìla mulayì kùdì Abraham awu. Mêmè ke Yêyè
awu. Ke bwalu bùdì kùdì Izàlèèlà mbwôbù abu. Ke bwalu bùdì
kuntwaku abu. Ndi mvùluka mulayì Wànyì, nè Ndi mutùùlùke
bwà kumòna nè mbyenjììbwe.”
252 Nzambì ùtu wàngata ànu muntu, bwà kukwàta nendè
mudimu. Kàtu ùkwàta mudimu nè malongolodi to. Kàtu ùkwàta
mudimu nè màshinyì to. Yêyè’s ùvwa mwà kwikala mucyěnzè.
Kàdi, Yêyè wàkasungula muntu. Ncyà bushùwà. Ùvwa mwà
kusungula mìtootò, lupeepèlè, anyì ní ncinyì cyônsò, bwà
kuyiisha Èvànjeelìyò. Kàdi, Yêyè wàkasungula muntu. Yêyè kàtu
ùDìshintulula to. Ùtu misangu yônsò ànu umweumwe awu.
253 Yêyè wàkasungula Mashi bwà lupàndu. Dilonga dyà tùlaasà
anyì cintu cikwàbò nànsha cìmwè kacyàdyàkwangatakù kaaba
kààWù to.Mashi ke njilamusungùlùkewaNzambì bwà lupàndu.
Aci’s mbulelèlà.

Nènku mpindyewu, ndi muswè bwà nùmonè nè, Yêyè kêna
mwà kushintuluka to.
254 PààkaakulàYe nè Môsà, Wàkamba nè: “Môsà, Ndi nkutùma
kuntwaku. Kàdi, kumpàlà kwà wêwè kuya, Ndi muswè
kukujaadikila nè Mêmè ndi Nzambì.” Yêyè nè: “Cyûdì naacì mu
cyanza cyèbè amu ncinyì?”

Yêyè nè: “Dikombo.”
255 Yêyè nè: “Dyělè panshì.” Ke kwandamukadì nyòka. Yêyè
kumwambula cyàkàbìdì. Dyôcì kwalukila, dikombo.
256 Kaa, pààkalwà Môsà mu mwaba wùvwà batentudi bajuukè,
bàteeta bwà kutentula! Pààkeelàye dikombo dyèndè panshì,
nè kwambayè nè: “Mòna’s, Pâlò, nênkuleejè cìdì Nzambì
mungambìle bwà kwenza. Nengělè dikombo edi panshì, kàdi
tàngilà mùdìdi dyàndamuka nyòka.” Dyàkandamuka.
257 Pâlò kwamba nè: “Ndi pàànyì nè bantu abu’s. Dìngumba
dyànyì dìdi mwà kupàtula cyôcì aci.” Pa nànku, kulwabò è
kwangatabò batentudi kampàndà.
258 Cyàkenzà Môsà ncinyì? Wàkiimana mwaba awu mene. Bwà
cinyì? Ùvwa mutuutàkèène nè Nzambì. Ùvwa mumanyè nè ùvwa
n’Nzambì. Yêyè ùkaavwa mwenzè cyèndè citùpà. Dîbà dyǎkànyì
dyà Nzambì kukwàta mudimu pa dîbà adi. Kushààlayè ànu
mwaba awu.
259 Bible mmwambè nè cintu cìmwècìmwè aci necyènzekè mu
matùkù à ndekeelu nè: “Bwalu ànu mùvwà Yanè nè Yambèlè
bakàndàmèène Môsà amu.” Aci’s ncilelèlà. Nwamònu anyì?
260 Kàdi wàkiimana mwaba awu. Nè pashììshe wàkamòna
cyanza cyà Nzambì cìpweka, nè nyòka awu wàkasùkumina
mikwàbò ayi. Nukààdikù bamòne cyàkalwàmakombo awu anyì?
Àvwa mu difù dyà dikombo dìmwèpelè edi. Môsà wàkalombola
bânà bàà Izàlèèlà mu cipèèlà, nè dikombo dìmwèdìmwè adi, nè
nyòka yônsò ayi munda mwàdì amu, ngèèla meeji.

261 Bwà cinyì? Nudi bamanyè nè mbwà cinyì anyì?
Pààkatwìlanganà Môsà nè cipuka cìvwà cìlàkuka kapyà eci,
nudi bamanyè’s, nè cipuka cìvwà cìlàkuka kapyà aci cyàkamba,
cyàkajaadika nè ùvwa n’Nzambì. Bukênkè abu, Dikunji dyà
Kapyà adi, dyàkajaadika nè ùvwa n’Nzambì. Nènku ndi
ngììtabuuja nè Nzambì wàkalwa munda mwà Môsà, bwalu,
mutàngìlaayi mu bukolè bwèndè bufùki abu. Môsà wàkakenka
dîbà adi nè Kapyà aku.
262 Nudi bamanyè kûnyaayà mpindyewu’s, kî mmwômò anyì?
Cyà bushùwà, bu Mpenta.
263 Mònaayi, Môsà ùvwa nè Kapyà aku. Kapyà kàvwa munda
mwàMôsà. Bwalu, cyônsò cìvwàMôsàwàmba aci, kacìvwaMôsà
to. Cìvwa n’Nzambìwàkula. Nè yêyèwàkenza cimanyinu cyèndè,
bwalu Dikunji dyà Kapyà dyàkuumuka ku cipuka nè kulwa pa
Môsà. Amen.
264 Kaa, mwanèètù, udi umòna cîndì muswè kwamba aci anyì?
Yesù umweumwe wakabànda awu, wàkaalukila cyàkàbìdì mu
Ditùkù dyà Mpenta, mu mmwènekelu wa Nyumà Mwîmpè
nè Kapyà. Ùvwa nè cyà kwikala pambidi pàà bantu, wènza
cintu cìmwècìmwè cyàkenzàYe aci, bwalu Yêyè wàkamba nè
Ùvwa mwà kucyènza. Tudi penyì? Nudi bumvwè cîndì muswè
kwamba aci anyì?Môsà, Kapyà aku kàvwamuMôsà. Kààkashìya
kaacipuka aku, kààkalwa pa Môsà.
265 Tudi tuteeta bwà kutèèka Kapyà mu cikùtù cyà kapyà. Ke
cyônsò citùdì naacì ncyôcì aci. Cìdì cìtùkèngelà n’Kapyà
kàà Nyumà Mwîmpè, Dikunji dyà Kapyà dìmwèdìmwè
dyàkalombolà Izàlèèlà adi. Bushùwà’s.
266 Kaa, wêwè udi wamba nè: “Mpindyewu, Mwanèètù
Branham, wâdìmuka mu cyûdì wamba aci.”
267 Mpindyewu, anjì indìlaayi kakesè, pàvwà Pôlò, mwena
tèòlòjî munène uvwa mwenzè dilabula bûngì cyanàànà awu,
kàdi mu njila wa ku Damàsèkè, ke kutuucibwayè panshì,
kubàndulukayè nènku’s ke Dikunji dyà Kapyà adi mwaba
awu, kumanyayè nè ùvwa n’Nzambì. Ùkaavwa muCìmòne
cishìndìkììbwe mu Bible, Cìvwa n’Nzambì. Ke kuMubììkilayè
nè: “Mukalenge.” Yêyè nè: “Mukalenge, Wêwè udi Nganyì? Cîndì
mwà kwenza ncinyì?”

Yêyè nè: “Mêmè ndi Yesù.”
268 Aci kukòsacì bwalu. Pôlò ùvwa nè Cyeyemenu. Ùvwa
mumanyè nè Nzambì wa Dipungila Dikùlukulu ùvwa n’Yesù
Kilistò wa Dipyadìpyà. Ke yêyè awu mwaba awu mwele
lwongo, nè kakùvwa cintu nànsha cìmwè cìvwa cifwànyìne
kumunyungisha to. Bushùwà’s. Yêyè nguvwa nè dishìndika adi.
Bwà cinyì? Dikunji dyà Kapyà dìmwèdìmwè dyàkalombolà
cisàmbà Cyèndè kumupàtula mu Èjiipìtù kubwela mu Izàlèèlà
adi, kubwela mu Pàlèstinà, Dikunji dyà Kapyà dìmwèdìmwè adi
dìvwa diimàne mwaba awu dyàmba nè dìvwa Yesù Kilistò. Dîbà

adi kumanyayè mwaba wùvwàye. Dîbà adi ùvwa mudìlongòlòle.
Mmwenzè ànu òndopiibwa nè muujììbwe tèntè nè Nyumà
Mwîmpè, ùkaavwa mudìlongòlòle bwà kuya. Nwamònu anyì?
269 Kàdi, yêyè ùvwa nè Cyeyemenu. Cyàkashààla nendè,
kumpàlà kwà Agrìpà nè balùme banène bônsò bàà mu matùkù
awu, nè bakàjì. Wàkiimana mwaba awu ùsèngeleela bwà Dîyì.
Bwà cinyì? Ùvwa mumanyè nè Dîyì dìvwa Nzambì.
270 Wakafùnda mukàndà wà Ebèlù nganyì? Pôlò, cyà bushùwà.
Yêyè ùvwa musonsòdììbwe bwà kucyènza. Kàdi bwà cinyì?
Dikunji dyà Kapyà dyàkatwìlanganà nendè adi dìvwa munda
mwèndè. Ke bwà cinyì ùvwa mwà kufùnda.
271 Ke bwà cinyì Môsà wàkafùnda mikàndà yìnaayi yà
kumpàlà yà Bible, bwalu, Dikunji dyà Kapyà adi. Mmunyì
mùvwàyekù mufwànyìne kumanya mwàkabanga bufùki?
Mmunyì mùvwàyekù mufwànyìne kumanya bwà bakwàbò
abu? Bwalu, Dikunji dyà Kapyà dìmwèdìmwè adi dìvwà
munda mwèndè, dìvwà pa kaacipuka adi, dyàkuumuka pa
kaacipuka nè dìvwa pambidi pèndè. Nènku dyàkajaadikiibwa nè
kushììndikiibwa nè dìvwa n’Dyôdì. Koolà nè bakwàbò bààkaswà
kubanga bulongolodi bwà kuCìlwisha, kàdi kacyàkakùmbanakù
to. Cyàkapangila. Môsà nguvwa nè Cyeyemenu aci.
272 Pôlò ùvwa nè Cyeyemenu cìmwècìmwè aci, Dikunji dyà
Kapyà dìmwèdìmwè adi, Nyumà Mwîmpè umweumwe awu,
Nzambì umweumwe awu, kacìyi “Mvwa,” anyì “Nêngììkalè” to,
“NDI” awu, uh-huh, dîbà dyà mpindyewu, misangu yônsò.
273 Yoshùwà ùvwa nè Cyeyemenu. Apu’s ke pààkatuutakeenàye
nè Kàpìteenà Munène, Kàpìteenà Munène wa cilwilu cyà
Izàlèèlà. Nè Wàkamwambila bwà “kunyùngulukila bimanu.”
Bàvwa bônsò banyùngulukila kudi bimanu bikolesha. Kaa,
balùmyànà wa yààyà, nwamba pèènù mùdìbi bikolè bwà
kubwela? Mbikolè bwà kwenza ditàbuluja muntwamu, bwalu
muntu nànsha umwe kàvwakù mufwànyìne kumulekela
ùbwela to. Bìvwa byônsò bìkàngììbwe, kumpàla kwèndè.
Kàdi wàkatwìlangana nè Kàpìteenà Munène. Wàkamwambila
cyà dyenza. “Vwàla wêwè ànu byà mvità byônsò byà Nzambì,
kàdi tùngunukà nè kwenda.” Amen. “Bimanu abi nebyùpukè.”
Nènku pàkeelà bantu mbìlà, nè mpungi bìdila, aci’s cìvwa
ncyeyemenu cyèndè. Wàkabwela dyàkàmwè bwà kàmpanyè
kèndè dîbà adi, buludì mu—mu Yelèkò. Cyà bushùwà. Ùvwa nè
Cyeyemenu, Dîyì dyà, dyà kùdì Kàpìteena Munène.
274 Yone, pàvwàye nsongààlùmè, nè ùvwa mumanyè nè ùvwa
nè cyà kudììbidija. Bìvwa bìkèngela bwà—bìvwa bìkèngela bwà
yêyè kuleeja Maasìyà ku bantu. Ùvwa nyêyè awu. Kàvwakù
mumanyè nè Yêyè ùvwa Nganyì to. Ùvwa mwaba kampàndà.
Nè Yone ùvwa mumanyè nè kàvwa mwà kwangata ànu dilabula
dyà mu sèmìnêrè cyanàànà to. Bìvwa bìkèngela kwikalayè nè

Cyeyemenu. Bìvwa bìkèngela kwikalaYè nè cintu kampàndà cìdì
bulelèlà bwà kabùyì dyela mpatà to.
275 Mpindyewu, bânà bèètù, ndi muswè kunùkonkakù cintu
kampàndà. Bambi, kî mbwà kupangakanangana to, kî mbwà
kwikala nè lwonji to, kàdi bwà kwikala nè meeji matòòke,
kanwènaayikù pèènù nwela meeji nè edi nditùkù dìdì, mu
cimvundù cinène cyônsò citùdìmu nè mwoyi eci, bìkèngela
twìkalè—bìkèngela twìkalè batwìshììbwe bwà cintu eci anyì?
Kàdi kùdi dishììlangana dyàbûngì.
276 NèYone ùvwamumanyè nè kakùyì mpatà to bìvwa bìkèngela
kwikalayèmutwìshììbwe, pa nànku kààkayakùmu cilongelu cyà
tatwěndè to. Kakwènakù cintu nànsha cìmwè cyambììbwe nè
wàkaalukila bwà kalonga bwà kwikala mwakwidi nànsha. Kàdi
wàkaya mu cipèèlà, nè ùvwa mu cipèèlà too nè ku dibììkidiibwa
dyèndè.
277 Pashììshe kuseemenayè, nè misùmbà yà bantu yìvwa
miimàne mwaba awu. Ùvwa mutwìshììbwe ànu menemene
nè Maasìyà ùvwa mu ditùkù dyèndè, bwalu yêyè nguvwa
mulongolola bwà kuleeja Maasìyà ewu ku bantu, bwalu Maalàkì
3 ngudi mwambè nànku. “Nêntumè mùsànjeelà Wanyì kumpàlà
Kwànyì. Nè yêyè neàlongololè njila.”
278 Yone ùvwamumanyèmwabawùvwàyemwimànyìne. Nànsha
baakwidi bûngì kaayì bafwànyìne kwamba nè: “Udi uswa
kwamba nè cikondo, citùdì naacì eci, mulàmbù wà ku ditùkù nè
ku ditùkù mmufwànyìne kujika anyì?”
279 Yêyè nè: “Nekùlwe cikondo cììkalà Mwânà wa mùkòòkò wà
Nzambì mwà kulwa, cììkalà mwà kuumusha mulàmbù awu.”
Mwimàne mu bitocì, nè myedi kwîsù kwèndè, bwà nè wêwè
uvwa mwà kumwipata mu nzùbu mwèbè leelù ewu. Kùvwa…
Nwamònu anyì?
280 Nzambì kàtu mu cipidì nè dibàlakana, mutùdì tuteeta bwà
kuMutèèka amu to, nè twêtù beena Mpenta aba, Nzambì ùdi mu
didìpwekesha.
281 Ke yêyè awu, mwimanè. Mutàngìlaayi. Nènku ùvwa
munkacì mwà kuleeja. Yêyè, kwambayè…Ùvwa mutwìshììbwe
menemene nè Yêyè ùvwa mwaba awu, kwambayè nè: “Kùdi
Kampàndà mwimàne munkacì mwènù amu, Unùdì kanùyì
nànsha bamanyè to.” Kaa, ekèlekèle! Ditàndisha kaayì’s wè!
“Kùdi Kampàndà munkacì mwènù emu, mpindyewu mene,
Unùdì kanùyì bamanyè to.”
282 Ndi ndìkonka ní mbifwànyìne kumvwika byà bìnyangakaja
cijila bu mêmè mwà kumwidikija bwà katancì kakesè. Pàmwǎpa
kî mbîmpè bwà mêmè kwenza nànku to. Kùdi kampàndà
munkacì mwènù amu, unùdì kanùyì bamanyè to. Nwênù nudi
nwamba munùdì baMumanyè, kàdi kanwèna baMumanyè to.
Ku Gològòtà, bàdi bàshebeya Nzambì mwinè uvwabò bàmba nè
bàvwa bàkwàcila mudimu awu. Kabàvwa baMumanyè to.

Yone wàkamba nè: “Kùdi Kampàndà munkacì mwènù, kàdi
nwênù kanwèna baMumanyè to.”
283 Nènku dîngà ditùkù kutàngilayè pambèlu apu, nè kakùyì
mpatà to kumònayè Nkuci ùpweka ùfùmina mu Dyulu, nè
Dîyì. Muntu mukwàbò nànsha umwe kààkaMumònakù to.
Muntu mukwàbò nànsha umwe kààkaCìtèèlejakù to. Kàdi yêyè
wàkaCìmòna, nè Cìvwa ncyeyemenu; kî mMulongeshi Jones
to, anyì muntu kampàndà mukwàbò to. Cìvwa nè: “Pa Ewu
uwàmòna Nyumà ùpweka nè ùshààlapù awu, Yêyè ke Wabàtiiza
nè NyumàMwîmpè nè Kapyà.” Aci ncishìndiki cyà kùdì Nzambì
cìvwà cìcìvwija cilelèlà. Cìvwa ncyeyemenu. Kakùvwa mpatà
nànsha—nànsha mikesè mu meeji à Yone to. Ke cyôcì aci, ànu
menemene cìvwà Nzambì mwambè nè necyènzekè aci. Ke cyôcì
aci. Pa nànku, Nkuci awu paMuntu wetù wa pàtupù ewu ùvwa—
ùvwa cyeyemenu cyà Yone. Ùvwa mumanyè nè cìvwa bulelèlà.
284 Mpindyewu nkààdi njikija mu kwamba kwà mêyì makesè
aa. Kanwènaayikù pèènù nwela meeji nè bìdi bìtùkèngela
Cyeyemenu anyì? Kanwènaayikù nwela meeji nè tudi dijinga
nè cintu kampàndà cìdì cyà bushùwà anyì? Bushùwà’s. Tudi
tukèngela cintu kampàndà, cintu kampàndà aci cyûdì mwà
kwamba nè: “Eci ki Cyôcì,” ucìtwa byanza. “Eci ke Cyôcì,” tudi
mwà kumòna. Netùcyěnzè munyì? Muntu yônsò utu wàmba nè:
“Ke Cyôcì eci. Ke Cyôcì eci.” Kàdi bìkèngela aci cììkalè cyà mu
Mifùndu, cyeyemenu kampàndà.
285 Anyìshaayi nnùpè cintu kampàndà cikesè cyà sungasunga
kumpàlà kwà mêmè kujikija. Mwanèètù wa balùme, mwanèètù
wa bakàjì, pângàkenzà disungula dyànyì, bwà nè ní mvwa
muswè kushààla nè èkèleezìyà wa ba-Baptistes, anyì ní ncinyì.
Ùdi ànu mwîmpè mùdì yônsò—yônsò wa yôyì, bwànyì mêmè,
ànu musùmbà wà bantu basanga pàmwè, biinè abi biikàle
ànu bîmpè. Kàdi pààkafikà cikondo cyàkangambilàbò nè mvwâ
nè cyà kudyà cibàngà nè Dîyì, mpindyewu, aci, mêmè ncyêna
mwenza nè aci to. To. Nwamònu anyì? Dîyì ndìdì kumpàlà.
Nwamònu anyì?
286 “Èè,” mwàkambabo, “wêwè kùyì mwenze nànku to, kwêna
mwà kushààla wa mu èkèleezìyà wa ba-Baptistes ntàntà mule
to.”
287 Mêmè nè: “To. Kî ng’èkèleezìyà wa ba-Baptistes
wâkansùngila to. Ùvwa n’Yesù Kilistò, nwamònu’s,
wâkansùngila awu.”
288 Yêyè ke wanyì Nkàmisha. Yêyè ke wànyì Mwaba wà
kwimanyina. Yêyè ke cyànyì Cyeyemenu. Yêyè ke dikunji dyànyì
dyà ciswìkidi. Ke mwaba wûndì mwimànyìne awu.
289 Mpindyewu, mêmè mwikàle nè cintu cibì, dîbà adi Nzambì
kààkucìshìndikakù to. Kàdi wêwè nè cintu cilelèlà, Nzambì
mmwenzèjììbwe bwà kucìshìndika. Ki bwalu mbwôbù abu’s.
Nènku ke cileeji cyà cyôcì aci. Nwamònu anyì? Cyôcì cyà

bushùwà, Nzambì mmwenzèjììbwe bwà kujaadika nè ncyà
bushùwà. Cyôcì cyà mafi, Yêyè kààkwikala nè cyà dyenzamù
nànsha cìmwè to.
290 Pa nànku, ndi mvùluka nè, paanyimà pàà ditàbuluja dyànyì
dyà kumpàlà. Mvwa muyè ku musùlù, munkacì mwà kubàtiiza.
Mêmè kupàtula muntu wa dikùmi nè mwandamutekète.
Mukàjàànyì, nsongààkàjì mutekète mwimàne ku mwelelu wà
mâyì aku mwinè musangu awu. (Ncìvwakù mwanjì kusèla
mukàjàànyì wa kumpàlà uvwa mufwè awu to.) Nènku ke yêyè
awu, ku mwelelu wa mâyì aku. Nè bàvwa bônsò biimàne mwaba
awu, nkàmà nè nkàmà yà bantu, èyowà’s, binunu bìnaayi anyì
bìtaanu, pàmwǎpa bipìte apu, kuulu nè kwinshì kwà mwelelu
wà musùlù, mu mapingaja à luuyà lukolè menemene mu ngondo
wa kabàlànshìpù.
291 Mêmè è kubwela mu mâyì, è kwangata muntu, ngèèla meeji
nè ngwâ dikùmi nè mwandamutekète, bwà kumubàtiiza. Mvwa
nè bantu batwè ku nkàmà yìtaanu, paanyimà pàà ditàbuluja
dyànyì, bàà kubàtiiza. Kimêmè kubwelamumâyì nèmuntu ewu.
Mêmè kubanga kwela cyanza cyànyì muulu. Mêmè kwamba nè:
“Taatù wa mu Dyulu, pândì…”
292 Nènku lwà pa dîbà adi, Cintu kampàndà kunnyùkushacì.
Mêmè kudyàmbidila nè: “Cìdi penyì?” Mêmè kukènzakana.
Bantu bônsò bàvwa nè mitù yàbò miinyika, kaa, bwà ku dyànyì
pàànyì dimòna. Lwà mundekeelu menemene mwà myelelu
yà mâyì mwàmwa, mùvwa, kaa, tùshinyì nè bantu bungwìle
ku bimanu, nè bikwàbò. Mêmè kutàngila cyàkàbìdì. Mêmè
kuumvwa Dîyì dyàmba nè: “Bàndulukà.” Nènku mvwa nè
bwôwà bwà kubànduluka. Ncìvwa ànu mwânà. Tudi nè fòtô
waCì.

Mêmè nè: “Taatù…”
Cintu kampàndà kwamba nè: “Bàndulukà.”

293 Mêmè kupwekesha cyanza cyànyì panshì. Nsongààlùmè
ewu, ûmvwè nè cyà kubàtiiza awu, kuntàngila mumpàlà. Yêyè
kwamba nè: “Èè, Mwanèètù Bill?”

Mêmè nè: “Uvwa mûmvwè cintu Aci anyì?”
Yêyè nè: “To.”
Mêmè nè: “Taatù wa mu Dyulu…”
Yêyè nè: “Bàndulukà.”

294 Mêmè kutàngila muulu, mùshindù ewu. Nè Dikunji dyà
Bukênkè dìpweka dìfùmina mu dyulu dyènda dìnyùnguluka,
Dîyì dìpàtùkila munda mwàDì, dyènda dìkungula, dyènda
dìpweka. Yêyè nè: “Ànu mùvwà Yone Mubàtiiji mutùmììbwe
bwà kudyànjidila dilwa dyà kumpàlà dyà Yesù Kilistò amu,
ke mûdì wêwè mutùmììbwe pèèbè.” Éyì Nzambì wa yààyà!
Ngâkatàngila Bukênkè abu. Ngâkabùmòna, kacya ànu pâncìvwà
mwânà mutekète.

Mêmè kuteeta kwambila bantu. Kwambabò nè: “Udi
mujìmìje lungènyì.”
295 Kàdi bukèbikebi bwà maalu à mamanya, George J. Lacy
ufwìla ewu, pààkakenketàye, pààkaBùkwàtabo fòtô, ke Bôbò
abu’s, ànu mùshindù wùmwèwùmwè awu. Ncileejììbwe mu
cimfwànyì. Cijaadiki cyà maalu à mamanya cìdi cìjaadika
nè nCyà bushùwà. Bwànyì mêmè, kacìtuku cingambìle cintu
nànsha cìmwè cìdì kacìyi ànu menemene pa Mufùndu ewu.
296 Dîbà adi, mêmè kumòna Kapyà aku nè kuKùmvwa, nè
kumòna bantu bônsò bèèla mbìlà mikolè, bùùminyina, nè
bàdìshìnda, batàngìlekù, nè bàfunkuna ku Bukênkè abu.
Cibèjibeji aci, cibèjibeji cyà ku Louisville aci, cìvwa cifùnde
bwalu bunène. Cìvwa ciyè ku Tudyòmbà Tusanga, mu Canada
mwônsò amu, eku nè eku, “Bukênkè bùdì kabùyì buumvwika
bùdi bùmwèneka pa mwambi kampàndà wa pa kaaba wa ba-
Baptistesmunkacìmwà kubàtiiza.”Kabùyì bùmvwika, “mbikolè
bwà kuumvwa.” Mmisangu bûngì kaayì yìkaadìbo baCìkwàte
fòtô? Pàmwè nèmuntu yônsòmwab’ewu, ngèèla meeji, ùdi nendè
mu nzùbu mwènù. Cìdi mu Washington, DC, cyelela mikenji
yà bwena cintu bu nè “Kampàndà umwèpelè wa mutàmbe-
mfukilu ukààdikù kacya mukwàcììbwe fòtô, mukwàcììbwe fòtô
kùdì maalu à mamanya.”
297 Cìvwa ncinyì aci? Bukênkè bùmwèbùmwè abu, Dîyì
dìmwèdìmwè adi, dyàkaakulà dyàmba nè: “Yesù Kilistò
ùdi umweumwe awu makèèlèlà, leelù too nè kashidi.”
N’Dîyì dìmwèdìmwè adi. Bwànyì mêmè, N’Dikunji dyà
Kapyà dìmwèdìmwè dyàkadì kale wàwa, bwalu Dìdi dyènza
byenzedi bìmwèbìmwè abi. Yesù wàkamba nè: “Ndi mufùme ku
Nzambì nè Ndi nya ku Nzambì. Katancì kakesè bàà pa buloba
kabààkuMmòna kàbìdì to.” Wàkalwa. Wàkamba, pàvwàYe pa
buloba apa, ku difestò adi, Wàkamba nè: “MÊMÈ NDI NDI
AWU.” Nudi nwamba nè…
298 “Èè, Wêwè kwêna nè bidimu bipìte pa makùmi àtaanu to,
kàdi, Udi wamba, udi wamba mÛdì ‘mumòne Abraham’?”

Yêyè nè: “Kumpàlà kwà Abraham kwikalayèku NDI.”
299 Ke Yêyè awu. Cìvwa ncinyì? Bukênkè abu, Kapyà
aku, Nzambì awu, Nyumà awu. Nzambì ùdi Kapyà kàdì
kàlàkuka aku. Yêyè ùdi Bukênkè. Nènku’s ke Yêyè awu, mu,
mumwènèshììbwe mu Yesù Kilistò. Wàkaalukila pààkabììkà
Yesù mu lukìtà apu.
300 Kàdi mu ditùkù dyàkatwìlanganàYe nè Pôlò, wènda ùpweka
mutàngìle ku Damàsèkè, Ùkaavwa mwalùkile cyàkàbìdì kùdì
Nzambì, bwalu Yêyè wàkamba nè: “Mêmè ndi Yesù, Ûdì
ukèngesha awu.”
301 Bânà bèètù, kanwìkadi balààle tulù to. Kanwènaayikù
numòna nè Nzambì umweumwe awu ùdi munkacì mwètù
mpindyewu mene, munkacì mwà kuDìjaadika Yêyè mwinè, nè

YesùKilistò ùdi umweumwe awumakèèlèlà, leelù, too nè kashidi
anyì? Ke cyànyì Cyeyemenu ncyôcì aci.
302 Kacya Yêyè kàtu mungambìlekù cintu nànsha cìmwè…
Pììkalàbi nè Yêyè mmungambìle cintu kampàndà cìdì
cìbèngangana nè Mufùndu ewu…
303 Kacya ncìtukù mwanjì kupeta muntu mwimàne kumpàla
hwànyi ùCyèla mpatà nànsha. Mulùmyànà kampàndà wàkamba
nè ùvwa nè cyà kwenza nànku, musangu kampàndà, nè
kààkacyènza to. Kààkadìleeja. Yêyè ùvwa nè cyumvwilu
citàmbe bwîmpè kupìta mûmvwa ngèèla meeji nè ùvwa naacì.
Mmumanyè bîmpè kutàmba kwenza nànku. Nudi bamanyè’s,
mulùmyànàwâkajuukamusangu kampàndàmu disangisha, bwà
kucyènzayè awu, ùvwa mucìbùkìle panshì. Bôbò kumupàtula
pambèlu.
304 Kacya ncìtu mudìtàcìshe bwà cintu kampàndà nànsha,
bwalu ndi ngììtabuuja nè Cyeyemenu cyànyì n’Dîyì dyà Nzambì.
Dìdi dimwènèshììbwe. Pa Dyôcì edi nênteekèpu musùùkà nè
mubidi wànyì. Bwà cinyì? Yêyè kî mmungambileku cintu nànsha
cìmwè cìdì kacìyì cyà mu Mifùndu to. Kacya Yêyè kàtukù
mwânjì kungambila cintu nànsha cìmwè, kumpàlà kwà yônsò
wa kunùdì…Nêngeelè yônsò wa kunùdì kadyòmbò. Kacya
Yêyè ùkaadikù munwǎmbìle bwalu kampàndà mu Dînà dyà
Mukalenge kabùyì bwenzèke anyì? Aci’s mmwômò menemene.
305 Ncinyì aci? Cìdi nè: “Pa lubwebwe elu,” pa Dîyì edi.
Kùdì Yêyè awu ke kûndì mpetela dibuulula. Nkùdì Yêyè Udi
uCìbuulula. Mêmè ncyêna nè kàlaasà kalonga to. Ncyêna nteeta
bwà kulonga to, ncyêna nteeta bwà kuCìmanya to. Ndi ngenza
ànu mùdìYe ùngambila amu. Dîbà adi, pàdìYe ùndeeja, ndi
ntàngila apa, kàdi’s ke Cyôcì aci. Ncìvwa nànsha muCìmòne to,
kàdi’s ki Cyôcì eci, nè Cìdi cìDìmwènesha. Ke cyànyì Cyeyemenu
ncyôcì aci. Ncindame munda mwà bidimu byônsò ebi. Bânà
bèètù, Ncingambùlwìshe pâmvwà ncìyì nè mùshindù mukwàbò
wà kwikala mwambùlùshììbwe to.
306 Ndi muswè kufwà ku Dyôdì. Pangààfikà pa dîbà dyà kufwà,
ndi ntèkemena nè, bu Môsà, ndi mmòna Lubwebwe alu lwimàne
kwàka. Ndi muswè kutùpikilapù, nè kwikala nè ndambù wa
bambudi bàà mushèètà wà bafwè bwà kungambula kuya naanyì.
307 Patwàmba kufikila ku diine dîbà adi, nêngììkalè nè
nsòmbelu wa lulamatu ku Dîyì adi, ndi ngambilamu, Nzambì,
bwalu ke cyànyì Cyeyemenu ncyôcì aci, ncìyì nè budìmù kùdì
muntu nànsha umwe, mwikàle nè dinanga nè ngâsà kùdì
bônsò. Cyôcì kacìyì cilelèlà, Nzambì ùdi mwà kunshipeela ànu
mu cyambilu mûndì mwimàne emu. Ncyêna nè budìmù bwà
kulwisha muntu nànsha umwe to. Ndi munangè bantu bônsò.
308 Nè kanwèna bamanyè, nukààdikù kacya babalè Yone wa
Kumpàlà 4.17, bwà nè bìdi bìkèngela bwà nwênù kupeta
dilongolodiibwa dyà ku bilèma mùshindù awu, bwà kwenza

dinanga dishùwashùwâlè mu cikondo cyà cilumbulwidi anyì?
Kî mbwà kupangakana to. Ndinanga. Dinanga dìtu dyùmisha
maalu, nè dinanga dìtu dìnyooka.
309 Mulùme kampàndà, udi mwà kulekela mukàjèèndè ùpàtuka
wènda ùnyùnguluka butùku bujimà nè muntu kampàndà
mukwàcìke maalà, ùbwela, pàdìbu bùcya, wàmba nè, “Èyowà,
munanga wanyì, ndi ngèèla meeji nè nuvwa bapìcìshe cikondo
cîmpè,” wêwè udi kalùmè kàà kameta madimbwa. Mulùme kanà
yônsò ewu udi mufwànyìne kulekela mukàjèndè ùpàtuka kwàka
muvwàle kàpùtulù, nè tulàmbà tukesè twà kale twà dyowa naatù
mâyì etu, bìkìni, anyì ní ncinyì cyônsò eci, kudyàdija munkacì
mwà bantu aba, ndi nè ditèkemena dikesè dyà nè wêwè udi mene
muntu mulùme. Ncyà bushùwà.
310 Mulùme kênà ùpimiibwa ku bunène bwà mapùndà èndè,
bunène bwà misunya yìdìye naayì to, ùdi ùpimiibwa ku
ngiikàdìlù wendè. Aci’s ncyà bushùwà menemene. Nè ngiikadilu
ùdi ùfùmina ku Dîyì dyà Nzambì, nè ànu ku dyôdì nkààyaadì.
311 Kàdi muyiishi kanà yônsò udi ulàka mukana wàmba
mùdìye muyiishi ewu, uvila Dîyì adi, kakwena ngiikadilu wa
Nzambì wa nsongo mwaba awu to, bwanyì mêmè. Amen. Kùdi
mwà kwikala ditèkemena kampàndà bu yêyè mwà kutèèlejakù
katancì. Èyowà. Mpindyewu, ncyêna muswè kudyùla kàbìdì to.
Nwamònu anyì? Ndi munùnangè, nè ndi nè meeji à kwenza
nànku.
312 Kàdi Aci ke cyànyì Cyeyemenu ncyôcì aci, bânà bèètù, Dîyì
edi: EMU MMÙDÌ MUKALENGE WÀMBA. Nè nudi bamanyè
nè aci ncilelèlà.
313 Mvwa nkènzakana bwà Mwanèètù Carlson, bwà kumòna ní
ùcìvwa ànu musòmbe kaaba aka. Ngèèla meeji nè ùkaadi muyè.
[Muntu kampàndà ùdi wàmba nè: “Henry anyì?”] Èyowà. Ùvwa
wàkula mwab’ewu, katancì aka.
314 Yêyè ùvwa ànu kuntwaku mu Chicago cikondo cìvwà
musùmbà wà Nsangilu Mutàmbe Bunène wa Bambi, mòna’s,
matùkù àbìdì anyì àsàtù, bàvwa nè cyà kumpulumuna mwômù
amu nè kungeela pa makàla, èyowà, pa bintu kampàndà bîmvwà
ndongesha pa Cyôcì eci nè pa maalu aa. Nènku malòòlò àsàtù
kumpàlà kwà kwenzekacì, Nyumà Mwîmpè kumbììshayè è
kwamba nè: “Ndà kuntwaku wìmanè ku luseke lwà dìdìdiishì
dyàdya.” Mêmè kuya, nè kùvwa mukenyi wà mvùla munkacì
mwà kupenya. Yêyè nè: “Mbakwelèle butèyi, kàdi kùpangikù
kuya to. Nêngììkalè neebè.”
315 Mêmè kwangata Mwanèètù Carlson, Mwanèètù Tommy
Hicks. Nwênù bônsò nudi bamumanyè. Tudi nè mukàbà wà
mêyì wà cyôcì aci kaaba aka mene. Nènku bàvwa baswè
bwà mêmè kuya mu dìndà dìvwà dìlonda, bwà kudyà naabò
didyà dyà dìndà. Mêmè kupweka ku Town and Country,
kè twêtù kusòmba kuntwaku. Mêmè kudyàmbidila nè ndi

mufwànyìnekù kukenketa Tommy. Yêyè’s mmulundà wanyì
mwîmpè, mwanèètù wa mushinga mukolè. Mêmè nè: “Tommy,
ndi nè cyà kutuutakeena nè bambi abu.” Mêmè nè: “Wêwè
udi Docteur mu Bunzambì. Wànyì mùshindù mukesè wà
kale wà bupangi wà dyakula awu,” Mêmè nè: “Ncyênà mwà
kutwìlangana nè balùmyànà abu to. Kwênà mwà kucyènzakù pa
kaaba kàànyì anyì? Nkààdikù mukwenzèlènzèle maalu mîmpè.”

Yêyè nè: “Kaa, ncyênà mufwànyìne kucyènza to, Mwanèètù
Branham.”
316 Nènku Mwanèètù Carlson, bôbò abu, kutàngilanganabò
muntu nè mukwèndè. Mêmè nè: “Udi wela meeji nè udi
munsokòke cyôcì aci anyì? Ndi mumanyè nè mbwà cinyì kwêna
muswè kucyènza to.” Mêmè nè: “Tèèlejààyi. Mbwalu Nsangilu
awu ùdi nè cintu kampàndà cììkalàbomwà kungeelapù nkonko.”
Nènku bùbìdì bwàbò bàvwa bàmwèka bu nè bàvwa mwà
kukùluka panshì.
317 Nènku pààkenzàbo nànku, mêmè kwamba nè: “Cyà
bushùwà, ncyôcì. Kàdi, lekèlà nkwambìle’s, Mwanèètù Hank.”
318 Mmusòmbe kaaba aka mwaba kampàndà patùdì twakula
apa. Ùdi pabwîpì apa mene. Nènku’s ki yêyè ewu musòmbe
kaaba aka mene. Mêmè nè: “Mwanèètù Hank…” Mulekèlaayi
àfìlè bujaadiki. Nènku twafùmu ku dyakula pa cyôcì aci,
kùkaadi katancì, muntwamu.
319 Mêmè nè: “Mwanèètù Hank, tèèlejà. Nudi bafucìle
cibambalu cyà cilààla-beenyi aci, kî mmwômò anyì? Kàdi
EMU MMÙDÌ MUKALENGE WÀMBA, bôbò nebànùbèngèlè.”

Yêyè nè: “Mwanèètù Branham, ndi mumane kucìlamisha.”
320 “Cyûdì mwenzè nànsha ciikàle cinyì. Kwàdyàkucìpetakù to.
Netùbwelè mu mwaba kampàndà…Wùdì nè cibambalu cyà
mâyì à matàmbà, kàdi eci’s ncifììkùlùke. Nè Docteur Meade
neàsombelè panshì lwàmwab’ewu, nè bikampàndà,” ànumwaba
menemene wìkalàbo nè cyà kwikala basòmbèle awu. Ke mêmè
nè: “Ncyêna muswè bwà wêwè kuteeta kundwangena nànsha.
Mmanyìsha wêwè ànu kùdì batèèleji, kàdi ùndekèèle mêmè
ngenzè bìdì bìshààla.” Yêyè nè…
321 Nènku dyôdì dìndà adi pààkabàndàye kuntwaku, muntu
yônsò ùvwa musòmbe menemene ànu nànku. Bààkalekela
mwaba awu. Nènku ùvwa nè cyà kupeta mwaba wà ku Town
and Country kuntu kwàka, bwà—bwà kupetamwaba, cibambalu
cifììkùlùke, ànu menemene. Ke Docteur Meade nè bakwàbò
bônsò abu basòmbe, ànu mwaba mene wùvwàbo…
322 Mêmè kumutàngila, nè Mwanèètù Tommy Hicks
kuntàngilayè. Yêyè—yêyè—yêyè—yêyè nè: “Mwanèètù Branham,
ndi ndyùmvwa ànu bu udi wenda uminyina’s.” Ke yêyè nè…

Mêmè nè: “Kùdìtàcishi to.”

323 Ke Mwanèètù Carlson kujuukayè, kwambayè nè:
“Mpindyewu, ndi mumanyè nè bààbûngì bàà kunùdì nwênù
balùmyànà nenùbenganganè nè Mwanèètù Branham, nè bintu
byà mùshindù awu,” kàdi yêyè nè, “kùdi cintu cìmwèpelè,
kêna nè bwôwà bwà kwimana kaaba aka to.” Ke yêyè nè:
“Mpindyewu, nengììkalè ànu nè cyà kumushììla cyalu.”
324 Mêmè nè: “Mpindyewu, yônsò wa kunùdì, cinùdì
nundwishila ncyôcì eci.” Ke mêmè kutèèla, bintu bìnaayi
anyì bìtaanu bishììlàngàne. Mêmè nè: “Ndi muswè bwà muntu
kampàndà àngatè Bible wendè nè àlwe mwab’ewu, ìmanè ku
luseke lwànyì eku nè ambè nè nCyà mafi. Cyà bushùwà’s.
Nènku nwênù kanùyi mwà kucyènza to, nànku lekèlaayi
kundwisha.” Uh-huh. Ncyà bushùwà. Èyowà’s, mukalenge.
Èyowà’s, mukalenge. Uh-huh! Ncyà bushùwà.
325 Mvwa mwimàne mwàmwa mu Bombay, mu Inde, pa cintu
cìmwècìmwè aci, pàvwà muntu mpofo mwimàne mwaba awu.
Beena meeji abu nè bikwàbò byônsò bitèèka pambèlu apu, nè
bôbò, bantu bàà cijila, nè ba-Mùzùlùmanyì, nè ba-Boudddistes,
nè bikwàbò byônsò. Nkààvwa mumanè kumòna cìkèènà-
kumòna cyà nè muntu ewu ùvwa nè cyà kupeta lumònù lwèndè.
Mêmè nè: “Muntu wa kunùdì aku, àbandè kùnweku àmupèèshè
lumònù lwèndè. Bàvwa bangaakìdìle leelù ewu ku ntèndeleelu
mishììlàngàne dikùmi nè mwandamutekète, kàdi yônsò wa
kunùdì ùvila Yesù Kilistò.” Mênè nè: “Pììkalà ntèndeleelu wenù
mmunène bikolè, lwâkù, ùpeeshè muntu ewu lumònù lwèndè.”
326 Nudi bafwànyìne kwamba cinyì? Yêyè ùvwa mukuukwidi
wa dîbà. Bu mùdì, Nyumà Mwîmpè, kàdi bàvwa bèèla meeji
nè Cìvwa “lubùkù,” nudi numòna’s, nè mêmè mvwa “mbala mu
meeji àbò.”
327 Mêmè nè: “Mòna’s, ncyà bushùwà nè Nzambì wa bufùki,
muntu yêyè muswè kwenza cìdì cijaalàme, ncyà bushùwà
nè Nzambì wa bufùki neàmwalùjè mu ngiikàdìlù wendè
mujaalàme.”
328 Nùnku ncyêna mwambè aci to, bwà bwalu nànsha bukesè,
bu nè ncìvwa mumòne cyôcì aci cyenzèke mu cìkèènà-kumòna.
Kàdi, mêmè kumanya, dîbà adi. Nwamònu anyì? Kwêna muswè
kwangata cintu kampàndà cyûdì wêwè udyèlela meeji to.
Mbîmpè wìkalè mutwìshììbwe ànu menemene nè udi mubingè,
dîbà adi kwênà ucyùka cyàlwà anyì cyàyà to. Yêyè mmwimàne
neebè mwaba awu, nènku bìdi bìshintulula cinyì’s? Mwaba awu,
nudi bamanyè cyàkenzekà’s, nè mpofo wàkapetulula lumònù
lwèndè.
329 Kùkaadi ngondo bu yìbìdì anyì yìsàtù nànku awu, mvwa
mwimàne mu cibambalu amu. Mêmè kuumvwa dîyì dyàkula
mu ditumba. Mêmè è kuteeta bwà kubììsha mukàjàànyì, bwà
kucìtàngilayè kuntu kwàka. Kuntwaku, cìvwa cyènda cìya
kumpàlà aku, cìvwa cintu cyà cyènza bwôwà ciimàne kuntwaku

lwà ku bulààlu aku, cìmbanda nè maalu. Paanyimà pàà
Yêyè mumanè kungambila…Mêmè kumòna nyòka munène wa
ntòòkà wa diitu wènda ùnyeema. Awu’s n’nyòka wa cyena
Àfrikà, nè ùvwa ùteeta bwà kushipa bantu, nè ùvwa wènda
ùlonda mwanèètù wa balùme. Ke mêmè kwela lubìlà lukolè nè:
“Éyì Nzambì, cîndì mwà kwenza ncinyì?”
330 Yêyè nè: “Udi mupèèshììbwe bukolè bwà kumuswìka.” Yêyè
nè “Kolèshà mwoyi.”
331 Mêmè kwakula nendè. Nè mukìlà wèndè kuyawù muulu, nè
kunyùngulukawù bu mvùnde, nènku, ànu mùdì cikwàcidi cyà
nzàbà eci, è kudìjìngayè yêyè mwinè è kufwa. Mwîshì wà bleu
kupàtukawù munda mwèndè.
332 Pààkacyàbu mu dìndà, pângààkatàbulukà, mvwa mulààle
mwaba awu. Mêmè nè: “Mbitàmbe bwîmpè mêmè kubììka nè
kafìla bânà mu kàlaasà.” Mêmè kukènzakana, kàdi’s ke cintu
cìvwà cìmwèka cyènza bwôwà eci. Cìvwa cìmwèka bu nè cìvwa
Alley Oop mu cibèjibeji cyà minèkù, nè nsèngu minène yà
katankù mipàtùke munda mwàcì amu. Ùvwa ùya, bìdila bu
nzòòlu ùtuuta cyokù, anyì—anyì ùsamba, bu yìdì yènda yùmukila
mu cipangu. Mêmè è kutàngilakù.

Mêmè nè: “Meda, Meda, munanga wanyì.” Kàdi yêyè
kààkajuukakù to.
333 Mêmè è kudyàmbidila nè: “Èyowà, cyôcì aci cìdi mwà
kumwenza bwôwà bwà lufù.” Mêmè è kwindila mwaba awu
munda mwà katancì kakesè, nè mwimàne mbandila.
334 Bantu bàtu bààkula bwà démons, kàdi kabàyì nànsha
bamanyè cìdìyi to, misangu mikwàbò. Ncyà bushùwà. Kàdi
nutu nutwìlangana naayì mpàla nè mpàla, ditùkù dyônsò edi,
pàmwǎpa, ki mumwènzà. Mònaayi’s.
335 Nè paanyimà pàà katancì ùvwa munkacì mwà kumbanda.
Yêyè nè: “Kwêna nè bukolè nè Nzambì to. Udi ànu mwena
mikaaka cyanàànà. Kwêna nè bukolè nànsha bùmwè to.”
336 Mêmè nè: “Sàtaanà, wêwè udi cilèndwìshì kûndì. Umùkàmu
njila wanyì, mu Dînà dyà Yesù Kilistò.” È kuumukayè.
337 Mêmè è kushààla mulààle mwaba awu munda mwà katancì
kakesè. Mêmè è kutwàdija kubììka, mêmè è kuumvwa njiyà
yà kalolo yìlwa pambidi pàànyì. Mêmè kudyàmbidila nè: “Ndi
ndìkonka Nyumà Mwîmpè ní ùkaadi pabwîpì mpindyewu?” Nè
lwà mu ditumba…Ndi ngambilamù, ke Bible wanyì ewu pa
mwoyi wànyì. Dîyì ditàmbe kwikala dyà kalolo dînkaadìku
mûmvwè kacya bàndela, dyàmba nè: “Kùcììnyi bwà kuya ní
mpenyì ní mpenyì to, nè kùcììnyi bwà kwenza ní ncinyì cyônsò
to, bwalu Bwikadi bwà Yesù Kilistò bùtù kabùyikù bupangila
abu bùdi neebè kwônsò kûyaayà.”
338 Aci cyàkakòsa bwalu, bwànyì mêmè. Bàlekèke bàfuunè.
Ndi nè Cyeyemenu. Lwongò lwànyì ndukwàte dyàmwàmwà,

bwalu n’Dîyì dyà Nzambì udi nè mwoyi. Amen. Èyowà. Nudi
nuMwitabuuja anyì?

Twìnyikààyi mitù yètù bwà katancì kakesè cyanàànà.
339 Pawìkala kùyì nè Cyeyemenu aci mpindyewu to, Cìpetààku.
Pawìkalà muswè kwikala nè Cyeyemenu aci, ditwishiibwa
adi mu mwoyi wèbè wà Nyumà Mwîmpè, ela cyanza cyèbè
muulu, wàmba nè: “Ndi muswè cintu kampàndà cììtàba
Dîyì dyà Nzambì, nè ndi mwà kumòna Dîyì dyà Nzambì
dimwènèshììbwe.” Amen. Nzambì ànùbènèshè. Mmu nzùbu
mwônsò. Twasàkidilaayi.
340 Ndi nkwambila ànu Bulelèlà, mulundà wanyì. KùCìlekèdì
cìkupìta to. Ncyêna ngàmba mûndì…Ncyêna cintu nànsha
cìmwè to. Mêmè ndi mwanèènù. Kanùtùmi ntèmà nànsha
mikesè kùdì mùsànjeelà nànsha. Tàngilààyi Mukenji.
Kanùtàngidi mùsànjeelà to. Nzambì neàkuumùshèye. Yêyè
kààkwabanyangana Butùmbi Bwèndè nè muntu nànsha umwe.
Ncyà bushùwà. Kanùtàngidi mùsànjeelà to. Tàngilààyi Mukenji.
341 Muntu yêyèmulwè lubilumwab’ewu,mmufwànyìne kwikala
mufììke, wa kàlaabi, mufììkùlùke, muvwàle mbondya, yêyè nè
shekè bwèbè wêwè, wa kwangata nendè ndola mùlìyô mujimà
ku bankì, kùvwa mwà kucyùka diikala dìvwàye naadì nànsha
mùshindù wùvwàye mulwàte nànsha. Bwalu mbwà mukenji
wùdìye naawù bwèbè.
342 Mpindyewu, kanùtàngidi mwakulu wànyì nè—nè bikwàbò
to. Vùlukààyi ànu nè ndi nnwàmbila bwà Yesù Kilistò Udi kaaba
aka mpindyewu ewu. Udi uMwitabuuja nè mwoyi wèbè wônsò.
Kùpangi kuMwitabuuja to.
343 Ndi munkacì mwà kutàngila mpindyewu bwà kumòna
cììkalàYe mwà kungambila. Lamààyi ànu mitù yènù miinyika
nè bangààyi kusambila. Ikàlaayi ànu nè diitabuuja. Kanwèdikù
mpatà to.
344 Mpindyewu, Taatù wa mu Dyulu, byônsò bìdi mu byanza
Byèbè. Ndi ndòmba, Taatù wa mu Dyulu, mpindyewu mene,
bwà balùme nè bakàjì bàdì kaaba aka bàmanyè nè eci kî ncintu
cipeepèle bwà kwenza to, mwikàle wa cifwàkà nè musòmbèle
munkacì mwà bantu, musòmbe pàmwè nè bantu. Ndi ndòmba,
Taatù wa mu Dyulu, bwà bààmònakù mwà kuumvwa eci nè
kumanya nè musadidi Webè ùdi—ùdi ùteeta bwà kwakula
Bwèbè. Nè ndi musangàne nè Wêwè udi ulama Dîyì Dyèbè,
Mukalenge. Ndi musangàne nè ndilelèlà. Ndi nsangana nè Wêwè
nè Dîyì Dyèbè nudi cintu cìmwèpelè.
345 Ne Wêwè udi muntwàle mu dikùbiibwa ntàntà buleyì
nùnku, Taatù. Pììkalàbi nè…Mwanjèlò Udi bantu bamòne
awu, nè bamòne Bukênkè Bwèndè, Ùdi mu Dikunji dyà Kapyà.
Mukalenge, nè mwoyi wànyì wônsò ndi ngììtabuuja nè Cìdi
m’Mukalenge wetù Yesù. Ndi ngììtabuuja nè Cìdi n’Nyumà

Wendè, Nyumà Mwîmpè, utùdì bônsò tukuukwila nè twitabuuja
awu.
346 Nzambì, swâkù bwà katùpangidikù kuMujingulula
mpindyewu to, nènku swâkù bwà tǔmvwè nè twàlukilè. Nènku
swâkù bwà èkèleezìyà àdìkezùlè. Swâkù bwà dìngumba nè
dìngumba dyônsò. Taatù, ncyêna ndòmba bwà Wêwè kusùnsula
màngumba awu to. Kàdi ndi ndòmba bwà Nyumà Mwîmpè awu
àbwelè mu màngumba awu, nè bôbò bììkalè mwà kumòna bintu
mùshindù mushììlàngàne, bwà bààmòna bônsò mwà kulwa
umwe, bwânà bwètù. Enzàku nànku.
347 Ndi nKusàkidila bwà dikwàcishangana dyàbò dyà mu
mudimu dilenga, Mukalenge. Bu kabùyì bwà Wêwè mu cyôcì
eci to, kakùvwa muntu nànsha umwe mungiitàbìle bwà mêmè
kubwela to. Kàdi, Wêwè, Wêwè udi mumpèèshe dyêsè kùdì
bambi aba. Ndi ndòmba bwà Wêwè kubàbènesha, Mukalenge.
Ndi mbàsambidila, nangànangà, bwà muntu nè muntu.
348 Ndi nsambidila Mwanèètù Williams. Mukalenge,
mupèèshèku dijinga dyà mwoyi wèndè. Kaa, ndi ndòmba bwà
Ùmukwàcìshèku, yêyè nè Mwanèètù wa bakàjì Williams, nè—nè
majinga àbò. Mwanèètù wa balùme Shakarian, Mwanèètù wa
bakàjì Shakarian, balombodi bônsò aba, bàà musùmbà munène
wà beena kwitabuuja wÛdì mubììkìle bwà kupàtuka ewu, mu
matùkù à ndekeelu aa, bwà kutwàla mukenji bwà kusangisha
bânà bèètù pàmwè, Mukalenge, swâkù bwà kabàlukù dìngumba
to. Swâkù bwà bàshaale badìshikàmìne ku bintu byônsò abi,
nè bòòlolè mabòkò àbò nè bàbwejè bânà bèètù bônsò bàdì
baledììbwe kùdì Nyumà abu. Enzàku nànku.
349 Bèneshàku bisùmbù byônsò ebi. Bèneshàku ba-Unitaires,
nè—nè…tusùmbù tukesè twônsò tushììlèshììlàngàne atu,
Mukalenge, tùdì nè mmwènenu yàtù mishììlèshììlàngàne atu,
ba—ba-Trinitaires, nè aba bàdì bììtabuuja nèNzambì ùdi bàbìdì,
nè Nzambì ùdi bàsàtù. Nè Nzambì ùdi…Kaa, cyônsò cìdìbo
bììtabuuja aci, Nzambì, bàmanyèku nè kùdi Nzambì mulelèlà
umwèpelè, Yesù Kilistò m’Mwân’Èndè. Nènku enzàku nànku,
Mukalenge, bwà bààmònakù mwà kuumvwa bintu ebi, bwà nè
katwèna nè Nzambì yìnaayi anyì yìtaanu to. Tudi nè Nzambì
umwèpelè mu—mumidimu yìsàtù; Nzambì umweumwe awu, mu
Taatù, Mwânà, nè Nyumà Mwîmpè. Swâkù bwà bôbò…Swâkù
bwà dibuulula dìlwe pambidi pààbò leelù ewu, Mukalenge.
350 Swâkù bwà dikòkangana edi kadìtùngunuki to. Swâkù bwà
balùme nè bakàjì bììkalè bakùmbàne bwà kudìsanga pàmwè,
nè bììkalè umwe mu Kilistò, bwalu mêbà mmàmanè kupìta
mpindyewu bwà makòkyanganyi aa nè tuntu tukesè etu.
351 Ndi nKwitabuuja. Nè ndi ngììtabuuja, Taatù, nè bônsò
baùdì Wêwè mudyànjìle kulongolola bwà kulwa ku Mwoyi
abu nebàtèèlejè Dîyì Dyèbè nè bàlwe. “Mìkòòkò Yànyì

neyûmvwèDîyìDyànyì.”Nè ndi ngììtabuuja nèWêwè neùcyěnzè,
Mukalenge. Bàbènèshèku mpindyewu.
352 Kùdi byanza byàbûngì mu mwab’ewu, bìdì pàmwǎpa
byanza nkàmà yìbìdì byela muulu, bàvwà baswè kuKwakidila
bu Musùngidi wabò, nè baswè kuKwakidila bu—bu cyàbò—
cyàbò—cyàbò Cyeyemenu, cintu kampàndà cìdìbo bafwànyìne
kutèèkapù diitabuuja dyàbò aci, bwà mwoyi wàbò mene
wàmònakùmwàkwitabaDîyì dyônsò nè kudìmwènesha. Enzàku
nànku, Taatù. Mu Dînà dyà Yesù Kilistò, mmûndì ndòmba
nùnku.
353 Mpindyewu, panùcìdì kaaba aka nè mu kasùmbù kakesè
aka apa, ndi muswè bwà nwênù kwikala munkacì mwà
kusambila. Nè kacya ncìtukù mwenzè cyôcì eci to, kàdi ndi
ndyùmvwa mulombòdììbwe bwà kucyènza. Tùngunukààyi ànu
nè kusambila.
354 Nènku mbanganyì bàà kunùdì mwab’ewu bàdì bammanyè?
Nè wêwè udi usaama anyì mwikàle nè dikèngela kampànda,
bwèbè wêwè mwinè anyì bwà muntu kampàndà, elà byanza
byèbè muulu. Bwà nè udi mummanyè, nè mumanyè nè
ndi mukumanyè, elààyi byanza byènù muulu, myaba yônsò.
Nwamònu anyì? Bìdi bìmwèka ànu bu nè mu nyùngulukilu
mwônsò. Mpindyewu, pwekèshaayi byanza.
355 Mpindyewu, aba badi bamanyè nè kanwèna bammanyè
abu, nè mêmè ncyêna munumanyè to, elààyi byanza byènù
muulu. Kaa, ànu nànku, myaba yônsò, kakwèna mùshindù wà
kubàtàpulula to.
356 Mpindyewu ndi muswè bwà nùsambilè, nùsambilè nè meeji
matòòke ônsò. Kanwèdi mpatà mpindyewu to. Sambìlaayi ànu
cyanàànà. Nènku tùlekelààyi Nyumà Mwîmpè…
357 Mpindyewu, pììkalàbi nè ndi mwambè bintu ebi,
mpindyewu, s’udi mumanyè bîmpè nè byakàne nè kabyèna
mwà kwenzekakù to nànsha bìshi bwà mêmè kumanya nè
wêwè udi nganyì, cyûdì aci, anyì cyônsò cìdì cìkutàcisha aci,
cìdì cìkutàcisha. Kàdi cìdì cyènzekà ncinyì? Yesù kààkalaya
cintu cìmwècìmwè eci mu ditùkù dyà ndekeelu anyì? Yêyè
kààkambakù mwaba awu, pààkambàYe nè: “Ànu mwàkadìbi
mu matùkù à Sodomà” anyì?
358 Pààkamwèneshiibwà Nzambì mu mubidi, Muntu awu
wàkalwa mwaba awu, ànu Muntu wetù ewu, bàdya munyììnyì
wà ngombe anyì kânà kàà ngombe, bànwa mabèèlè, nè dyâmpà.
Ke Yêyè nè: “Sarah wěpì?”

Yêyè nè: “Ùdi mu ntentà, paanyimà Pèèbè apu.”
359 Ke kwambaYè cìvwàYe nè cyà kwenza. KwambaYè nè:
“Nênkumwènèkèlè.” Abraham wàkaMubììkila nè Elohim,
Mukalenge Nzambì. Ki kwambaYè nè…

Sarah kudìsekelayè mundamunda.

360 Ke kwambaYè nè: “Sarah wàsekì bwà cinyì?” Nè nyimà
Wendè mukoma ku ntentà.

Yesù wàkamba nè: “Ànu mwàkadìbi…”
361 Nudi numòna’s, kùvwa èkèleezìyà wa mu mubidi, èkèleezìyà
wa mu mubidi, uvwa Lotà nè kasùmbù kèndè awu. Bàvwa nè
Billy Graham wa cyena leelù uya kuntu kwàka, nè—nè bikwàbò,
nè Oral Roberts nè bakwàbò, bàbàbììkila bwà kupàtukabò.
Bààkenza cishìmà,mumùshindùwà nè, kufofomija. Bààkayiisha
Èvànjeelìyò.
362 Nènku kùvwa beena Sodomà. Kùdi misangu yônsò ànu
bisùmbù bìsàtù byà bantu. Beena Sodomà, nudi numòna
cyàkenzàbo aci.
363 Kàdi basungula abu, beena mpenta, bàà ku dînà abu,
bàvwa ng’Abraham, bàkaadi bamanè kupàtuka mu Èjiipìtù,
bamanè kupàtuka mu Sodomà, biimàne kuulu mu mpàta, mu
mpàta myûmè. Nudi numòna nè m’Mukenji wà mùshindù kaayì
wàkapetàbo anyì?
364 Mpindyewu tàngilààyi, leelù ewu, ndîbà kaayì dìkaadìku
cikondo kampàndà? Ngambìlaayi dîbà dyàkayàku ku Sodomà.
365 Vùlukààyi, awu ùvwa Abraham, A-b-e-r-h-a-m, anyì A-b-r-
a-h-a-m, èyowà’s wè.
366 Ndîbà kaayì dìkaadìku kacya mùsànjeelà muyè ku
èkèleezìyà yà pa kaaba yà cyena màngumba nè muntu mwikàle
nè dînà dyèndè dìjika nè h-a-m, G-r-a-h-a-m?
367 Kàdi mbìshi bwà musùmbà wà beena mpenta’s? Kacya
kabìtukù bimanyììbwe mu maalu-malonda to. Ndi mupìcìlemù
ànu àbìdì àdì panshì aa, nkenketa mênà.

Wêwè udi wamba nè: “Mênà kaèna nè cìdìwu wùmvwija to.”
368 Bwà cinyì dînà dyà Shawùlà dyàkashintuludiibwa kusààladì
Pôlò? Simonà kushààla Peetèlò bwà cinyì? Yakòbò kushààla
Izàlèèlà bwà cinyì? Cyà bushùwà, mmwômò.
369 Ikàlà nè diitabuuja mu Nzambì. Kupìcishikù cintu cìdì
Nzambì ùteeta kukupèèsha aci to. Mpindyewu sambìlà. Ambà
nè: “Mukalenge Yesù, ikàlàku nè luse.”
370 Mêmè ncìyì mutùpàkàne to, panùdì nè mitù yènù
miinyika apu, ndi mutàngìle apa nùnku. Ngèèla meeji nè
awu m’Mwanèètù wa bakàjì Carl Williams udi musòmbe
ku dyàbalùmè dyànyì eku ewu. Mmwômò anyì, Màndàmù
Williams anyì? Ndi…Lwà mwab’ewu, Mwanèètù wa bakàjì
Carl Williams? Bìvwa bimwèke ànu bu nè nyêyè uvwa musòmbe
ku dyàbalùmè dyànyì eku. Ncìvwa mutwìshììbwe to. Mvwa
mucìtòòkèshe anyì? Ngèèla meeji nè kabìvwa nànku to.

Ndi nteeta kumòna muntu kampàndà ûndì mumanyè.

371 Nkènzakana, mmòna Mwanèètù wa balùme nè Mwanèètù
wa bakàjì Dauch basòmbe kaaba aka, kàdi bôbò mbàà mu
èkèleezìyà emu.
372 Awu ke Màndàmù Outlaw udi ku dyàbakàjì dyànyì eku
awu anyì? Mvwa ngèèla meeji bàvwa nnwênù, bàvwà biimàne
mwaba awu abu. Màndàmù Outlaw, ndi mukumanyè. Wêwè
udi muntu kampàndà ûndì mumanyè. Ndi muswè kukukonkakù
cintu kampàndà. Udi utàngila buludì kûndì. Udi witabuuja nè
mêmè ndi musadidi wa Nzambì anyì? Udi witabuuja nè bintu
bîndì ndongesha ebi m’Bulelèlà anyì? Mpindyewu, Màndàmù
Outlaw, ncyêna mwakùlekù neebè to bwà ku dyànyì dimanya,
munda mwà cidimu cijimà, kacya ànu pâncìvwà mwab’ewu
kumpàlà. To, ngèèla meeji nè ndi mukupôpè cyanza, dîngà
ditùkù, mu nzùbu wa cidììlu.
373 Ntàngilà kûndì eku. Kàdi wêwè udi nè bujitu pa mwoyi
wèbè, kabìyì nangananga bwèbè wêwè mwinè to, kàdi bwà
muntu mukwàbò. Mmukàjì mutekète. Mmukàji wa mwanèèbè.
Udi witabuuja nè Nzambì ùdi nè bukolè bwà kungambila cìdì
cìtàcishà mukàjì wa mwanèèbè awu anyì? Ùdi nè dìsaamà
dyà mutù wà kapàla, nè ùdi kàbìdì nè mutù munyùngùlùke,
bikolè, munyùngùlùke bikolè. Èyo. Kùdì—kùdìtàcishi to.
Necìmuumùkè. Ùvwa mucyùmvwe ànu piinè apu, mmusòmbe
kaaba aka. Èyowà. Necìmuumùkè.
374 Ikàlaayi ànu nè diitabuuja. Nudi nwitabuuja anyì?
[Disangisha dìdi dyàmba nè: “Amen.”]
375 Inǎbànzà nyêyè ewu musòmbe ànu mumpàlà mwànyì emu,
mwenyi ànu wa menemene ewu. Kàdi kanwènaayikù mwà
kumòna Bukênkè abu bulembèlèle kumutù kwèndè aku anyì?
Ùdi ùsaama butekètè kampàndà mu mubidi wèndè. Yêyè, yêyè
kî ngwa munwemu to. Ngwa mu Californie. Mêmè ndi mwenyi
ànu wa menemene ewu kùdì mukàjì awu, kàdi mmumanyè
nè ndi ngààkula nendè mpindyewu. Nudi numòna Bukênkè
abu bulembèlèle kumutù kwèndè kwàka anyì? Ndi…Ncyêna
mumumanyè to, ncìtu mwânjì kumumònakù to. Kàdi dînà
dyèndè m’Màndàmù Elliott. Wêwè mwitàbùùje nè mwoyi wèbè
wônsò, alùkìlaaku kwèbè kumbèlu, ùsangalè. Udi ucììtabuuja
anyì? Èyo. Mpindyewu, mêmè mwikàle mwenyi nè bikwàbò
byônsò, nyungìshà cyanza cyèbè, wêwè pèèbè, mùshindù awu.
Nwamònu anyì? Elà cyanza cyèbè muulu, nè itàbùùjà nè mwoyi
wèbè wônsò, ùmonè ní bìdi ànu bîmpè. Ikàlà nè diitabuuja.
376 Inǎbànzà nyêyè ewu musòmbe ànu mumpàlà mwèndè
menemene, udi ku luseke aku, ùdi nè cyà kwikala bàyendè.
Mmusòmbe pèndè mwaba awu, nè ùdi nè lutàtù nè mapùndà
èndè awu. Ùdi nè dìsaamà dyàmisunya yìzakala. Ncyà bushùwà.
Èyowà’s, màndamù. Màndàmù Darwich, wêwè mwitàbùùje nè
mwoyi wèbè wônsò! Udi witabuuja anyì? [Mwanèètù wa bakàjì
awu ùdi wàmba nè: “Èyowà.”—Muf.] Ki bwalu mbwôbù abu’s.

Ncyêna mukumanyè to, kacya ncìtukù mumanyè dînà dyèbè
anyì kantu nànsha kàmwè pa bwalu abu to, kàdi aci ncilelèlà.
Kî mmwômò anyì? Nènku wêwè uvwa musòmbe mwaba awu,
wamba nè: “Mukalenge, ìkalèku mêmè.” Nwamònu anyì? Aci ní
ncyà bushùwà, nyungìshà cyanza cyèbè kumpàlà nè paanyimà,
mùshindù ewu. Nyungìshà cyanza cyèbè pììkalàci cyà bushùwà.
Èyo.
377 Ki bwalu mbwôbù abu’s. Ncìtukù mwanjì kumumòna to
kacya bàndela. Taatù wa mu Dyulu mmumanyè nè bintu abi
mbilelèlà. Ncyà bushùwà. Ncinyì aci? N’YesùKilistò. Cìdi cyènza
cinyì? Ke cyôcì aci menemene cyàkambàYe nè necyěnzè mu
matùkù à ndekeelu.
378 Mpindyewu, aci ní ncyà bushùwà, nè Nzambì mwikàle
ùcyènza, bìleeja nè ncyà bushùwà, dîbà adi Dîyì dîndì nyiisha
ndyà cyà bushùwà, bwalu n’Nzambì umweumwe awu ùdi ùlama
Dîyì Dyèndè. Itàbùùjà Mukalenge.
379 Umùkaayi ku njila yènù yà civùmvù ayi. Umùkaayi ku bintu
bìdì bìnùkòka abi, bu mùdì Hollywood, bintu ebi bìdì bìnùkòka
bu maèkèleezìyà malwàbò ônsò aa. Alùkìlà kùdì Nzambì, bwà
ùpetè cyeyemenu cììkalà mwà kukwàta lwongo lwàmwoyi wèbè.
380 Mbanganyì bàdì baswè kwenza dilabula adi nè Kilistò?
Juukìlà kuulu ànu kaaba aka mu Bwikadi Bwèndè, mûdì
mumanyè nè Yêyè ùdi kaaba aka. Nzambì àkubènèshè. Nzambì
àkubènèshè. Mpindyewu, abi’s mbîmpè. Mpindyewu, abi’s
mbilenga be. Kaa, ekèlekèle! Ncyêna mumanyè cyà kwamba to.
381 Muntu nè muntu wa kunùdì kaaba aka yêyè mwitàbe
Mukenji awu nè, Yesù Kilistò ùdi neetù kaaba aka mene!
“Katancì kakesè aka bàà pa buloba, beena bupidyà,
kabààkuMmòna kàbìdì to. Kàdi, nwênù nenùMmònè. Nêngììkalè
neenù, munda mwènùmene. Byenzedi bîNdì ngènza nenùbyěnzè
pèènù.” “Yesù Kilistò umweumwe awu makèèlèlà, leelù, too
nè kashidi.” Ncyà bushùwà anyì? Èè, nudi nuMumòna ùkwàta
mudimu, ànu menemene cyàkalayàYe aci.
382 Mpindyewu, Yêyè ùdi kaaba aka. Cintu cìmwèpelè cìdì
cìkèngela bwà wêwè kwenza, nkubènga ànu…Sòmba wêwè
ànu panshì wambà nè: “Mukalenga Yesù, mêmè mpindyewu ndi
mpàngadika mu mwoyi wànyì, kwambwila ànu ku dîbà edi,
ndi Wêbè, nè Wêwè udi wanyì. Nènku ndi muswè dilabula edi
mu mwoyi wànyì, dyà nè ndi mwà kwamba Dîyì Dyèbè, Dîyì
Dyèbè nedììkalè nè mwoyi. Nè cîndì ndòmba, ndi ngììtabuuja nè
necyènjiibwè.” Udi muswè nànku anyì?
383 Dîbà adi twělààyi ànu byanza byètù muulu kùdì Nzambì nè
tùsambilè, muntu nè muntu wa kutùdì mpindyewu, muntu nè
muntu. Nènku dîbà adi ndi muswè wělè cyanza cìmwèmuulu, nè
utentekelèmuntu udi ku luseke lwèbè awu cyanza. Cyà bushùwà.
Ncyà bushùwà.

Beena Kantu-ku-byanza, Nzambì ànùbènèshèku kashidi,
ìkalè neenù! 

